
×ÛÍ ÐÓÊÀÏÀÊËÀÄÀÍÜÍß ×ÛÒÀËÜÍIÊÀ I ÑÜÏßÂÀÊÀ 

Маючы быць рукапакладзеным сьвечканоша, прыводзіцца дзьвюма іпадыяканамі на 
сярэдзіну царквы і робіць тры паклоны. І, абярнуўшыся, пакланяецца архірэю тройчы, і 
падышоўшы да архірэя, схіляе галаву, і робіць архірэй над ягонай галавой крыжовы знак 
тройчы. І паклаўшы руку на галаву рукапакладаемага кажа наступную малітву:1 

АРХІРЭЙ: Ты ўсялякае тварэньня адукаваў сьвятлом цудаў Тваіх 
Госпадзі, кожную прапанову прадбачыўшы і служыць Табе жадаючых 
узмацняючы, Сам і слугу Твайго, (імя), прадкрочыць сьвечканосцам 
сьвятым Тваім таямніцам пажадаўшым, упрыгож добрай і ўсячыстай Тваёй 
вопраткай. Ды, адукаваны, і ў будучым вызначаным часе , прыме жыцьця 
нятленны вянок, зь абранымі Тваімі радуючыся ў заўсёды існуючай 
асалодзе. 

Бо сьвяціцца імя Твае, праславіцца Твае царства, Айца, і Сына, і 
Сьвятога Духа, цяпер і заўсёды, і на вякі вякоў. Амін. 

Ды будзе вядома: калі няма літургіі, творыць архірэй пачатак: Дабраслаўлёны Бог: і 
сьпяваецца: Уладару Нябесны: Трысьвяцьця, Усясьвятая Тройца: Ойча наш: Бо 
Тваё ёсьць: І прамаўляецца трапар дня. 

А калі ёсьць літургія, Уладару Нябесны: Трысьвяцьця і Ойча наш: не сьпяваюцца, 
толькі прамаўляюцца трапары: 

Сьвятыя апосталы, маліце Міласэрнага Бога, каб водпуск грахоў падаў душам 
нашым. 

Вусны твае, як сьвятло вагню, зазьзяўшы дабрынёй, сусьвет адукавалі. Не 
срэбралюбства сьвету каштоўнасьці атрымаўшы, а вышыню пакорамудрасьці нам 
паказаўшы. Але тваім словам вечным, ойча Ян Залатавусны, малі Слова Хрыста Бога 
выратаваньня падаць душам нашым.  

Па ўсёй зямлі распаўсюдзіцца слова твае, ім жа богапрыгожа навучыў усіх, 
сутнасьць існых растлумачыўшы, чалавечыя звычаі ўпрыгожыўшы, царская сьвятасьць, 
ойча звышгодны, малі Хрыста Бога выратаваньня падаць душам нашым. 

Пастарская дуда богаведаў тваіх прамоўцаў пераможныя трубы, бо як глыбіню 
Духа атрымаўшы, і дабрыня прамовы дадалася табе. Таму, ойча Рыгор, малі Хрыста 
Бога падаць выратаваньня душам нашым. 

Слава Айцу, і Сыну, і Сьвятому Духу, цяпер і заўсёды, і на вякі вякоў. Амін. 
Малітвамі, Гасподзь, усіх сьвятых і Багародзіцы, Твой мір падай нам і памілуй нас, 

як адзіны Шчодры. 
Таксама стрыжэ архірэй галаву рукапакладаемага крыжавобразна, прамаўляе: 

АРХІРЭЙ: У імя Айца. 
Протадыякан і чытальнік альбо сьпявак: Амін. 

                                                 
1 Калі рукапакладаюцца некалькі чалавек – усе малітвы прамаўляюцца ў множным ліку. 

АРХІРЭЙ: І сына. 
Протадыякан і чытальнік альбо сьпявак: Амін. 

АРХІРЭЙ: I Сьвятога Духа. 
Протадыякан і чытальнік альбо сьпявак: Амін. 
Тады апранае архірэй на рукапакладаемага кароткі філон і яшчэ тройчы перакрыжоўвае 

ягоную галаву, і пакладае на яго руку і моліцца: 

АРХІРЭЙ:  Божа Ўсётрымаючы, абяры гэтага слугу Твайго і адукуй яго. 
І дазволь яму зь усялякай мудрасьцю і асэнсоўваньнем Тваіх словаў 
павучэньня і чытаньня рабіць, захоўваючы яго ў годным жыцьці. 

Міласьцю і шчодрасьцю, і чалавекалюбствам Адзінароднага Твайго 
Сына, зь Ім жа дабраслаўлёны ёсьць, зь усясьвятым і жыватворчым Тваім 
Духам, цяпер і заўсёды, і на вякі вякоў. Амін. 

Пасьля малітвы над галавой чытальніка адчыняе архірэй кнігу Апостал. Іпадыякан 
адводзіць ад архірэя рукапакладаемага і ставіць яго пасярод царквы тварам на ўсход, і даецца 
яму кніга Апостал. Ён жа чытае наступнае: “Да Рымлянаў (або да іншых) Пасланьня 
сьвятога апостала Паўла чытаньня.” І, адразу пасьля чытаньня Апосталу, абарочваецца і 
кланяецца архірэю тройчы, згодна чыну. Іпадыякан жа здымае зь яго філон і падводзіць яго да 
архірэя. І архірэй зноў тройчы робіць знак крыжа над ягонай галавой. 

Архірэю падносяць сьціхар, ён жа, трымаючы сьціхар, робіць над ім знак крыжа. 
Рукапакладаемы перакрыжаваўшыся, цалуе крыж на сціхары і руку архірэя, а іпадыякан апранае 
яго ў сьціхар. 

АРХІРЭЙ (пачынае чытаць павучаньня): Дзіцё, першую ступень 
сьвятарства – чытальніка атрымаў. Належыць цяпер табе ва ўсялякі дзень 
Боскія пісаньня чытаць да слухачоў, якія чуючы цябе асьвету прымуць, і 
табе самаму вышэйшую ступень прыадчыніўшы, ніколі не пасароміцца 
твайго абраньня. Бо цнатлівае і справядлівае жыцьцё, і чалавекалюбца Бога 
міласьціва атрымаўшы, і вышэйшае атрымаеш служэньня, у Хрысьце Ісусе 
Госпадзе нашым, якому слава на вякі вякоў. Амін. 

Таксама дадаецца наступнае: 

АРХІРЭЙ: Дабраслаўлёны Гасподзь! Гэта ёсьць слуга Божы (імя), 
чытальнік Сьвяцейшай Праваслаўнай Царквы. У імя Айца, і Сына, і 
Сьвятога Духа. 

І падае рукапакладзенаму лямпаду, і стаіць ён прад архірэям на вызначаным месцы 

Калі ў адзін і той жа дзень адбываецца хіратонія ў іпадыяканы, пасьля апрананьня ў 
сціхар падносяць іпадыяканы архірэю сціхарны пояс. Архірэй жа перакрыжоваўшы пояс, і 
рукапакладаемы цалуе пояс і руку архірэя, і аперазаваюць яго. Архірэй дабраслаўляе яго 
крыжовым знакам па галаве рукой тройчы. 

Протадыякан: Госпаду памолімся. 
Архірэй пакладае руку сваю і прамаўляе наступную малітву. 
АРХІРЭЙ: Гасподзь Бог наш, які праз аднаго і таго ж Сьвятога Духа 

раздаваў кожнаму, і іх жа абіраў па абдараваньню. Чыны розныя Царкве 
Тваёй падараваўшы і ступені служэньня ўсталяваўшы ў ёй дзеля 
служэньня Сьвятым і Годным таямніцам Тваім, Тваім невымоўным 
прадбачаньням паставіўшы і гэтага слугу Твайго быць годным 
служыцелям Сьвятой Тваёй Царквы, сам, Уладыка, годным яго на заўсёды 
захавай і падай яму любіць прыгажосьць дому Твайго, прадстаяць пры 
дзьвярах сьвятога храма Твайго, запальваць сьвяцільнік  аселі славы Тваёй, 
і пасадзі яго ў сьвятой Тваёй Царкве, як аліву плодзячаю, прыносячую 
плады праўды, і дасканалым выяві слугу Твайго, калі ў час прыходу 
Твайго дабрадагадзіўшых Табе ўзнагародзіць пажадаўшы. 

Бо Твае ёсьць валадарства, і сіла, і слава, Айца, і Сына, і Сьвятога Духа, 
цяпер і заўсёды, і на вякі вякоў. Амін. 

Пасьля малітвы даюць іпадыяканы рукапакладаемаму тазік, а на плечы кладуць абрус 
(рушнік), і архірэй умывае рукі. Рукапакладаемы ж  іпадыякан палівае архірэю ваду на рукі. 
Пасьля рукапакладаемы і іншыя іпадыяканы цалуюць архірэю руку і адыходзяць ад яго на 
вызначанае месца. І рукапакладаемы іпадыякан стаіць, трымаючы таз і абрус, да хэрувімскае 
песьні. І прамаўляе: Трысьвяцьця, Усясьвятая Тройца: Ойча наш: Госпадзі, памілуй, 
Веру ў Адзінага Бога: ды іншае, што належыць яму прамаўляе ціха. 

У час Хэрувімскае песьні прыводзіцца да царскай брамы да архірэя. Архірэй жа ўмывае 
рукі згодна чыну і прамаўляе малітву. Таксама робіць над вадой знак крыжа тройчы. І 
памазвае архірэй той сьвятой вадой свае вочы, вушы, ноздры і вусны. На вялікім выхадзе 
крочыць пасьля ўсіх служачых. І калі архірэй прыме Сьвятыя, і служачыя ўсе пройдуць у 
алтар, рукапакладаемы іпадыякан, пакланіўшыся архірэю, нясе ваду на правы і левы клірасы, і 
да народу, і памазваюцца той вадой ўсе. І адводзяць яго зноў у алтар, і зьліваюць рэшту вады ў 
калодзезь. 

І зноў падводзіцца да царскае брамы і стаіць на вызначаным месцы згодна чыну. І 
прамаўляе архірэй “І будуць міласьці:”, а па выгуку ўводзіцца ў алтар ад іпадыяканаў па 
чыну і, атрымаўшы дабраслаўленьня архірэя, становіцца зь іпадыяканамі згодна чыну. 

Пасьля вымаўленьня архірэям “І будзе міласьці:” прыносяць іпадыякана катэдру і ставяць 
прад Сьвятой трапэзай. Да левага боку, каб Сьвятая трапэза не знаходзіла па заду. І сядае 
архірэй на яе, а маючага хіратонію ад сярэдзіны царквы вядуць два іпадыякана. Кожны за адну 
руку, схіляючы яго як толькі магчыма. Адзін зь дыяканаў кажа ў алтары: “Загадай”. У гэты 
час маючага хіратонію схіляюць яшчэ ніжэй. Прамаўляе іншы дыякан “Загадай”. Так 
падыходзяць да сьвятой царскай брамы і схіляюць кандыдата прад архірэям. 

Протадыякан: Загадай Прысьвяты Ўладыка. 
І пакідаюць іпадыяканы кандыдата ў царскай браме, а прымаюць яго двое, протадыякан і 

дыякан, адзін бярэ за правую, а іншы – за левую руку. Кандыдат кланяецца архірэю. Архірэй 
дабраслаўляе рукой крыжавобразна. І абыходзяць сьвятую трапэзу. Водзячыя і іншыя сьпяваюць: 

Сьвятыя мучаніцы, як добра пацярпеўшыя і ўвенчаныя, маліцеся да Госпада каб 
выратаваў душы нашы. 

Таксама сьпяваюць і стоячыя па-за алтаром адзін раз. І цалуе рукапакладаемы чатыры 
куты сьвятой трапэзы, а таксама руку і калена архірэя. 

Таксама абыходзяць яшчэ раз, сьпяваючы: 
Слава Табе, Хрысьце Божа, апосталаў хвала і мучанікаў вясельля, іх жа казаньня 

Тройца Адзінасутная. 
Тое ж сьпяваюць і стоячыя па-за алтаром адзін раз. І рукапакладаемы яшчэ раз цалуе 

сьвятую трапэзу, таксама як і прад тым, і сьпігонаціон архірэя, і руку. 
Пасьля зноў абыходзяць, сьпяваючы: 
Ісая, радуйся: Дзева мае ва ўлоньні і народзіць сына Эмануіла, Бога і Чалавека, 

Усход імя Яму, Яго ўшаноўваючы, Дзеву славім. 
І зьдзясьняецца чын належны. І па-за алтаром сьпяваюць таксама. 
Таксама ўстае архірэй з катэдры, і крочыць рукапакладаемы да правай рукі архірэя, і 

кланяецца прад сьвятой трапэзай тройчы, прамаўляючы: 
Божа, будзь міласьцівы да мяне, грэшнага. 
І, схіліўшы калені, кладзе далоні крыжападобна на сьвятую трапэзу, прыклаўшы і аблічча, 

паміж рук, на сьвятую трапэзу. Архірэй кладзе край амафорыя на галаву рукапакладаемага і 
дабраслаўляе  яго галаву тройчы. 

Дыякан: Будзем уважны. 

АРХІРЭЙ (паклаўшы руку на галаву рукапакладаемага): Божа дабрыня, 
заўсёды нямоглых лікуючая і зьбяднелых узбагачаючая, праракуе 
рукапакладаньня, (імя), набожнага іпадыякана ў дыякана. Памолімся ўсе 
аб ім, ды сыдзе на яго дабрыня Усясьвятога Духа. 

І сьпяваюць сьвятары ў алтары, стоячыя па правым баку: Госпадзі, памілуй. (тройчы) 
Таксам і стоячыя па левым баку: Госпадзі памілуй. (тройчы) 

Сьпевакі (на правым і левым клірасах): Кірэ элейсон. 
Хор сьпявае па тройчы, пакуль архірэй чытае малітвы. 
Таксама  тройчы дабраслаўляе архірэй галаву рукапакладаемага, трымаючы адну руку на 

ягонай галаве. 
Дыякан (ціха): Госпаду памолімся. 

АРХІРЭЙ (прамаўляе малітву ціха): Госпадзі Божа наш, прадведаньнем 
Сьвятога Твайго Духа дабрыню пайшлі на вызначанага ў Тваёй 
невымоўнай сіле служыцелям быць і работнікам Усягодных Тваіх 
Таямніцаў. Сам, Уладыка, і гэтага, якога дабраваліў прадракаць мне ў 
дыяканскае служэньня, ва ўсялякай годнасьці захавай, маючым таямніцу 
веры ў чыстым сумленьні. Падай жа яму дабрыню, якую  падараваў 
Стэфану першамучаніку Твайму, яго ж і паклікаў першага на справу 
служэньня Твайго. І ўдастой яго па дабрапажаданаму Табе стаяць у сане, 
Тваёй дабрынёй нададзеным, бо добра служыўшы славу на нябёсах 
здабываюць , і дасканалым выяві слугу Твайго. 

Бо Твае ёсьць уладарства, і сіла, і слава, Айца, і Сына, і Сьвятога Духа, 
цяпер і заўсёды, і на вякі вякоў. Амін. 

Дыякан чытае мірную екценьню, дадаючы пасьля прашэньня “аб міры ўсяму сусьвету:”: 
Аб архірэі нашым (імя), сьвятарстве, абароне, знаходжаньні ў міры, здароўі, 

выратаваньні яго і справы рук ягоных, Госпаду памолімся. 
Аб слуге Божым (імя), цяпер рукапакладзеным у дыякана, і выратаваньні яго, 

Госпаду памолімся. 
Каб Чалавекалюбчы Бог годнае і чыстае яму дыяканства падаў, Госпаду памолімся. 
Далей па тэксту екценьні. 

АРХІРЭЙ (трымаючы руку на галаве рукапакладаемага, прамаўляе другую 
малітву): Божа Выратавальнік наш, нятленным Тваім голасам апосталам 
Тваім усталяваўшы дыяканства закон і першамучаніка Стэфана такім 
паказаўшы і першага ў ім вітаўшы дыякана, робячы справу, як напісана ў 
Сьвятым Эвангельлі Тваім: Калі хто жадае быць сярод вас першы, ды 
будзе слуга ваш. Ты, Уладыка ўсіх, і гэтага слугу Твайго, якога ўдастоіў 
дыяканскае выконваць служэньня, напоўні верай, і любоўю, і сілай, і 
сьвятасьці, сыходжаньнем Сьвятога і Жыватворчага Твайго Духа, бо не ў 
пакладаньні рук маіх, але ў наведваньні  багатых Тваіх шчадротаў 
падаецца дабрыня годным Цябе. Ды і гэты, ад усялякага граху ўратаваны, у 
страшны дзень суду Твайго, годным стане прад Табой і атрымае  
ўзнагароду праўдзівую, абяцаную Табой.  

Бо Ты ёсьць Бог наш, і Табе славу аддаём, Айцу, і Сыну, і Сьвятому Духу, 
цяпер і заўсёды, і на вякі вякоў. Амін. 

Пасьля гэтага падымаюць рукапакладаемага і адбываецца яго перапярэзаньне. І, ўзяўшы 
арар, кладзе яго архірэй на левае плячо, прамаўляе голасна: Аксіос! 

І сьпяваюць у алтары тройчы: Аксіос. 
Хор: Аксіос. (3) 
Так паўтараецца тройчы. Пасьля другога цыклу “Аксіос” хору даецца рапіда. 
І цалуе новапастаўлены дыякан архірэя ў плячо і становіцца прад Алтаром. 

Маючы быць узьведзены ў архідыякана, прыводзіцца протадыяканам і дыяканам да 
архірэя, калі архірэй стаіць у часе ўваходу зь Эвангельлям, і пакланяецца архірэю да пояса 
тройчы і схіляе галаву. Архірэй жа, сідзячы,  тройчы крыжападобна дабраслаўляе ягоную 
галаву. І, устаўшы, кладзе на яго галаву руку. 

Дыякан: Госпаду памолімся. 

АРХІРЭЙ (малітва): Уладыка Госпад, Божа наш, архідыяканства роду 
нашаму невымоўным тваім задумам падаючы ўсім годным, і загадваць, і 
служыць у ніжэйшых служыцелях Тваім Боскім Таямніцам!. Сам абдаруй 
дабрынёй архідыяканства прысутнага слугу Твайго (імя), і ўпрыгож яго 
годнасьцю Тваёй, наперадзе стаяць дыяканаў народу Твайго і пры гэтым 
прыкладам добрым яму быць. Падай яму і старасьці паважнай дасягнуць, 
услаўляючы Твае ўсягоднае Імя, Айца, і Сына, і Сьвятога Духа, цяпер і 
заўсёды, і на вякі вякоў. Амін. 

Архірэй дабраслаўляе галаву ўзвадзімага і працягвае: 

АРХІРЭЙ: Дабраслаўлёны Гасподзь, гэтаму слуге Божаму (імя) быць 
архідыяканам (альбо протадыяканам) у імя Айца, і Сына, і Сьвятога Духа. 

Усклаўшы руку на галаву ўзьвадзімага,  

АРХІРЭЙ (агалошвае): Аксіос! 
Хор: Аксіос! (3) 
Усе крочаць у алтар згодна чыну. 

×ÛÍ ÕIÐÀÒÎÍII ÏÐÝÑÜÂIÒÝÐÀ 

Пасьля выкананьня Хэрувімскае песьні, маючы быць пастаўлены прэсьвітэр прыводзіцца 
архідыяканам альбо іншым любым дыяканам у царскую браму да сьвятой трапэзе прад 
архірэям з правага боку. Архірэй дабраслаўляе яго рукой крыжавобразна, і водзіцца маючы 
быць пастаўлены вакол пасаду тройчы, як напісана ў хіратоніі дыяканскае, а ўсе ў алтары 
сьпяваюць наступныя трапары: 

Сьвятыя мучаніцы, як добра пацярпеўшыя і ўвенчаныя, маліцеся да Госпада каб 
выратаваў душы нашы. (1) 

Слава Табе, Хрысьце Божа, апосталаў хвала і мучанікаў вясельля, іх жа казаньня 
Тройца Адзінасутная. (1) 

Ісая, радуйся: Дзева мае ва ўлоньні і народзіць сына Эмануіла, Бога і Чалавека, 
Усход імя Яму, Яго ўшаноўваючы, Дзеву славім. (1) 

І ўстаўшы на абодва калена, кладзе далоні крыжавобразна на сьвятую трапэзу, паклаўшы 
і твар паміж рук да сьвятой трапэзы. Архірэй кладзе край амафору на галаву прымаючага 
хіратонію і дабраслаўляе яго галаву тройчы. 

Сьвятар: Будзем уважны. 
Архірэй ускладае руку на галаву прымаючага хіратонію і кажа голасна: 

АРХІРЭЙ: Боская дабрыня, якая заўсёды нямоглых вылечвае, і недахопы 
выпраўляючая, пастаўляе (імя), дабраслаўлёнага дыякана ў прэсьвітэра, 
памолімся разам аб ім, ды прыйдзе на яго дабрыня Ўсясьвятога Духа. 

Стоячыя ў алтары сьвятары сьпяваюць: 
Сьвятары (з правага боку): Госпадзі памілуй. (3) 
Сьвятары (зь левага боку): Госпадзі памілуй. (3) 
Таксама сьпявае хор на правым і левым клірасе: Кірэ, элейсан па тры разы, павольна і 

ціха, пакуль архірэй чытае малітвы. 
Архірэй зноў дабраслаўляе стаўленіка тройчы, трымаючы руку на ягонай галаве. 
Протадыякан: Госпаду памолімся. 

АРХІРЭЙ (ціха): Божа адвечны і бясконцы, усялякага стварэньня 
старэйшы, што назвай прэсьвітэра ўшанаваў чын ўдастоіўшыхся 
сьвятадзейнічаць слова Тваёй ісьціны! Сам, Уладыка ўсіх, яго ж вырашыў 
праз мяне наставіць у набожным жыцьці і непахіснай веры вялікай гэтай 
дабрынёй сьвятога Твайго Духа прыняць пажадаўшы, і поўнага слугу 
Твайго ва ўсім добра дагаджаючага Табе, вырашыў яму ва 
ўсяпрадбачлівасьці Тваёй сілы даць гэты вялікі гонар прэсьвітэра, дай 
пажыць годна. 

(голасна): Бо Тваё ёсьць уладарства, і сіла, і слава Айца, і Сына, і 
Сьвятога Духа, цяпер і заўсёды, і на вякі вякоў. Амін. 

Архідыякан: Госпаду памолімся. 
Аб міры зь вышыняў і выратаваньні душаў нашых, Госпаду памолімся. 

Аб міры ўсяго сусьвету, і дабрыні сьвятых Боскіх цэркваў і яднаньні ўсіх, Госпаду 
памолімся. 

Аб архірэі нашым (імя), сьвятарстве, абароне яго, жыцьці, міры, здароўі, 
выратаваньні яго і спраў рук ягоных, Госпаду памолімся. 

Аб служцы Боскім сьвятару (імя), што сёньня пастаўлены будзе і выратаваньні яго, 
Госпаду памолімся. 

Каб міласьцівы Бог наш чыстае і годнае сьвятарства яму дараваў, Госпаду 
памолімся. 

Абарані, выратуй, памілуй і захавай нас, Божа, Тваёй дабрынёй. 
Усясьвятую, усячыстую, усядабраслаўлёную, слаўную Ўладарку нашу Багародзіцу і 

сапраўды Дзеву Марыю, са ўсімі сьвятымі памянуўшы, самі сябе і адзін аднаго, і ўсё 
жыцьцё наша Хрысту Богу аддамо. 

Архірэй, трымаючы руку на галаве прымаючага хіратонію, прамаўляе: 

АРХІРЭЙ: Божа вялікі сілай і недасягальны розумам, дзівосны ў саветах 
больш сыноў чалавечых. Сам, Гасподзь, і гэтага, якому дабраваліў Ты 
ўзысьці на прыступак прэсьвітэра, напоўні сьвятога Твайго Духа дарамі, 
ды будзе годны паўстаць без пароку сьвятому ахвярніку Твайму, 
прапаведаваць Эвангельля Царства Твайго, слова Тваёй ісьціны 
агалошваць, дары і ахвяры духоўныя Табе прыносіць, і людзей Тваіх 
аднаўляць абмываньнем адраджэньня. Каб у час другога прыходу вялікага 
Бога і Выратавальніка нашага Ісуса Хрыста, адзінароднага Твайго Сына, 
прыняў ён ўзнагароду добрага будаўніцтва, свайго чыну, у шматлікай 
дабрыні Тваёй. Ды дабраславіцца і ўславіцца ўсячыстае і найпрыгожае імя 
Твае, Айца, і Сына, і Сьвятога Духа, цяпер і заўсёды, і на вякі вякоў. Амін. 

Сьвятары паднімаюць новага сьвятара. Прыносяць эпітрахіль і, замест арара, дае яе 
архірэй на новаму сьвятару дабраслаўляючы. Новапастаўлены сьвятар цалуе эпітрахіль і руку 
архірэя. 

Архірэй апранае эпітрахіль на новага сьвятара і кажа: 

АРХІРЭЙ: Аксіас! 
Усе таксама сьпяваюць: Аксіас! 
Архірэй падае пастаўленаму сьвятару пояс. Сьвятар цалуе яго і руку архірэя. Архірэй 

апранае на сьвятара пояс і кажа: 

АРХІРЭЙ: Аксіас! 
Усе таксама сьпяваюць: Аксіас! 
Таксама адбываецца і пры апрананьні філону і ўручэньні служэбніка.  
І сьпяваюць па звычаю. І, новы сьвятар цалуе амафор і руку архірэя, а потым адыходзіць і 

цалуе архімандрыта і саслужачых усіх у плячо, і становіцца разам зь сьвятарамі. 

Маючы быць узьведзены ў сан протапрэсьвітэра прыводзіцца архімандрытам, альбо 
протапрэсьвітэрам, альбо протадыяканам, альбо двума дыяканамі да архірэя, калі архірэй 
стаіць у час выхаду зь Эвангельлям. Стаўленік тройчы робіць архірэю паясны паклон і схіляе 
галаву. Архірэй, седзячы, крыжавобразна тройчы дабраслаўляе яго галаву. І, устаўшы, кладзе 
на галаву стаўленіка руку. 

Протадыякан: Госпаду памолімся. 

АРХІРЭЙ: Уладыка Госпад Ісус Хрыстос, Божа наш, сьвятарства 
падараваўшы роду нашаму, і гэтага падарунку і гонару дабрынёй нас 
удастоіўшы і набожна паставіўшы сьвятарскі правіць, таксама паставіўшы і 
іншых ніжэйшых служыцеляў таямніцы Тваёй, сам шчодры Тваёй дабрынёй і 
гонарам брата нашага, (імя), упрыгож, паставіўшы ў пачатку стаяць 
прэсьвітэраў народу Твайго і добрым прыкладам знаходзячымся зь ім быць 
удастой. І зь набожнасьцю ды годнасьцю ў старасьці добра скончыць жыцьцё 
дазволь, і ўсіх нас, як добры Бог памілуй. Бо Ты ёсьць падаўца мудрасьці, і 
апявае Цябе ўсё тварэньне ва ўсе стагодзьдзя. 

Архірэй дабраслаўляе галаву стаўленіка крыжавобразна. 

АРХІРЭЙ: Дабраслаўлёны Гасподзь! Гэта ёсьць слуга Божы, (імя), 
протапрэсьвітэр стаўшы Божай Царквы, (імя). У імя Айца, і Сына, і Сьвятога 
Духа. 

Архірэй кладзе руку на галаву протапрэсьвітэра. 

АРХІРЭЙ: Аксіас! (3) 

Хор: Аксіас! (3) 
Новы протапрэсьвітэр становіцца зь іншымі сьвятарамі па чыну і ўсе крочаць у алтар 

праз царскую браму. 

×ÛÍ ÓÇÜÂßÄÇÅÍÜÍß ¯ ÑÀÍ IÃÓÌÅÍÀ 

Узьвядзеньне ва ігумена адбываецца ў Кіеўскай традыцыі толькі ў часе архірэйскае 
літургіі і толькі ў храме манастыра альбо катэдральным храме япархіі.  

Маючы быць пастаўлены ў ігумена прыводзіцца ераманахам, альбо протадыяканам, альбо 
двума дыяканамі да архірэя, калі архірэй стаіць у часе ўваходу зь Эвангельлям. Узьвадзімы ў 
ігумена тройчы робіць архірэю паясны паклон і схіляе галаву. Архірэй, седзячы, дабраслаўляе 
яго галаву тройчы. І, устаўшы, кладзе на галаву яго руку. 

Протадыякан: Госпаду памолімся. 

АРХІРЭЙ: Божа, заўсёды да выратаваньня людзей клопат  творачы, і 
славесную гэту паству разам сабраўшы, сам, Уладар усяго, бязьмерным 
Тваім чалавекалюбствам чыстымі іх захавай, Твае запаветы заўсёды 
выконваючых, каб не загінула сярод статку гэтага ніводная авечка і ў волка 
не ператварылася. І гэтага слугу Твайго, якога дабраваліў паставіць над імі 
ігуменам, годна напоўні Тваёй дабрынёй і ўпрыгож ўсялякай 
дабрадзейнасьцю, праз уласьцівыя нам справы, добры прыклад кіруемым 
ім падаючы. Таксама быць ім прыкладам непарочнага жыцьця і зь імі не 
асуджанымі быць на страшным Тваім судзе. 

Бо Тваё ёсьць уладарства, і сіла, і слава, Айца, і Сына, і Сьвятога Духа, 
цяпер і заўсёды, і на вякі вякоў. 

Хор: Амін. 

АРХІРЭЙ: Мір усім. 
Хор: І твайму духу. 
Протадыякан: Галовы вашы прад Госпадам схіліце. 
Хор: Табе, Госпадзі. 

АРХІРЭЙ (ціха): Прыхілі, Гасподзь, вуха Твае і пачуй маленьне наша, і 
пакажы слугу Твайго, гэтага ігумена гэтага годнага манастыра, верным і 
мудрым у вачох браціі, што даверылася яму, і Твайго набожнай славеснага 
статку, творчаму ва ўсім волю Тваю і годнага нябеснага Твайго царства. 

(голасна) Дабрынёй і шчодрасьцю, і чалавекалюбствам адзінароднага 
Сына Твайго, зь Якім дабраслаўлёны Ты, зь усясьвятым і добрым, і 
жыватворчым Тваім Духам, цяпер і заўсёды, і на вякі вякоў. Амін. 

Протадыякан: Загадай, Уладыка. 

АРХІРЭЙ: Дабрынёй Усясьвятога Духа праз нашу мізэрнасьць узводзіць 
цябе ва ігумена годнага манастыру гэтага (назва манастыра). 

Архірэй ускладае руку на галаву узьвадзімага ігумена. 

АРХІРЭЙ: Аксіас! (3) 

Хор: Аксіас. (3) 
Узьведзены ігумен цалуе амафор архірэя, правае і левае плячо. І, адышоўшы,кланяецца да 

зямлі браціі манастыра, што абрала яго, а потым становіцца зь іншымі сьвятарамі згодна 
чыну, і крочаць у алтар праз царскую браму, і дзейнічаюць са саслужачымі згодна чыну. 

А калі належыць мітра ігумену, тады пастаўлены ігумен ад архірэя не адыходзіць. 
Прызначаны падносіць мітру, архірэй аніякіх малітваў не прамаўляе, а толькі дабраслаўляе 
ігумена рукой. Ігумен цалуе руку архірэя і мітру, і апранаюць на ігумена мітру. Тады толькі 
адыходзіць пастаўлены ігумен да іншых сьвятароў. 

Калі ж па годнасьці належыць ігумену і жазло, то гэта адбываецца пасьля Боскай 
літургіі. Падаючы жазло ігумену архірэй прамаўляе: 

АРХІРЭЙ: Прымі гэтае жазло, ім жа замацоўвай паству тваю ў ісьціне, 
так і адказ будзеш трымаць за яе прад Богам нашым у дні суду. 

Маючы быць пастаўлены ў архімандрыта прыводзіцца ігуменам, альбо ераманахам, альбо 
протадыяканам, альбо двума дыяканамі да архірэя, калі архірэй стаіць у часе ўваходу зь 
Эвангельлям. Узьвадзімы ў архімандрыта тройчы робіць архірэю паясны паклон і схіляе галаву. 
Архірэй, седзячы, дабраслаўляе яго галаву тройчы.  
Калі ўзьвадзімы архімандрыт не зьяўляўся ігуменам, прамаўляе архірэй над ім малітвы як 

на ўзьвядзеньне ў ігумена.  
А калі ўзьвадзімы ўжо ігумен – малітвы ігумена над архімандрытам не чытаюцца, а 

адразу: 
Протадыякан: Загадай, Уладыка. 

АРХІРЭЙ: Дабрынёй Усясьвятога Духа праз нашу мізэрнасьць узводзіць 
цябе ва архімандрыта годнага манастыру гэтага (назва манастыра). 
Архірэй ускладае руку на галаву узьвадзімага архімандрыта. 

АРХІРЭЙ: Аксіас! (3) 

Хор: Аксіас. (3) 
Узьведзены архімандрыт цалуе амафор архірэя, правае і левае плячо. І, 

адышоўшы,кланяецца да зямлі браціі манастыра, што абрала яго. Прызначаны падносіць 
мітру, архірэй аніякіх малітваў не прамаўляе, а толькі дабраслаўляе архімандрыта рукой. 
Архімандрыт цалуе руку архірэя і мітру, і апранаюць на архімандрыта мітру. Тады 
адыходзіць пастаўлены архімандрыт да іншых сьвятароў і крочаць у алтар праз царскую 
браму, і дзейнічаюць са саслужачымі згодна чыну. 
Жазло ўручаецца новаму архімандрыту пасьля Боскай літургіі. Падаючы жазло 

архімандрыту, архірэй прамаўляе 

АРХІРЭЙ: Прымі гэтае жазло, ім жа сьцвярджай паству тваю да ісьціны, 
так і адказ будзеш трымаць за яе прад Богам нашым у дні суду. 

Калі патрэбна абраць новага архірэя на нейкую архірэйскую катэдру, тады Сьвяцейшы 
Архірэйскі Сынод абмяркоўвае, хто годны быць узьведзеным на вольную альбо новую катэдру і 
атрымаць хіратонію архірэйскую. 
І вызначаны на архірэя бывае пакліканы наступным чынам. 
У вызначаны час пакліканы бываюць архірэі ў храм і, сабраўшыся, кіруючы (старэйшы) 

архірэй апранаецца ў манцію, эпітрахіль, нарукаўнікі і малы амафор, іншыя архірэі – толькі 
манціі. Ставіцца стол, на які кладзецца Сьвятое Эвангельле. Два ераманаха ў філонах 
трымаюць: першы – Сьвяты Крыж на блюдзе з паветрам, другі – сасуд са сьвятой вадой і 
крапілам. Прыводзяць абранага на архірэя два архімандрыта ў манціях і ставяць прад 
архірэямі. 
Пасьля кіруючы архірэй абвяшчае абранаму: 

АРХІРЭЙ: Годны айцец архімандрыт (альбо ігумен), (імя), Сьвяцейшы 
Архірэйскі Сынод Беларускай Аўтакефальнай Праваслаўнай Царквы 
(альбо назва іншае Памеснае Царквы) і Сьвяцейшы Патрыярх (мітрапаліт, 
архіяпіскап і назва тытулу) дабраслаўляюць тваю сьвятасьць быць 
япіскапам богазахаванага (назва катэдры). 

Абраны ў япіскапы: Дабраслаўленьне Сьвяцейшага Архірэйскага Сыноду 
Беларускай Аўтакефальнай Праваслаўнай Царквы (альбо назва іншае Памеснае 
Царквы) і Сьвяцейшага Патрыярха (мітрапаліта, архіяпіскапа і назва тытулу) быць 
мне япіскапам богазахаванага (назва катэдры), зь удзячнасьцю прымаю і нічога 
супраць не кажу. 

АРХІРЭЙ (кіруючы): Дабраслаўлёны Бог наш, цяпер і заўсёды, і на вякі 
вякоў. 

Іншыя архірэі прамаўляюць:  
Уладару нябесны, суцяшальнік, Духу ісьціны, што ўсюды прысутны і 

ўсё напаўняеш, Скарбніца дабра й Жыцьцядацелю, прыйдзі і ўсяліся ў 
нас і ачысьці нас ад усяго благога, і збаў, Добры, душы нашы. 
Сьвяты Божа, Сьвяты Моцны, Сьвяты Несьмяротны, памілуй нас. (3) 
Слава Айцу, і Сыну, і Сьвятому Духу, цяпер і заўсёды, і на вякі 

вякоў. Амін. 
Ойча наш, каторы ёсьць у небе, сьвяціся імя Твае, прыйдзі ўладарства 

Твае, будзь воля Твая як у небе, так і на зямлі. Хлеба нашага штодзённага 
дай нам сёньня, і адпусьці нам грахі нашы, як і мы адпускаем вінаватым 
нашым; і ня ўводзь нас у спакусу, але збаў нас ад злога. 

АРХІРЭЙ (кіруючы): Бо Тваё ёсьць Уладарства, і сіла, і слава, Айца, і 

Сына, і Сьвятога Духа, цяпер і заўсёды, і на вякі вякоў. 
Іншыя прамаўляюць: 

Трапар 
Дабраслаўлёны ёсьць Хрыстос Бог наш, Які прамудрых лаўцоў выявіў, паслаў ім 

Духа Сьвятога, і тым злавіў сусьвет, Чалавекалюбца, слава Табе. 
Слава Айцу, і Сыну, і Сьвятому Духу, цяпер і заўсёды, і на вякі вякоў. Амін. 

Кандак 
Некалі адзіную мову ўсіх падзяліў Вышэйшы, але вогненыя языкі паслаўшы, усіх у 

яднаньне паклікаў, таму ўсе разам славім Усясьвятога Духа. 

АРХІРЭЙ (кіруючы): Памілуй нас, Божа, па вялікай міласьці Тваёй, 
молімся Табе, Госпадзі, пачуй нас і памілуй. 

Прысутныя: Госпадзі, памілуй. (3) 

АРХІРЭЙ (кіруючы): Яшчэ молімся аб вялікім спадары і айцы нашым 
Сьвяцейшым Патрыярху (мітрапаліту, архіяпіскапу і тытул), (імя), і ўсіх у 
Хрысьці братах нашых. 

СЬВЯЦЕЙШЫ АРХІРЭЙ (кіраўнік Царквы): Яшчэ молімся аб Сьвяцейшых 
Сусьветных патрыярхах і аб ўсіх япіскапах праваслаўных. 
Яшчэ молімся аб богазахаванай краіне нашай (назва краіны), уладзе і 

войску яе. 
Яшчэ молімся аб усягодным архімандрыце (альбо ігумене; альбо 

ераманахе), (імя), новаабраным на япіскапа богазахаванага (ных) горада 
(оў), (назва катэдры). 

(выгалас): Бо Ты міласьцівы і чалавекалюбчы Бог і Табе славу ўзносім, 
Айцу, і Сыну, і Сьвятому Духу, цяпер і заўсёды, і на вякі вякоў. Амін. 

Протадыякан: Мудрасьць. 
Больш годную пашаны за Хэрувімаў / і без параўнаньня больш слаўную за Сэрафімаў, 

/ што, захаваўшы дзявоцтва, / нарадзіла Бога-Слова, / існую Багародзіцу – Цябе мы 
ўзвялічваем. 

Слава Айцу, і Сыну, і Сьвятому Духу, цяпер і заўсёды, і на вякі вякоў. Амін. 
Уладыка, дабраславі. 

АРХІРЭЙ (кіруючы): Гасподзь, паслаўшы зь нябёсаў у бачных вогненых 
языках усясьвятога Свайго Духа на сьвятых Сваіх вучняў і апосталаў, 
Хрыстос, праўдзівы Бог наш, малітвамі ўсячыстай Сваёй Маці, годнага і 
слаўнага Прарока, Папярэдніка і Хрысьціцеля Яна, і сьвятога (імя), якога 
памяць сёньня сьвяткуем, і ўсіх сьвятых, памілуе і выратуе нас, як добры і 
чалавекалюбца. 
Пасьля водпуску пакліканы на архірэя прамаўляе казаньне. Потым сьпяваецца 

шматгодзьдзя Кіраўніку Памеснае Царквы, прысутным архірэям і пакліканаму на архірэйскае 
служэньне. 

У канцы кіруючы архірэй дабраслаўляе пакліканага на архірэйскае служэньня крыжам і 
акрапляе сьвятой вадой.  

 

У дзень, калі адбываецца хіратонія, бывае звон да ўсяночнае па Статуту, а на 9 песьні звон у 
вялікі звон. А да хіратоніі, на 1 гадзіне адбываецца перазвон малымі і вялікімі звонамі. 
Зьбіраюцца архірэі і сьвятары ў саборную царкву і, апрануўшыся ў рызы, усходзяць на амбон, 

прадстоячы архімандрытам, ігуменам, прэсьвітэрам і ўсяму кліру. Будзе вядома, што на 
катэдры апранаецца ў рызы сьвяціцеля толькі кіруючы архірэй, іншыя архірэі апранаюцца ў 
алтары. Таксама і сустрэча ладзіцца толькі кіруючаму архірэю. Названы кандыдат выходзіць на 
сустрэчу ў падрызніку, клабук, эпітрахіль, нарукаўнікі, пояс і паліцу. Паверх мае расу, мантыю і 
крыж. На ўваходных малітвах прыкладаецца да ікон пасьля кіруючага архірэя. Пасьля ўваходных 
малітваў, прыняўшы дабраслаўленьне архірэя, названы ўваходзіць у алтар разам зь іншымі 
сьвятарамі. К алтары здымае расу, мантыю і клабук, апранаецца ў філон і мітру. 
Кіруючы архірэй загадвае протапрэсьвітэру і протадыякану паклікаць будучага архірэя. Яны 

ж, пакланіўшыся і пацалаваўшы руку архірэя, бяруць чакаючага хіратоніі і выводзяць зь алтару, 
апранутага ў рызы сьвятара, і прыводзяць да ніжняга краю арлеца, а той тройчы кланяецца. 
Протадыякан робіць першае правядзеньне абранага, прамаўляючы гучным голасам: 

Протадыякан: Прыводзіцца дагадзіўшы Богу, абраны і зацьверджаны архімандрыт 
(альбо ігумен), (імя), атрымаць хіратонію ў япіскапа (назва богазахаванай катэдры). 
Абраны трымае ў руках сьвятое спавяданьне праваслаўнае веры. Кіруючы архірэй пытае ў 

абранага: 

Архірэй (кіруючы): Дзеля чаго прыйшоў ты да нашай маласьці і чаго 
просіш? 

Абраны на япіскапы: Хіратонію архірэйскай мілаты прыняць, сьвяцейшы (альбо 
іншы, належны сану, зварот да кіруючага архірэя). 

Архірэй (кіруючы): І як верыш? 
Абраны ў япіскапы: Верую ў адзінага Бога Айца, усеўладарнага, Творцу неба і 

зямлі, усяго бачнага й нябачнага. 
I ў адзінага Госпада Ісуса Хрыста, Сына Божага, аднароднага, ад Айца народжанага 

перад усімі вякамі: Сьвятло ад Сьвятла, Бога праўдзівага ад Бога праўдзівага, 
нястворанага, але народжанага, адзінасутнага зь Айцом, празь Якога ўсё сталася. 

Ён дзеля нас, людзей, і дзеля нашага збаўленьня зышоў зь неба й прыняў цела ад Духа 
Сьвятога й Дзевы Марыі, і стаўся Чалавекам; быў укрыжаваны за нас пры Понцкім Пілаце, 
і пакутаваў і быў пахаваны і уваскрэс на трэці дзень, згодна зь Пісаньнем; узышоў у 
нябёсы і сядзіць праваруч Айца; і зноў прыйдзе ў славе судзіць жывых і памерлых, і 
Ягонаму валадарству ня будзе канца. 

Верую ў Духа Сьвятога, Госпада жыцьцятворчага, Які ад Айца зыходзіць, Каму нароўні 
зь Айцом і Сынам пакланеньне й слаўленьне належаць, і Які вяшчаў праз прарокаў. 

Верую ў адзіную Сьвятую, Саборную і Апостальскую Царкву. 
Вызнаю адзін хрост на збаўленьне ад грахоў. 
Чакаю ўваскрэсеньне памерлых і жыцьця будучага веку. Амін. 
Кіруючы архірэй дабраслаўляе абранага на япіскапа крыжавобразна. 

Архірэй (кіруючы): Мілата Бога Айца, і Госпада нашага Ісуса Хрыста, і 
Сьвятога Духа ды будзе з табой. 
Абраны на япіскапа прыводзіцца на сярэдзіну арлеца. Пры гэтым протадыякан зноў 

прамаўляе: 

Протадыякан: Прыводзіцца дагадзіўшы Богу, абраны і зацьверджаны архімандрыт 
(альбо ігумен), (імя), атрымаць хіратонію ў япіскапа (назва богазахаванай катэдры). 

Архірэй (кіруючы): Адкажы нам яшчэ, як спавядаеш уласьцівасьці трох 
асобаў неспасьціжнае Боскасьці, і таксама аб прыняцьці чалавечай 
прыроды Сына і Слова Боскага. 

Абраны у япіскапы: Верую ў адзінага Бога Айца, усеўладарнага, Творцу неба і зямлі, 
усяго бачнага й нябачнага, адвечнага і ненароджанага і бязгрэшнага, пачатак натуральны і 
падстава Сына і Духа. Верую ў адзінароднага Яго Сына, невыведна і па-за часам зь Яго 
народжанага, адзінасутнага Яму, праз Якога ўсё сталася. Верую ў Духа Сьвятога, з таго ж 
Айца сыходзячага і разам зь Ім праслаўленага, як заўсёды разам дзеючага і супасаднага, і 
адзінасутнага, і роўна праслаўленага, і стварэньня сустваральніка. Веру таксама ў адзіную 
ўсясьвятую і жыватворчую Тройцу, адзінароднае Слова, дзеля нашага выратаваньня 
сышоўшае зь нябёсаў, увасобіўся ад Духа Сьвятога і Марыі Дзевы, і зрабіўся чалавекам, 
што значыцца сапраўдным чалавекам быў, адначасна будучы Богам і нічога Боскага не 
згубіўшы ад апрананьня плоці, альбо ў нешта іншае не пераўтварыўся, але без зьменаў 
зрабіўся чалавекам, якім пакуты і сьмерць пацярпеў, ад усялякай пакуты па Боскай 
сутнасьці вольны. Уваскрэс на трэці дзень зь мёртвых, і ўзьнёсься на неба, і сеў па правую 
руку Бога і Айца. Яшчэ ж увасобіўшагася як адзіную сутнасьць спавядаю, і ведаю, і 
прапаведую, што адзін і той жа Хрыстос у двух асобах знаходзіўся, захоўваючы кожную зь 
іх у цэласьці. З гэтага ж і дзьве волі шаную, кожная зь якіх захавала асабістую волю і 
асабістыя дзеі. Верую таксама ў Боскую і Сьвятую, Саборную і Апостальскую Царкву, яе 
паданьне і сказаньне. Пакланяюся праўдзіва, а не па богаслужэбнае практыцы, боскім і 
годным іконам самога Хрыста і Ўсячыстае Боскае Маці, пераносячы пакланеньне на 
першавобраз. 

Таксама аб гэтым разважаючых інакш, як чужых праўдзіваму спавяданьню, адкідаю 
і аддаю анафэме. 

Уладарку нашу Багародзіцу і Заўсёды Дзеву Марыю натуральна і праўдзіва 
спавядаю, як нарадзіўшую ў плоці адзінага ў Тройцы Хрыста Бога нашага, таму ды 
будзе мне дапамогай, покрывам і абаронай ва ўсе дні жыцьця майго. Амін. 
Кіруючы архірэй зноў дабраслаўляе абранага ў япіскапы і прамаўляе 

Архірэй (кіруючы): Дабрыня Сьвятога Духа ды будзе з табой, 
адукоўваючы, умацоўваючы і настаўляючы цябе ва ўсе дні жыцьця твайго. 
Абраны ў япіскапы прыводзіцца да галавы арла на арліцы. 

Протадыякан: Прыводзіцца дагадзіўшы Богу, абраны і зацьверджаны архімандрыт 
(альбо ігумен), (імя), атрымаць хіратонію ў япіскапа (назва богазахаванай катэдры). 

Архірэй (кіруючы): Адкажы нам яшчэ як прытрымваесься канонаў 
сьвятых апосталаў і сьвятых айцоў, паданьня і ўстановак Царкоўных. 

Абраны у япіскапы: Да гэтага майго сьвятога спавяданьня веры дадаюцца каноны 
сьвятых апосталаў, Сямі Сусьветных і набожных памесных сабораў, і правіла сьвятых 
айцоў, якія абяцаю захоўваць і выконваць. Тое, што яны прынялі і я прымаю, і тое, што 
адкідалі, і я адкідаю. 

Яшчэ абяцаю паданьне Царкоўнае, Статуты сьвятыя і чыны кафалічнае ўсходняе 
Праваслаўнае Царквы захоўваць нязьменнымі. 

Абяцаю і Царкоўны мір выконваць і цьвёрда трымаць, і ні адзіным найменшым 
свавольствам супраць годнай праваслаўнае кафалічнае, усходняе хрысьціянскае веры 
не выступаць ва ўсе дні жыцьця майго, і пераймаць мне ва ўсім і падпарадкоўвацца 
заўсёды вялікаму спадару і айцу нашаму (тут называецца тытул кіраўніка 
Праваслаўнае Царквы), рашэньням памесных і архірэйскіх сабораў. Са ўсімі 
мітрапалітамі, і архіяпісапамі, і япіскапамі, братамі маімі, ва ўсім у згодзе і міры 
знаходзіцца: па Боскаму Закону і сьвятым правілам сьвятых апосталаў і сьвятых айцоў, 
і любоў духоўную заўсёды да іх мець, і як братоў шанаваць. 

Абяцаю таксама са страхам Боскім і багалюбівым норавам кіраваць давераным мне 
статкам і старана навучаць яго і са ўсялякай стараннасьцю ад усіх ерасей ахоўваць. 

Яшчэ ж у тым спавядаюся, што не праз абяцаньне золата альбо срэбра на гэтае 
служэньне прыходжу, але праз абраньне сьвяцейшым архірэйскім саборам (альбо 
сынодам; альбо памесным саборам). 

Таксама абяцаю нічога не рабіць па прымусу, нават уладароў сьвету гэтага альбо 
гвалту шматлікага збору народу, нават пры небясьпецы сьмерці, нешта супярэчлівае 
Боскім і сьвятым правілам, ні ў чужой япархіі літургію служыць альбо нешта іншае 
рабіць без згоды яе кіруючага архірэя. Таксама не рукапакладаць сьвятара, альбо 
дыякана, альбо нейкага іншага клірыка дзеля чужой япархіі; не прымаць таксама 
клірыкаў ва ўсласную япархію без адпускных грамат архірэяў, пад кіраваньнем якіх 
яны раней знаходзіліся. 

Абяцаю давераны мне статак па звычаю апосталаў наведваць і назіраць: як 
знаходзяцца вернікі ў веры і ці не робяць спраў кепскіх, а тым больш іх сьвятар. 
Даглядаць рупліва, вучыць і забараняць, каб расколы, забабоны і ерасі не памнажаліся, 
і каб ворагі набожнасьці і добрых паводзін не пашкодзілі іх хрысьціянскага жыцьця. 

Са зьдзейсьніўшымі правіну ў Царкве сьвятой з розумам і пакорай дзейнічаць, па 
апостальскаму правілу, бо на слугу спадару нядобра сварыцца, але ціхім быць да часу, 
настаўнікам, з пакорнасьцю караючы вінаватага, каб даў ім Бог пакараньне дзеля 
разуменьня праўды. 

Яшчэ ж, па запавету Госпада: Аддайце кесару кесаравае, а Божае Богу, абяцаю быць 
верным богазахаванай краіне нашай – Беларусі і народу яе (калі па-за Беларусьсю, 
тады прамаўляе наступным чынам: (назва краіны) і грамадзянам яе, а таксама 
Беларускаму народу). 

Усё тое, што тут мной абяцана было, да астатняга подыху, дзеля будучых дабротаў, 
выконваць прысягаюся. Ды будзе мне ўсё бачачы і ведаючы ў сэрцах Бог мне сьведкам. 

У добрым і руплівым кіраваньні маім, дзеях і задумах маіх, ды будзе мне сам 
Выратавальнік наш Ісус Хрыстос памагатым мне, Яго ж, разам зь Айцом і Сьвятым 
Духам, сіла і ўлада, гонар і пакланеньне, цяпер і заўсёды, і на вякі вякоў. Амін. 
Пасьля гэтага кіруючы архірэй дабраслаўляе абранага і прамаўляе: 

Архірэй (кіруючы): Мілатой Сьвятога Духа, праз нашу мізэрнасьць, надае 

Табе, набожнаму архімандрыту (альбо ігумену; альбо ераманаху), (імя), 
абраньне япіскапам богазахаванай (назва катэдры). 
Абраны кланяецца архірэям тройчы, протадыякан падводзіць яго да кіруючага архірэя і 

абраны ў япіскапы ўручае яму спавяданьне веры і абяцаньне, цалуе рукі архірэяў. Сыходзіць зь 
амбону і зноў кланяецца архірэям. Кіруючы архірэй дабраслаўляе яго рукой і прамаўляе: 

Архірэй (кіруючы): Мілата Духа Сьвятога ды будзе з табой. 
Потым адводзяць абранага ў япіскапа на арлец і протадыякан абвяшчае шмат гадоў 

кіраўніку Царквы, прысутным архірэям і абранаму. Абраны пры сьпеве “Шмат гадоў:” 
кланяецца кіруючаму архірэю, архірэям, стоячым па праваму і леваму боку, а пры апошнім 
сьпеве – народу на тры бакі. Потым прымае дабраслаўленьне ад кожнага архірэя, а пасьля 
гэтага сьвятар і протадыякан заводзяць абранага ў алтар. 
Пачынаецца Сьвятая літургія згодна чыну, а абраны стаіць на належным месцы ў алтары. 
Пасьля сьпеву Трысьвятой песьні выводзіць сьвятар і протадыякан абранага зь алтару, а 

архірэі прымаюць яго прад Царскае Брамай і ўводзяць у алтар. Прад Сьвятым пасадам абраны 
ўстае на калені паміж архірэямі. Бяруць Сьвятое Эвангельля і, раскрыўшы яго, кладуць 
тэкстам на галаву абранага, прытрымліваючы Сьвятое Эвангельля са ўсіх бакоў. 

Архірэй (кіруючы): Абраньнем і выпрабаваньнем набожных і прыемных 
Богу архірэяў, і ўсяго сьвяцейшага сабору, Боская мілата, якая заўсёды 
хворых лечыць і зьнямоглых уздымае, прарочыць прыемнага Богу 
архімандрыта (альбо ігумена; альбо ераманаха), (імя) ў япіскапа 
богазахавагай (назва катэдры). Памолімся ўсё аб ім, ды сыдзе на яго 
мілата Духа Сьвятога. 

Клірыкі (архірэі, сьвятары і дыяканы, якія стаяць ў алтары): Госпадзі, памілуй. 
(3) 
Прысутныя архірэі падтрымліваюць Сьвятое Эвангельля, а кіруючы архірэй робіць над 

галавой рукапакладаемага тры крыжа, дабраслаўляючы яго, і прамаўляе: 

Архірэй (кіруючы): У імя Айца, і Сына, і Сьвятога Духа, цяпер і заўсёды, і 
на вякі вякоў. Амін. 
Архірэі ўскладаюць рукі на галаву рукапакладаемага, а кіруючы архірэй прамаўляе: 

Архірэй (кіруючы): Уладыка Гасподзь, Божа наш, законам паклаўшы нам 
праз усяпраслаўленага Твайго апостала Паўла ступені і чыны чыноў, каб 
правіць богаслужбы і Сьвятыя літургіі годным і ўсячыстым Тваім 
Таямніцам на сьвятым Тваім ахвярніку, першыя апосталы, другія прарокі, 
трэцьці настаўнікі, Сам, Уладыка ўсіх і ўсяго, абранага і удастоенага 
прыняць Эвангельскі цяжар і архірэйскую годнасьць, праз наша 
рукапакладаньне, прысутных тут япіскапаў, наведваньнем і сілай, і мілатой 
Сьвятога Твайго Духа умацуй, як умацаваў сьвятых апосталаў і прарокаў, 
як памазваў цароў, як асьвяціў архірэяў, і годным яго архірэйства выяві і, 
вялікае годнасьцю ўпрыгожыўшы, сьвятым пакажы, каб годным быў 
прасіць аб выратаваньні народу, а Ты пачуў яго. 

Бо сьвяціцца імя Тваё, і праславіцца Тваё ўладарства, Айца, і Сына, і 
Сьвятога Духа, цяпер і заўсёды, і на вякі вякоў. Амін.  
Адзін з прысутных архірэяў прамаўляе ціха: 

Архірэй: У спакоі Госпаду памолімся. 
Клірыкі (прысутныя ў алтары на кожную просьбу): Госпадзі, памілуй. 
Архірэй працягвае: 

Архірэй: За спакой з нябёсаў і выратаваньня душаў нашых, Госпаду 
памолімся. 
За спакой ва ўсім сусьвеце, за непахіснасьць сьвятых Божых цэркваў і за 

зьяднаньня ўсіх, Госпаду памолімся. 
За сьвятыню гэтую і за ўсіх, хто з вераю і з страхам Божым уваходзіць у 

яе, Госпаду памолімся. 
За сьвяцейшага патрыярха нашага (імя), і аб прысьвятым мітрапаліце 

(альбо: архіяпіскапе, альбо: япіскапе) нашым (імя), шаноўным сьвятарстве, 
у Хрысьце дыяканстве, міры, здароўі і выратаваньні іх, і справе рук іхніх, 
Госпаду памолімся. 
Аб слуге Божым, (імя), цяпер пастаўленым япіскапам, і выратаваньні 

ягоным, Госпаду памолімся. 
Каб чалавекалюбца Бог годнае і бязгрэшнае яму архірэйства падараваў, 

Госпаду памолімся. 
За Богазахаваную краіну нашу Беларусь, за ўвесь народ і ўладу яе 

Госпаду памолімся. 
За месца гэтае, за ўсе месцы і краіны, і за веруючых людзей, што жывуць 

у іх, Госпаду памолімся. 
За спрыяльнае надвор’я, багаты ўраджай пладоў зямных і за часы 

мірныя, Госпаду памолімся 
За вандруючых па вадзе, зямлі і ў паветры, за нядужых, і за тых, што 

пакутваюць, за зьняволеных і за выратаваньня іх, Госпаду памолімся. 
Каб нам выратавацца ад усялякага гора, гневу, небясьпекі і нядолі, 

Госпаду памолімся. 
Абарані, ратуй, памілуй і захавай нас, Божа, ласкаю Тваёй. 
Успомніўшы ўсясьвятую, ўсясчыстую, найбольш дабраслаўлёную 

Ўладарку нашу Багародзіцу і ўвесь час Дзеву Марыю і ўсіх сьвятых, 
самых сябе і адзін аднаго, і ўсё жыцьцё наша Хрысту Богу аддамо. 

Клір: Табе, Госпадзі. 
Пакуль прамаўляюць екценьню, кіруючы архірэй, маючы пакладзеную на прымаючага 

хіратонію руку, прамаўляе наступную малітву: 

Архірэй (кіруючы): Гасподзь Бог наш, паколькі немагчыма чалавеку 
несьці Боскую сутнасьць, Тваім домабудаваньнем вялікім нам настаўнікаў 
паставіўшы, Твой утрымліваючых пасад, каб узнасіць Табе ахвяру і 
прынашэньні за ўсіх людзей Тваіх, Ты, Гасподзь, і гэтага пастаўленага 
будаўніка архірэйскай дабрыні, ствары пераемнікам Тваім, праўдзівага 
пастыра, паклаўшага душу Тваю за статак Твой, сьвятло ў цемры 
знаходзячыхся, караючага пазбаўленых мудрасьці, настаўніка немаўлят, 
сьвятло ў сьвеце, ды захаваўшы душы, давераныя яму ў гэтым жыцьці, 
зьявіцца прад пасадам Тваім годна і вялікую ўзнагароду атрымае, якую 
падрыхтаваў Ты дзеля пацярпеўшых за пропаведзь Эвангельля Твайго. 
Бо Тваё ёсьць права мілаваць і выратоўваць нас, Божа наш, і Табе славу 

ўзносім, Айцу, і Сыну, і Сьвятому Духу, цяпер і заўсёды, і на вякі вякоў. 
Амін. 
Пасьля гэтага кладуць Эвангельля на Сьвяты пасад і апранаюць атрымаўшага хіратонію ў 

належныя рызы архірэйскае годнасьці, якія належны у час Сьвятой Літургіі. На кожную рэч 
прамаўляючы Аксіос. Таксама Аксіос сьпявае клір і сьпевакі. Працягваецца Сьвятая Літургія 
згодна чыну. Калі  ёсьць яшчэ стаўленікі ў клір, іх рукапакладае новы архірэй. 
Пасьля канца Сьвятой Літургіі, калі архірэі распранаюцца ў алтары, падвозяць новага 

архірэя да кіруючага архірэя. Апошні ўручае новаму архірэю панагію, мантыю, клабук і 
ружанец, дабраслаўляючы кожную рэч. Потым выходзяць архірэі зь алтару і ўсходзяць на 
амбон, сьвятар і протадыякан падводзяць новага архірэя да амбону, а кіруючы архірэй уручае 
новаму архірэю жазло зь належным павучаньнем.  

ÊÐÛÆÀ 

Па правілах Праваслаўнай Царкве будаўніцтва новага храма магчыма толькі па 
дабраслаўленьню архірэя і пры яго удзеле. Месца храма падрыхтоўваецца наступным чынам: 
выкопваюцца неглыбокія канаўкі па пэрымэтры будучых сьцен ці узводзіцца аснова падмурка, 
падрыхтоўваюцца камяні і вапна. Уладкоўваецца насьціл ці памост для архірэя і сьвятароў, 
якія удзельнічаюць у сьвятадзействе; пастаўляецца стол для сьвятой вады і ялею. На тым 
месцы, дзе будзе знаходзіцца пасад, падрыхтоўваецца ёмішча, куды будзе пакладзены закладны 
камень, а таксама надпіс на каменнай дошцы, мэталічнай пласьціне альбо ў адмысловай 
капсуле: “У імя Айца, і Сына, і Сьвятога Духа засноўваецца царква гэтая ў гонар (указваецца 
назва сьвята альбо сьвятога храму) пры (імя і тытул кіраўніка Царквы), у час архірэйства 
(імя і тытул правячага архірэя япархіі). У год ад стварэньня сьвету (дата), ад Нараджэньня 
ў плоці Бога Слова (дзень, месяц і год)” 
У належны дзень крочаць на месца заснаваньня новае царквы такой працэсіяй: Наперадзе 

крочаць дыяканы з кадзіламі, за імі – два сьвятара з крыжамі, а за сьвятарамі – архірэй. 
Архірэй у эпітрахілі, малым амафоры і мантыі, сьвятары – у эпітрахілі і фелоні. У час 
працэсіі на месца заснаваньня, альбо пачатку чыну, сьпяваюцца ліційныя вершыры будучага 
храму. На месцы зьдзяйсьненьня чыну, на падрыхтаваны і ўпрыгожаны абрусам стол, кладуць 
Сьвятое Эвангельле і крыж. Архірэй кадзіць Эвангельля вобразам крыжа і пачынае звычайна. 

Архірэй: Дабраслаўлёны Бог наш, цяпер і заўсёды, і на вякі вякоў. 
Людзі: Амін. 
Уладару нябесны, Суцяшальнік, Духу ісьціны, што ўсюды прысутны і ўсё 

напаўняеш, Скарбніца дабра і Жыцьцядацелю, прыйдзі і ўсяліся ў нас і ачысьці нас ад 
ўсяго благога і збаў, Добры, душы нашы. 
Пакуль людзі сьпяваюць, архірэй стаіць прад Сьвятым Эвангельлям і кадзіць яго. Потым 

кадзіць усе канаўкі па пэрымэтры будучай царквы, пачынаючы ад першае будучай сьцяны 
алтара і крочачы супраць сонца, робячы вобраз крыжа. Потым кадзіць клір і людзей, зноў 
Сьвятое Эвангельля. Пакуль гэта адбываецца, людзі сьпяваюць: 

Сьвяты Божа, Сьвяты Моцны, Сьвяты Несьмяротны, памілуй нас. (3) 
Усясьвята Тройца, зьлітуйся над намі. Госпадзе, ачысьці правіны нашы. Уладару, 

выбач бяспраўе наша. Сьвяты, наведай нас і аздараві немачы нашы дзеля імя Твайго. 
Госпадзе памілуй. (3) 
Слава Айцу, і Сыну, і Сьвятому Духу, цяпер і заўсёды, і на вякі вякоў. Амін. 
Ойча наш , каторы ёсьць у небе, сьвяціся імя Тваё, прыйдзі валадарства Тваё, будзь 

воля Твая як на небе, так і на зямлі. Хлеба нашага штодзённага дай нам сёньня, і 
адпусьці нам грахі нашы, як і мы адпускаем вінаватым нашым; і ня ўводзь нас у 
спакусу, але збаў нас ад злога. 

Архірэй: Бо Тваё валадарства, і сіла, і слава, Айца, і Сына, і Сьвятога 
Духа, цяпер і заўсёды, і на вякі вякоў.  

Людзі: Амін. 

Чытальнік: Госпадзе, памілуй. (12 разоў) 
Слава Айцу, і Сыну, і Сьвятому Духу, цяпер і заўсёды, і на вякі вякоў. Амін. 
Прыйдзіце, паклонімся Ўладару нашаму Богу. 
Прыйдзіце, паклонімся і прыпадзём да Хрыста, Уладара нашага і Бога. 
Прыйдзіце, паклонімся і прыпадзём да самаго Хрыста, Уладара і Бога нашага 

Псальма 142 
Госпадзе, пачуй малітву маю, уваж маленьню майму па праўдзе Тваёй; пачуй мяне 

па праўдзе Тваёй і не ўваходзь у суд з рабом Тваім, бо не апраўдаецца прад Табою 
ніводзін жывы. Вораг перасьледуе душу маю, затаптаў у зямлю жыцьцё маё, прымусіў 
мяне жыць у цемры, як даўно памерлых, і засмуціўся ўва мне дух мой, зьнямела ўва 
мне сэрца маё. Прыгадваю дні мінулыя, думаю пра ўсе дзеі Твае, разважаю пра дзеі рук 
Тваіх, працягваю да Цябе рукі мае; душа мая - да Цябе, як перасохлая зямля. Хутчэй 
пачуй мяне, Госпадзе: дух мой зьнемагае; не хавай аблічча Твайго ад мяне, каб я не 
спадобіўся тым, што ў магілу ідуць. Дай мне рана пачуць ласку Тваю, бо я на Цябе 
спадзяюся. Пакажы мне, Госпадзе, дарогу, па якой мне ісьці, бо да Цябе я ўзношу душу 
маю. Вызвалі мяне, Госпадзе, ад ворагаў маіх; да Цябе прыбягаю. Навучы мяне 
выконваць волю Тваю, бо Ты - Бог мой; Дух Твой добры вядзе мяне ў зямлю праўды. 
Дзеля імя Твайго, Госпадзе, ажыві мяне; дзеля праўды Тваёй выведзі зь нягоды душу 
маю і зь літасьці Тваёй зьлічы ворагаў маіх, і загубі ўсіх, што ўціскаюць душу маю, бо я 
- Твой раб.  

Слава Айцу, і Сыну, і Сьвятому Духу, цяпер і заўсёды, і на вякі вякоў. Амін. 
Алілуя. (3) 
Дыякан: У спакоі Госпаду памолімся. 
Людзі (на кожную просьбу): Госпадзі, памілуй. 
За спакой з нябёсаў і выратаваньня душаў нашых, Госпаду памолімся. 
За спакой ва ўсім сусьвеце, за непахіснасьць сьвятых Божых цэркваў і за зьяднаньня 

ўсіх, Госпаду памолімся. 
За сьвятыню гэтую і за ўсіх, хто з вераю і з страхам Божым уваходзіць у яе, Госпаду 

памолімся. 
За сьвяцейшага патрыярха нашага (імя), і аб прысьвятым мітрапаліце (альбо: 

архіяпіскапе, альбо: япіскапе) нашым (імя), шаноўным сьвятарстве, у Хрысьце 
дыяканстве, аб усім кліры і народзе Божым, Госпаду памолімся. 

За Богазахаваную краіну нашу Беларусь, за ўвесь народ і ўладу яе Госпаду 
памолімся. 

За месца гэтае, за ўсе месцы і краіны, і за веруючых людзей, што жывуць у іх, 
Госпаду памолімся. 

За спрыяльнае надвор’я, багаты ўраджай пладоў зямных і за часы мірныя, Госпаду 
памолімся 

За вандруючых па вадзе, зямлі і ў паветры, за нядужых, і за тых, што пакутваюць, за 
зьняволеных і за выратаваньня іх, Госпаду памолімся. 

Каб паглядзеў малітоўна на месца гэтае, што дзеля стварэньня намі Царквы, у славу 
Ўсясьвятога імя Яго абранае, і дабраслаўленьнем Сваім нябесным дабраславіў яго, 
Госпаду памолімся. 

Каб дабраславіў гэты добры намер і справу слуг Сваіх (тут могуць памінацца 
фундатар альбо фундатары), Госпаду памолімся. 

Каб дабраславіў пачатак заснаваньня храму гэтага, і пасьпяхова, у славу імя Твайго, 
пачатак будаўніцтва ягонага паклаў, і хутка, без усялякай перашкоды, будаўніцтва 
падаў сілай, дзейнасьцю і дабрынёй Усясьвятога Духа, Госпаду памолімся. 

Каб добраму гэтаму задуму слугі Твайго (альбо слуг Тваіх), (калі ёсьць патрэба – 
імя), посьпех зь вялікай дапамогай, сілай і дабрынёй Усясьвятога Духа падаў, Госпаду 
памолімся. 

Каб прыставіў да справы і працуючых дзеля яе, Твайго анёла – ахоўніка, каб нябачна 
адбіваў усіх ворагаў паклёпы, напады бачных і нябачных ворагаў, і ва ўсім дапамагаў, а 
дойлідаў навучаў мудрасьці дзеля будаўніцтва зьдзяйсьненьня, сілай дзеяньня і 
дабрынёй Усясьвятога Духа падаў, Госпаду памолімся. 

Каб нам выратавацца ад усялякага гора, гневу, небясьпекі і нядолі, Госпаду 
памолімся. 

Абарані, ратуй, памілуй і захавай нас, Божа, ласкаю Тваёй. 
Успомніўшы ўсясьвятую, ўсясчыстую, найбольш дабраслаўлёную Ўладарку нашу 

Багародзіцу і ўвесь час Дзеву Марыю і ўсіх сьвятых, самых сябе і адзін аднаго, і ўсё 
жыцьцё наша Хрысту Богу аддамо. 

Архірэй: Бо Табе належыць уся слава, гонар і пакланеньне, Айцу, і Сыну, 
і Сьвятому Духу, цяпер і заўсёды, і на вякі вякоў. 

Людзі: Бог – Гасподзь, і Ён зьявіўся нам! Дабраслаўлёны Крочачы ва імя Госпада. 

Тут, калі храм ва імя сьвята Госпада – сьпяваецца трапар сьвята. Потым Слава: – 
трапар заснаваньню; потым Цяпер: – і зноў трапар сьвята. Калі храм Багародзічны, то 
пасьля Слава: – сьпяваем трапар заснаваньню, потым – Багародзічны, пасьля Цяпер: – зноў 
заснаваньню. А калі ў гонар сьвятога, то пасьля Слава: – сьпяваем трапар заснаваньню, 
потым – сьвятому, Цяпер: – зноў заснаваньню. 

Трапар заснаваньню храма, тон 2 
Божа, Творца і заснавальнік усяго, справу рук нашых, што дзеля славы Тваёй 

пачынаем, Тваім дабраслаўленьнем хутка скіруй, і сілай Тваёй да добрага заканчэньня 
хутка давядзі, бо Ты адзіны ўсясільны і чалавекалюбца. 

Псальма 50 
Зьлітуйся, Божа, зь мяне ў вялікай ласцы Тваёй, і ў мностве шчадротаў Тваіх загладзь 

беззаконьні мае! Адмый мяне шматкроць ад беззаконьня майго, і ад грэху майго ачысьці 
мяне: бо беззаконьне маё я ўсьведамляю, і грэх мой заўсёды перада мною. Табе, Табе 
аднаму я зграшыў і прад вачыма Тваімі благое ўчыніў: таму справядлівы Ты будзеш у 
прысудзе Тваім, і чысты ў судзе Тваім. Вось, я ў беззаконьні зачаты, і ў грэху маці мая 
нарадзіла мяне. Вось, палюбіў Ты праўду ў сэрцы і ўліў у мяне тайную мудрасьць. Акрапі 
мяне ісопам, і ачышчуся: абмый мяне, і бялей за сьнег адбялюся. Дай мне ўцеху пачуць і 
радасьць, і ўзрадуюцца косьці, Табою паламаныя. Адвярні аблічча Тваё ад грахоў маіх і 
загладзь усе беззаконьні мае. Чыстае сэрца ўмацуй ува мне, Божа, і дух справядлівы аднаві 
ўва мне. Не адкінь мяне ад аблічча Твайго і Духа Твайго Сьвятога не адбірай у мяне. Вярні 
мне радасьць збавеньня Твайго, і Духам Уладным мяне падтрымай. Я навучу беззаконцаў 
дарогам Тваім, і бязбожныя да Цябе навярнуцца. Вызвалі мяне ад крывавасьці, Божа, Божа 
ратунку майго; і язык мой уславіць праўду Тваю. Госпадзе! адкрый вусны мае, і вусны мае 
прагалосяць славу Табе: бо калі б ахвяры Ты пажадаў, я даў бы яе; цэласпаленьне Табе не 

падабаецца. Ахвяра Богу - дух упакораны; сэрца ўпакоранае і зьміранае Бог ня зьнішчае. 
Ушчасьліві, Госпадзе, добрай воляй Тваёю Сіён, і хай паўстануць муры Ерусалімскія. 
Тады ўпадабаеш Ты ахвяру праўды, прынашэньні і цэласпаленьні; тады пакладуць на 
алтар Твой цялят.  
Пачынаецца чын асьвячэньня вады ў скароце. 

Трапар, тон 6 
Зь нябёсаў пашлі дабрыню, Жыцьцядаўца, і ваду гэту. Асьвяці, і загадай, каб яна 

была ачышчэньнем ад усяго злога. 
Дыякан: Госпаду памолімся. 
Людзі: Госпадзі, памілуй. 

Архірэй: Божа велікаіменны, Ойча Госпада нашага Ісуса Хрыста, што адзіны 
робіш цуды, якім няма ліку; Яго голас на шматлікіх водах, а воды, пабачыўшы 
Яго, напалохаліся, і захваляваліся бяздоньня і шмат шуму водаў; Яго шляхі ў 
моры і сьцяжынак на незьлічоных водах, і ступняў Тваіх не пазнаюць. Ты 
хростам адзінароднага Сына Твайго ўвасобіўшагася, і зыходам на Яго 
Ўсясьвятога Духа ў выглядзе голуба, і Тваім бацькоўскім словам ярданскія 
струмені асьвяціў. Табе цяпер мы, нягодныя слугі Твае, пакорліва молім і 
просім: пашлі дабрыню Ўсясьвятога Духа на гэтую ваду і нябесным Тваім 
дабраслаўленьням дабраславі, ачысьці і асьвяці яе, і падай ёй дабрыню і 
дабраслаўленьня Ярданава і моц, што ачышчае ўвесь бруд і вылекоўвае 
ўсялякую хваробу, і праганяе бесаў і ўсе напады іх і хітрыкі іх. І пакажы сілай, 
справамі і дабрынёй Усясьвятога Духа, каб яна была ўсім слугам Тваім, якія яе 
зь верай п’юць, прымаюць яе і ёй акрапляюць, водпуск грахоў, вызваленьня ад 
пакутаў, нападу ўсяго злога, памнажэньнем набожнасьці, вылекаваньнем 
хваробаў, а дамам і ўсялякай мясцовасьці асьвячэньнем і дабраслаўленьням, 
адпрэчваньнем згубнага і ўсялякага шкоднага паветра і набыцьцём дабрыні 
Тваёй. 
Бо Ты дабраслаўляеш і асьвячаеш усё, Бог наш, і Табе славу аддаем, зь 

адзінародным Тваім Сынам, і зь усясьвятым і добрым і жыватворчым Тваім 
Духам, цяпер і заўсёды, і на вякі вякоў. 

Людзі: Амін. 

Архірэй: Мір усім. 
Людзі: І твайму духу. 
Дыякан: Голавы нашы схілім прад Госпадам. 
Людзі: Табе, Госпадзі. 

Архірэй: Прыхілі, Госпадзі, вуха Твае, і выслухай нас, Ты, што воды 
Ярдану зьявай Хрыста Твайго асьвяціў, і дабраславі ўсіх нас, што 
схіленьнем сваіх галоваў выяўляюць пакору Табе, і зрабі нас годнымі 
напоўніцца Твайго асьвячэньня прыняцьцём вады гэтай, і хай будзе яна 

нам на здароўя, і душам, і целам. 
(голасна): Бо Ты ёсьць асьвячэньня наша, і Табе славу аддаем, зь 

адзінародным Тваім Сынам, і зь усясьвятым і добрым і жыватворчым 
Тваім Духам, цяпер і заўсёды, і на вякі вякоў. 

Людзі: Амін. 
Архірэй, узяўшы крыж, пагружае яго тройчы ў ваду. На кожнае пагружэньня сьпявае 

трапар, тон 1: 

Архірэй: Збаў, Госпадзі, людзей Тваіх і дабраславі спадчыну Тваю, 
перамогу дабравернаму народу Твайму над ворагам падай і крыжам Тваім 
абарані народ Твой. 
Архірэй дабраслаўляе алей рукой тройчы, пры гэтым прамаўляе: 

Архірэй: У імя Айца, і Сына, і Сьвятога Духа. Амін. 
Дыякан: Госпаду памолімся. 
Людзі: Госпадзі, памілуй. 

Архірэй: Гасподзь Бог, Ойча наш, гэтае праліцьцё ялею, што калісьці 
праліў Якаў на камень, што паставіў помнікам і назваў домам Божым, зрабі 
добрым і прыемным. Паглядзі, молім Цябе цяпер, на ялей гэты, і нябесным 
Тваім дабраслаўленьнем дабраславі і асьвяці яго, і дай яму сілу дабрынёй 
Усясьвятога Твайго Духа, каб усё ім памазанае ў славу Тваю асьвячалася, і 
дабраслаўлялася, і Табе дагаджала і прыемна было. 

(голасна): Шчодрасьцю адзінароднага Сына Твайго, зь Якім 
дабраслаўлёны ёсьць, і Ўсясьвятым, і добрым, і жыватворчым Тваім 
Духам, цяпер і заўсёды, і на вякі вякоў. 

Людзі: Амін. 
Архірэй бярэ сьвятую ваду і крапіць месца ўсталяваньня крыжа, прамаўляючы наступную 

малітву: 

Архірэй: Дабравалі Гасподзь Ісус Хрыстос Божа наш знакам страшным і 
сілай Крыжа Твайго агарадзіцца месцу гэтаму, у славу Тваю, 
Укрыжаванага Бога і Выратавальніка нашага, і Твайго адвечнага Айца, і 
Ўсясьвятога Духа, і Анёла – ахоўніка, ад усяго згубнага, кепскага і 
разбуральнага. 

(голасна): Бо Твая ёсьць улада, і Твая ёсьць уладарства, і сіла Вялікага 
Бога і Выратавальніка нашага Ісуса Хрыста, цяпер і заўсёды, і на вякі 
вякоў. Амін. 
Сьвятары і архірэй ўздымаюць крыж і ўсталёўваюць яго ў падрыхтаванае месца. Пры 

гэтым сьпяваюць наступны трапар. 

Трапар, тон 2 
Крыж узьняўшы на зямлі, разбурацца напады і подступы ворагаў, а абноўлены 

чалавек зноў у Рай уваходзіць. Таму слава Табе, адзінаму Богу нашаму, усё гэта 
дабраславіўшаму. 

Кандак заснаваньню, тон 6 
Хуткі ў абароне, і моцны ў дапамозе, прыйдзі дабрынёй сілы Тваёй цяпер, дабраславі 

і ўмацуй, і ў зьдзяйсьненьне добрую справу слуг Тваіх узьвядзі. Бо толькі добрае, як 
усямагутны Бог тварыць здольны. 

Слава Айцу, і Сыну, і Сьвятому Духу, цяпер і заўсёды, і на вякі вякоў. Амін. 
Маленьня цёплае, і сьцяна непераможная, Маці праўдзівая, сусьвету абаронца, годна 

сьпяваем Табе: Багародзіца-Уладарка пачуй, і ад бед пазбаў нас, адзіная 
ўсяпрадстаяцельніца наша. 

Дыякан: Госпаду памолімся. 
Архірэй павяртаецца тварам на ўсход і прамаўляе наступную малітву. 

Архірэй: Гасподзь Бог Усятрымаючы, правобразна паказаўшы жазлом 
Майсея годны і жыватворчы Крыж любімага Сына Твайго, Госпада нашага 
Ісуса Хрыста, Сам дабраславі і месца гэтае, сілай і дзеяй годнага і 
жыватворчага дрэва гэтага Крыжа, што асьвячонае акрапленьнем Крыві 
Сына Твайго, каб адганяў нячысьцікаў і ўсялякага ворага; ахоўваў месца 
гэтае, і служачых на ім ад нападаў усялякага зла непашкоджанымі. 
Малітвамі Ўсяслаўнай Уладаркі нашай Багародзіцы і Заўсёды Дзевы 
Марыі, (тут, калі храм у гонар нейкага сьвятога – згадваем сьвятога). 

(голасна): Бо дабраслаўлёнае Твае Ўладарства, Айца, і Сына, і Сьвятога 
Духа, цяпер і заўсёды, і на вякі вякоў. 

Клір: Амін. 
Пасьля гэтага крочыць архірэй да ямкі, дзе будзе пакладзены камень заснаваньня, там ужо 

мусіць стаяць столік і ляжыць камень заснаваньня. Архірэй са ўсім клірам чытаюць псальму 
83 

Архірэй (разам са сьвятарамі): Якія жаданыя селішчы Твае, Госпадзе сіл! 
Душа мая стужылася, прагнучы ў двары Гасподнія; сэрца маё і цела маё 
імкнуцца да Бога жывога. І птушка знаходзіць сабе жытло, і ластаўка 
гняздо сабе, дзе пакласьці птушанятак сваіх, каля алтароў Тваіх, Госпадзе 
сіл, Цару мой і Божа мой! Дабрашчасныя тыя, што жывуць у доме Тваім; 
яны няспынна будуць славіць Цябе. Дабрашчасны чалавек, сіла Якога ў 
Табе, і ў якога ў сэрцы сьцежкі вядуць да Цябе. Ідучы далінаю плачу, яны 
адчыняюць у ёй крыніцы, і дождж пакрывае яе дабраславеньнем; 
прыходзяць ад сілы ў сілу, паўстаюць прад Богам на Сіёне Госпадзе, Божа 
сіл! Пачуй малітву маю, уважы, Божа Якаваў! Божа, абаронца наш! 
Прынікні і дагледзь аблічча памазанца Твайго. Бо адзін дзень у дварах 

Тваіх лепшы за тысячу. Хачу лепей быць каля парога ў доме Божым, чым 
жыць у намётах няславы. Бо Гасподзь Бог ёсьць сонца і шчыт, Гасподзь 
дае мілату і славу; дабра не адмаўляе тым, хто ў беззаганнасьці ходзіць. 
Госпадзе сіл! Дабрашчасны той чалавек, які на Цябе спадзяецца!  
Слава Айцу, і Сыну, і Сьвятому Духу, цяпер і заўсёды, і на вякі 

вякоў. Амін. 
Алілуя. (3) 
Дыякан: Госпаду памолімся. 
Клір: Госпадзі, памілуй. 

Архірэй: Гасподзь Ісус Хрыстос, Сын Бога жывога, праўдзівы Бог, 
Зьзяньне і Вобраз адвечнага Айца, Жыцьцё Вечнае. Краевугольны камень, 
ад Усячыстае Дзявочае гары без удзелу мужчынскага насеньня адсечаны, 
непахісны падмурак Царквы Тваёй, якую заснаваў праліцьцём годнай 
Тваёй крыві, сьмерцю ж збудаваў, Уваскрэсеньнем –зьдзейсьніў, 
Узьнясеньнем – дабраславіў; Сышоўшым Тваім Духам Сьвятым 
распаўсюдзіў па ўсяму сусьвету. Цябе цяпер пакорліва молім: Пашлі 
мілату Сьвятога Твайго Духа і дабраславі закладку каменя гэтага і ўсяго 
заснаваньня будаўніцтва храму на славу Ўсясьвятога Твайго Імя (Калі 
храм ў гонар сьвята Госпада альбо Багародзіцы, прамаўляецца: У гонар і 
памяць сьвятога Твайго нараджэньня; альбо Усьпеньня Усячыстай Тваёй 
Маці і г.д. Калі сьвятога – Сьвятога Твайго (імя)). І паколькі Ты ёсьць 
Альфа і Амэга, пачатак і канец, адвечны Айцец Пачатку ўсяго,будзь 
пачаткам, памнажэньнем і канцом справы гэтай. Фундатараў і працаўнікоў 
дабраславі, і справе рук іх дапамажы, і ўсё неабходнае дзеля будаўніцтва і 
завяршэньня храму гэтага падай Тваім Боскім задумам па патрэбе, бо 
збудаваньнем храму Тваёй славы праславіцца ў ім Твае Ўясьвятое і вялікае 
Імя зь Айцом і Ўсясьвятым Духам, што дабраслаўлёна заўжды, цяпер і 
заўсёды, і на вякі вякоў. 

Клір: Амін. 
Архірэй бярэ сьвятую ваду і крапіла і крапіць камень заснаваньня, прамаўляючы: 

Архірэй: Дабраслаўляецца камень гэты акрапленьнем гэтай сьвятой вады 
ў непахісны падмурак храму, ствараемага ў імя Айца, і Сына, і Сьвятога 
Духа. Амін. 
Калі ў камень заснаваньня ўкладаюцца мошчы сьвятых, укладае архірэй мошчы ў 

падрыхтаванае ў камяні заснаваньня месца са словамі: 

Архірэй: Хваліце Бога ў сьвятых Ягоных, хваліце Яго ў сьцьверджаньні 
сілы Ягонай. Ды праславяцца звышгодныя ў славе, і ўзрадуюцца на ложках 
сваіх. 

Потым архірэй бярэ камень заснаваньня сваімі рукамі і кладзе на належнае месца зь 
наступнымі словамі: 

Архірэй: Засноўваецца царква гэтая ў славу вялікага Бога і 
Выратавальніка нашага Ісуса Хрыста, у гонар і памяць (назва храму) у імя 
Айца, і Сына, і Сьвятога Духа. Амін. 
Потым бярэ архірэй ялей зь наступнымі словамі: 

Архірэй: Усявышні заснаваў гэтую царкву, Бог праўдзівы, і не 
варухнецца, бо ахоўвае яе Бог заўсёды. 
Архірэй пралівае ялей на камень заснаваньня са словамі: 

Архірэй:  Дабраслаўлёнае і адзначанае будзе месца гэтае дзеля дому 
малітоўнага, у гонар і славу Бога ў Тройцы Сьвятой праслаўленага, Айца, і 
Сына, і Сьвятога Духа. Амін. 

Пасьля гэтага зь усім клірам сьпявае наступную песьню, тон 6. 

Архірэй (са ўсімі клірам): Устаў Якаў з самае раніцы, і ўзяў камень, які ён 
паклаў сабе пад галаву, і паставіў яго як помнік, і выліў алей на верх яго. І 
прамовіў: Гэты камень, які я паставіў як помнік, будзе домам Божым, і 
ёсьць брама нябесная. 
Пасьля гэтага архірэй пачынае крапіць сьвятой вадой канаўкі заснаваньня храму 

(пракапаныя па абрысам будучага храму), пачынаючы з паўночнага боку і крочачы супраць 
ходу сонца. Пры гэтым прамаўляючы: 

Архірэй: У імя Айца, і Сына, і Сьвятога Духа. Амін. 
У час, калі архірэй акрапляе сьвятой вадой канаўкі па абрысу будучага храму, клір чытае 

альбо сьпявае: 

Псальма 86 
Падмурак ягоны на горах сьвятых. Гасподзь любіць браму Сіёна больш за ўсе 

паселішчы Якава. Славутае абвяшчаецца пра цябе, горадзе Божы! Згадаю тым, хто знае 
мяне, пра Раава і Вавілон; вось Філістымляне, і Тыр з Эфіопіяю, - скажуць: “такі-а-такі 
нарадзіўся там”. А пра Сіён казаць будуць: “такі-а-такі і такі-а-такі муж нарадзіўся ў ім, 
і Сам Усявышні ўмацаваў яго”. Гасподзь у перапісе народу напіша: “такі-а-такі 
нарадзіўся там”. І ўсе, хто сьпявае і грае, - усе крыніцы мае ў табе.  
Прайшоўшы да канца першай, паўночнай, часткі абрысу будучага храму, архірэй спыняецца 

тварам на поўнач і чакае пакуль скончаць сьпяваць псальму. 

Дыякан: Госпаду памолімся. 
Клір: Госпадзі, памілуй. 
Архірэй: Гасподзь Бог наш, Поўнач і Мора, і ўсё іншае стварыўшы, якога 

неба і зямля ўмясьціць няздольныя, пажадаўшы на зямлі храм мець Свой 
дзеля праслаўленьня сьвятога імя Твайго. Пакорліва прыпадаючы да Тваёй 
любові да людзей, молім Цябе: заснаваньне храму гэтага і ягонага 

будаўніцтва дабраславі, і сілай Тваёй замацуй, зрабіўшы непахісным і 
неразбуральным, у славу Цябе адзінага ў Тройцы Сьвятой праслаўленага 
Бога, Айца, і Сына, і Сьвятога Духа, цяпер і заўсёды, і на вякі вякоў. 

Людзі: Амін.  
Пасьля гэтага архірэй крочыць далей па абрысу будучага храму і крапіць сьвятой вадой са 

словамі: 

Архірэй: У імя Айца, і Сына, і Сьвятога Духа. Амін. 
У час, калі архірэй акрапляе сьвятой вадой канаўкі па абрысу будучага храму, клір чытае 

альбо сьпявае: 

Псальма 126 
Калі Гасподзь ня збудуе дома, марна працуюць будаўнікі яго; калі Гасподзь не 

ахавае горада, марна чувае варта. Дарэмна вы рана ўстаяце, позна праседжваеце, ясьце 
хлеб журботы, тым часам як любаснаму Свайму Ён дае сон. Вось спадчына ад Госпада: 
дзеці; узнагарода Ягоная - плод ад улоньня. Што стрэлы ў руках у дужага, тое сыны 
маладыя. Дабраславёны чалавек, які напоўніў імі калчан свой! Не застануцца яны ў 
сораме, калі гаварыцьмуць з ворагамі ў браме.  
Прыйшоўшы на заходні бок, архірэй устае тварам на Захад і чакае канца сьпеву псальмы. 

Дыякан: Госпаду памолімся. 
Клір: Госпадзі, памілуй. 

Архірэй: Гасподзь Бог наш, чыё імя праслаўлена ад усходу сонца да 
заходу, Тваім Боскім задумам абраўшы месца гэтае ў жыльлё Сябе. Цяпер 
з пакорай молім Цябе: Пашлі нябеснае Тваё дабраслаўленьне нам, і 
дабраславі заснаваньне храму гэтага, у замацуй і зацьвердзі яго, і да 
пасьпяховага канца будаўніцтва давядзі. Бо Ты ўсё на карысьць душаў 
нашых робіш, і Табе славу ўзносім, Айцу, і Сыну, і Сьвятому Духу, цяпер і 
заўсёды, і на вякі вякоў. 

Людзі: Амін. 
Пасьля гэтага архірэй крочыць далей па абрысу будучага храму і крапіць сьвятой вадой са 

словамі: 

Архірэй: У імя Айца, і Сына, і Сьвятога Духа. Амін. 
У час, калі архірэй акрапляе сьвятой вадой канаўкі па абрысу будучага храму, клір чытае 

альбо сьпявае: 

Псальма 126 
Усьцешыўся я, калі мне сказалі: пойдзем у дом Гасподні. Вось стаяць ногі нашыя ў 

браме тваёй, Ерусаліме, - Ерусалім, пабудаваны як горад, зьліты ў адно, куды 
сыходзяцца плямёны, плямёны Гасподнія паводле закону Ізраіля славіць імя Гасподняе. 
Там стаяць троны суду, троны дома Давідавага. Прасеце спакою Ерусаліму: хай 
жывуць у дабрадзенстве тыя, хто любіць цябе! Хай будзе спакой у мурах тваіх, 

дабрадзенства - у харомах тваіх! Дзеля братоў маіх і блізкіх маіх кажу я: “Мір табе!” 
Дзеля дома Госпада, Бога нашага, зычу табе дабра.  
Прыйшоўшы на паўднёвы бок, архірэй становіцца тварам на Поўдзень і чакае канца сьпеву 

псальмы. 

Дыякан: Госпаду памолімся. 
Клір: Госпадзі, памілуй. 

Архірэй: Гасподзь Ісус Хрыстос, Божа наш, прыйшоўшы з Поўдня дзеля 
выратаваньня нашага, і на вяршыні гары як сьвятой выявіўшыся, і 
чалавекам пажыўшы, молім Цябе: Паглядзі малітоўна на фундатараў, што 
распачалі заснаваньня і будаўніцтва храму ва імя Тваё, і ва ўсім дабраславі 
іх, і даруй ім сілу і моц, дабрабыт і вялікае здароўе; у справе іх, у славу 
Тваю распачатай, ва ўсім добрую дапамогу. Бо Ты ёсьць Бог міласьцівы, і 
шчодры, і чалавекалюбца, і Табе славу ўзносім, зь адвечным Тваім Айцом, 
і зь Усясьвятым, і добрым, і жыватворчым Тваім Духам, цяпер і заўсёды, і 
на вякі вякоў. 

Людзі: Амін. 
Пасьля гэтага архірэй крочыць далей па абрысу будучага храму і крапіць сьвятой вадой са 

словамі: 

Архірэй: У імя Айца, і Сына, і Сьвятога Духа. Амін. 
У час, калі архірэй акрапляе сьвятой вадой канаўкі па абрысу будучага храму, клір чытае 

альбо сьпявае: 

Псальма 131 
Спамяні, Госпадзе, Давіда, і ўсе ягоныя пакуты: як ён прысягаў Госпаду, даваў зарок 

Моцнаму Якава; “не ўвайду ў палатку дома майго, ня ўзыду на ложак мой; ня дам сну 
вачам маім і павекам маім дрымоты, пакуль не знайду месца Госпаду, жытлішча 
Моцнаму Якава”. Вось, мы чулі пра яго ў Эфраце, знайшлі яго на палях Ярыма. 
Пойдзем да жытлішча Ягонага, паклонімся падножжу ног Ягоных. Стань, Госпадзе, на 
месца пакою Твайго, Ты і каўчэг магутнасьці Тваёй. Сьвятары Твае апранаюцца ў 
праўду, і сьвятыя Твае ўзрадуюцца. Дзеля Давіда, раба Твайго, не адвярні аблічча 
памазанца Твайго. Прысягаў Гасподзь Давіду ў ісьціне, і не зрачэцца яе; “ад плоду 
ўлоньня твайго пасаджу на троне тваім. Калі сыны твае будуць шанаваць запавет Мой і 
Мае сьведчаньні, якім Я іх навучу: дык і іхнія сыны вечна сядзецьмуць на троне тваім”. 
Бо выбраў Гасподзь Сіён; пажадаў яго жытлом Сабе. “Гэта - спакой Мой навечна; тут 
пасялюся, бо Я пажадаў яго. Ежу ягоную дабраслаўляючы дабраслаўлю, убогіх ягоных 
накармлю хлебам; сьвятароў ягоных апрану ў выратаваньне, і сьвятыя ягоныя радасьцю 
ўзрадуюцца. Там згадую рог Давіду, пастаўлю сьветач памазанцу Майму. Ворагаў 
ягоных апрану ў сорам; а на ім будзе зьзяць вянок ягоны”.  
Скончыўшы крапленьне, архірэй устае тварам на Ўсход і чакае канца сьпеву псальмы. 

Архірэй (разам з клірам): Уладару нябесны, суцяшальнік, Духу ісьціны, 
што ўсюды прысутны і ўсё напаўняеш, Скарбніца дабра і 

Жыцьцядацелю, прыйдзі і ўсяліся ў нас і ачысьці нас ад усяго благога, і 
збаў, Добры, душы нашы. 

Дыякан: Госпаду памолімся. 
Клір: Госпадзі, памілуй. 

Архірэй: Гасподзь Бог наш, пажадаўшы на гэтым месцы пакласьці ў імя 
Тваё камень і на гэтым дабраслаўлёным камяні заснаваць Тваю царкву. 
Сам Тваё ад Тваіх Табе прыносячых, у заснаваным дзеля Тваёй славы 
храме, у гонар і памяць (назва храму), што сёньня закладаецца,малітоўна 
прымі, шматлікімі Тваімі зямнымі дабротамі абдаруй. Усім жа ў 
заснаваньні і будаўніцтве дапамогу робячым падай цялеснае здароўе і 
душэўны спакой. Працуючага на ўзьняцьці храму гэтага ўмацуй, 
непашкоджаным вялікім злом захавай. А заснаваньне гэтае захавай 
неразбуральным і непахісным. Гэты храм Твой да сканчэньня будаўніцтва 
хутка прывядзі, каб у ім няспынна праслаўляем хвалебнымі песьнямі, 
славаслоўем і бяскроўнымі ахвярамі, славілі і апявалі адзінага праўдзівага 
Бога нашага. 

(голасна): Бо Табе належыць уся слава, гонар і пакланеньня, Айцу, і 
Сыну, і Сьвятому Духу, цяпер і заўсёды, і на вякі вякоў. 

Клір: Амін. 

Архірэй: Мір усім. 
Клір: І твайму духу. 
Дыякан: Са ўсялякім замілаваньнем, схіліўшы калені, Госпаду памолімся. 
Клір: Госпадзі, памілуй. 
Архірэй устае на калені разам са ўсім клірам і народам. І стоячы на каленях прамаўляе 

наступную малітву. 

Архірэй: Хвалім Цябе, Гасподзь Бог сіл, выратавальнік наш, бо праз 
прыемную Тваю дабрыні і любоў да людзей, абраў і асьвяціў месца гэтае, і 
дзеля стварэньня намі царквы ў славу Ўсясьвятога імя Твайго падаў. 
Молімся Табе ўсе пакорліва, калені душаў і целаў нашых схіліўшы, 
дабравалі на месцы гэтым ахвярніку, дзеля прынашэньня на ім бяскроўнае 
ахвяры ўсясьвятога Цела і годнае Крыві Хрыста Твайго, у славу Тваю і 
дзеля выратаваньня душаў нашых, стварыцца. Таксама храм і ахвярнік 
гэты, што цяпер заснаваньне прымае, хутка Тваёй Боскай сілай да 
збудаваньня прывядзі, каб у ім і на ім нават да сканчэньня веку 
праслаўляць Усясьвятое імя Тваё і бяскроўныя славесныя Ахвяры аб 
праваслаўных людзях Тваіх няспынна, апрача адпаведных дзён Вялікага 
посту, прыносіцца і зьдзяйсьняцца будуць, бо ўсё ў Цябе ёсьць магчымым. 

(голасна): І Табе славу ўзносім, зь адзінародным Тваім Сынам, і зь 



×ÛÍ ÍÀ ÇÀÑÍÀÂÀÍÜÍÅ ÖÀÐÊÂÛ I ¯ÑÒÀËßÂÀÍÜÍÅ ÊÐÛÆÀ 35

Усясьвятым, і добрым, і жыватворчым Тваім Духам, цяпер і заўсёды, і на 
вякі вякоў. 

Людзі: Амін. 
Усе ўстаюць з кален. 

Дыякан: Памілуй нас Божа па вялікай міласьці Тваёй, молімся Табе, пачуй і 
памілуй. 

Клір: Госпадзі, памілуй. (3) 
Яшчэ молімся за сьвяцейшага патрыярха нашага (імя), і за прысьвятога мітрапаліта 

(архіяпіскапа альбо япіскапа) нашага (імя), і за ўсіх у Хрысьці братах нашых. Выгукнем 
ўсе: пачуй Гасподзь і памілуй. 

Яшчэ молімся за Богазахаваную краіну нашу Беларусь, за ўвесь народ і ўладу яе, ды 
ціхае і мірнае жыцьцё правядзем ва ўсялякай набожнасьці і чысьціні. Выгукнем ўсе: 
пачуй Гасподзь і памілуй. 

Яшчэ молімся аб набожных фундатарах і заснавальніках сьвятога храму гэтага, што 
сёньня засноўваецца ў славу Боскую, аб добрым і хуткім завяршэньні сьвятой справы 
іх; аб здароўі, выратаваньні і водпуску грахоў іх. Выгукнем ўсе: пачуй Гасподзь і 
памілуй. 

Яшчэ молімся, каб Гасподзь прыставіў да гэтай сьвятой справы Анёла–ахоўніка, што 
абараняць будзе ад усялякага зла, нападаў бачных і нябачных ворагаў; працаўнікоў 
умацоўваючага. Выгукнем ўсе: пачуй Гасподзь і памілуй. 

Архірэй: Пачуй нас, Божа, Выратавальнік наш, спадзяваньне ўсіх канцоў 
зямлі, і тых, што ў далёкім моры, і міласьцівы будзь да нас, грэшных, і 
памілуй нас і заснавальнікаў сьвятога храму гэтага. 

(голасна): Бо Ты Бог міласьцівы і чалавекалюбца, і Табе славу ўзносім, 
Айцу, і Сыну, і Сьвятому Духу, цяпер і заўсёды, і на вякі вякоў. 

Клір: Амін. 

Архірэй робіць належны дню водпуск, згадваючы назву храму. 

Да часу архірэйскага асьвячэньня новага храму належыць адказнаму сьвятару зрабіць 
наступныя падрыхтаваньні: Пасад мусіць быць на чатырох слупах, а пяты слуп пасярэдзіне са 
скрыняй. Скрыня мусіць знаходзіцца пад пасадам. На дошкі пасаду робяцца чатыры 
паглыбленьня, каб галоўкі цьвікоў, на якіх сьцьвярджаецца пасад, не вылучаліся над дошкай 
пасаду. Таксама на слупах робяцца канаўкі дзеля вяроўкі, якой будзе абвязвацца  пасад. 
Рыхтуюцца рызы пасаду, занавеска дзеля Царскае брамы, ружовая вада і віно, сьвятое міро, 
крапіла, чатыры каменя (дзеля забіваньня цьвікоў), чатыры губкі, адмысловы алавяная альбо 
срэбная скрыня дзеля мошчаў, сьвечкі дзеля архірэя, сьвятароў і вернікаў. 
Прад Царскае брамай ставіцца стол і пакрываецца абрусам. Паверх абруса засьцілаецца 

ручнік і кладзецца Сьвятое Эвангельля і крыж. Ставяцца сьвятыя сасуды, лыжка, дзіда, 
ручнікі, паветра, рызы на пасад і ахвярнік, цьвікі, губкі. Усё пакрываецца адмысловым 
ручніком, а па вуглах ставяцца чатыры сьвечкі ў падсьвечніках. Другі стол ставіцца ў алтары 
каля горнага месца, яго таксама пакрываюць абрусам. На гэты стол ставіцца сьвятое міро, 
вада ружовая, памазок, крапіла, камяні дзеля забіваньня цьвякаў. 
Сьвятыя мошчы ставяцца каля іконы Выратавальніка на дыскасу і пакрываюцца зоркай і 

паветрам.  

Аб складзе воскамастыкі 

Воскамастык складаецца зь воску і тоўчанага белага ладану, ружовага ладану і алоэ. Усё 
кладзецца ў новы гаршчок. Раней за ўсё кладзецца воск і награваецца, а калі растопіцца – 
кладуць усё іншае. І мяшаюць уважна і асьцярожна, а калі пачынае кіпець – адстаўляюць ад 
вагню ў бок. 

Калі надышоў час асьвячэньня храму, архірэй і саслужачае сьвятарства апранаецца ў 
поўныя рызы. Паверх рызаў архірэй і сьвятарства апранаюць адмысловы фартух і нарукаўнікі. 
Калі ўсе падрыхтаваныя, крочаць да Царскае брамы, каля ўваходу ў яе архірэй аддае посах і 
ўваходзіць у алтар. Дабраславіўшы сьвятарства, стаячае па абодва бакі ў алтары. У гэты час 
дыякан падносіць архірэю сьвятую ваду і архірэй крапіць сьвятой вадой слупы. Потым 
падносяць воскамастыку і архірэй крапіць сьвятой вадой і яго. Прымае ад дыякана сасуд зь 
воскамастыкам і вылівае яго на слупы пасаду ў выглядзе крыжа, абыходзячы колам. Потым 
зноў крапіць сьвятой вадой слупы, каб хутчэй застыў воскамастык. Як толькі воскамастык 
застыне дыякан прамаўляе ў алтары: 

Дыякан: Госпаду памолімся. 
Сьвятары: Госпадзі, памілуй. 

Архірэй: Гасподзь Бог, Выратавальнік наш, ўсё стварыўшы і ствараючы 
дзеля выратаваньня роду чалавечага, прымі малітву нас, нягодных слуг 
Тваіх, і ўдастой нас у цяперашні час у неасуджаньне асьвячэньне 
зьдзейсьніць храму гэтага, дзеля Твайго праслаўленьня створанага, у імя 
(назва храму) і стварыць у ім усталяваньне трапэзы. 

(голасна): Бо Табе належыць уся слава, гонар і пакланеньне, Айцу, і 
Сыну, і Сьвятому Духу, цяпер і заўсёды, і на вякі вякоў. 

Сьвятары: Амін. 

Прыносяць трапэзную дошку і крапіць яе архірэй зь абодвух бакоў. Потым яна 
ўсталёўваецца на слупы пасаду. 
У час акрапленьня і ўсталяваньня сьпяваецца 

Псальма 144 
Хваліць буду Цябе, Божа мой, Цару мой, і дабраслаўляць імя Тваё векі вечныя. 

Кожны дзень дабраслаўляць буду Цябе і хваліць імя Тваё векі вечныя. Вялікі Гасподзь і 
праслаўлены вельмі, і веліч Ягоная недасьледная. Род у род будзе хваліць дзеі Твае і 
абвяшчаць магутнасьць Тваю. Буду казаць пра моц страшных дзеяў Тваіх, і я буду 
абвяшчаць веліч Тваю. Будуць абвяшчаць памяць вялікай даброці Тваёй і 
распавядацьмуць праўду Тваю. Шчодры і міласэрны Гасподзь, вельмі цярплівы і вельмі 
мілажальны. Добры Гасподзь да ўсіх, і шчадроты Ягоныя на ўсіх дзеях Ягоных. Хай 
славяць Цябе, Госпадзе, усе дзеі Твае, і хай дабраслаўляюць Цябе сьвятыя Твае; хай 
прапаведуюць славу царства Твайго і распавядаюць пра магутнасьць Тваю, каб 
перадаць сынам чалавечым пра моц Тваю і пра слаўную веліч царства Твайго. Царства 
Тваё — царства ўсіх вякоў, і валадарства Тваё — ва ўсе роды. Гасподзь падтрымлівае 
ўсіх, хто падае, і падымае ўсіх, хто ўпаў. Вочы ўсіх спадзяюцца на Цябе, і Ты даеш ім 
ежу сваім часам; адкрываеш руку Тваю і корміш усіх жывых па добрай волі. Праведны 
Гасподзь на ўсіх дарогах Сваіх і добры ва ўсіх дзеях Сваіх. Блізкі Гасподзь да ўсіх, хто 
кліча Яго, да ўсіх, хто кліча Яго ў праўдзе. Жаданьне тых, што баяцца Яго, Ён 
выконвае, скаргі іхнія чуе, і ратуе іх. Асланяе Гасподзь усіх, хто любіць Яго, а ўсіх 
бязбожных зьнішчае. Вусны мае вымавяць хвалу Гасподнюю, і хай дабраслаўляе ўсякае 
цела сьвятое імя Ягонае вечна.  

Архірэй: Дабраслаўлёны Бог наш, цяпер і заўсёды, і на вякі вякоў. 
Сьвятары: Амін. 
Ачышчаюць слупы і дошку ад лішняй выцякаўшай воскаматыцы. Зноў сьпяваецца псальма: 

Псальма 22 
Гасподзь — Пастыр мой; я ніякай нястачы ня мецьму: Ён пасьвіць мяне на пашах 

зялёных, на ціхія воды водзіць мяне. Ён душу маю мацуе, кіруе мяне на сьцежкі праўды 
дзеля імя Свайго. Калі я пайду далінай сьмяротнага ценю, не ўбаюся ліха, бо Ты са 
мною; Тваё жазло і твой посах — яны супакойваюць мяне. Ты перада мною паставіў 
трапезу на вачах у маіх ворагаў; намасьціў алеем галаву маю; чара мая перапоўнена. 
Так, ласка і мілажаль хай будуць са мною ва ўсе дні жыцьця майго, і я буду ў доме 
Гасподнім многія дні. 

Архірэй: Дабраслаўлёны Бог наш, цяпер і заўсёды, і на вякі вякоў. 
Сьвятары: Амін. 
Прыносіць дыякан альбо іпадыякан чатыры цьвіка і кладзе на трапэзу. Архірэй крапіць 

цьвікі сьвятой вадой і ўкладае іх у слупы. У гэты час дыякан альбо іпадыякан прыносіць 
чатыры камяні: архірэй, узяўшы адзін камень, а іншыя сьвятары – таксама па камяні, і 
сьцьвярджаюць трапэзу. Калі трапэза сьцьверджана, прыносіцца дыван і кладзецца каля 
Царскае брамы. Царская брама адчыняецца і архірэй выходзіць зь алтару. 

Дыякан: Зноў і зноў, схіліўшы калені, Госпаду памолімся. 
Сьвятары (стоячы ў алтары): Госпадзі, памілуй. (3) 

Архірэй і ўсе прысутныя становяцца на калені. Архірэй чытае наступную малітву: 

Архірэй: Божа адвечны, заўсёды існуючы, што ўсё ад нябыту ў быцьцё 
прывёў, жывучы ў сьвятле непрыступным, пасадам маючы нябёсы, 
прыступкам жа зямлю. Майсею загад даўшы і запавет напісаны, вясёлы 
дух прамудрасьці ў народ уклаўшы. Удастоіўшы іх да стварэньня 
сьведчаньня скініі, каля ж яе служэньне зьдзейсьняць належным чынам і 
прадпісаньнем. Таксама і Саламону шырыню і веліч сэрца дараваўшы, і 
праз гэта старажытны храм паставіўшы. Сьвятым жа і ўсяхвальным 
апосталам – Духа служэньня і мілату абноўленае скініі, чым сьвятыя Твае 
Царквы і ахвярнікі Твае, Гасподзь, па ўсёй зямлі паставіўшы, каб 
прыносіліся Табе сьвятыя і бяскроўныя ахвяры. Ты і гэты храм сёньня 
дабраславі, што створаны ва імя (назва храму), ва славу Тваю і 
адзінароднага Твайго Сына, і Ўсясьвятога Твайго Духа. Сам несьмяротны і 
вялікі ў дарунках Уладар, узгадай шчодрасьць і міласьць Тваю, якая ад 
веку існуе. І не пагрэбуй намі, шматлікімі грахамі забруджаных, не зьнішч 
запавет Твой праз бруд наш. Але зьняваж і цяпер правіны нашы, і ўмацуй 
нас, і ўдастой мілатой і прыходам Усясьвятога Твайго Духа, зьдзейсьніць 
без асуджэньня абнаўленьне храму гэтага, і ў ім жа ахвярніка зьдзейсьніць 
асьвячэньне. Ды і на гэтым ахвярніку дабраславім Цябе псальмамі, 
сьпевамі, і таемнымі службамі, і Тваю дабрыню шануем. 
Уладыка, Гасподзь Бог наш, спадзяваньне ўсіх канцоў зямлі, пачуй нас, 

грэшных, молячых Цябе. Пашлі Твайго шанаванага, ўсямагутнага, 
Усьсясьвятога Духа і асьвяці храм гэты, і ахвярнік гэты. Напоўні яго 
сьвятлом адвечным, абяры яго ў жытло Тваё. Зрабі яго сялібай славы 
Тваёй. Умацуй яго боскімі і мірнымі Тваімі дарункамі. Зрабі яго ціхай 
прыстаньню бурай захопленых, лекарам запалаў, прыстанкам нямоглых, 
нячысьцікаў пераможцам. Каб вочы Твае былі адчынены і глядзелі на яго 
няспынна. І каб вушы Твае заўсёды чулі малітву тых, хто са страхам 
належным і набожнасьцю ў яго прыходзіць, заклікаючы годнае і 
шанаванае імя Тваё. Каб любую просьбу іх пачуў Ты ў нябеснай вышыні і 
міласьць падаў, і літасьцівы быў. Захавай храм гэты непахісным аж да 
канца вякоў, і ахвярнік у ім пастаўлены выяві сьвятым, сілай і дзеяй 
Сьвятога Твайго Духа, праслаў яго па закону ачышчэньня. Каб заўсёды на 
ім зьдзейсьненая сьвятое прынашэньне на сьвяты, і нябесны, і разумовы 
Твой ахвярнік патрапляла, прыносячы нам мілату Твайго ўсячыстага 
асьвячэньня. Бо не на нашых рук служэньне ў дзёрзкасьці спадзяемся, але 
на Тваю невымоўную дабрыню. 
Пасьля малітвы архірэй устае і крочыць у алтар да Сьвятой Трапэзы, Царская брама 

зачыняецца, а дыякан унутры сьвятога алтара прамаўляе: 

Вялікая, альбо мірная екцяньня 
Дыякан: У спакоі Госпаду памолімся. 
Людзі (на кожную просьбу): Госпадзі, памілуй. 
За спакой з нябёсаў і выратаваньня душаў нашых, Госпаду памолімся. 
За спакой ва ўсім сусьвеце, за непахіснасьць сьвятых Божых цэркваў і за зьяднаньня 

ўсіх, Госпаду памолімся. 
За сьвятыню гэтую і за ўсіх, хто з вераю і з страхам Божым уваходзіць у яе, Госпаду 

памолімся. 
За сьвяцейшага патрыярха нашага (імя), і аб прысьвятым мітрапаліце (альбо: 

архіяпіскапе, альбо: япіскапе) нашым (імя), аб справе рук ягоных, шаноўным 
сьвятарстве, у Хрысьце дыяканстве, аб усім кліры і народзе Божым, Госпаду памолімся. 

За асьвячэньня храму гэтага і ў ім пастаўленаму ахвярніку гэтаму, наведваньнем і 
сілай Сьвятога Духа, Госпаду памолімся. 

За Богазахаваную краіну нашу Беларусь, за ўвесь народ і ўладу яе Госпаду 
памолімся. 

За месца гэтае, за ўсе месцы і краіны, і за веруючых людзей, што жывуць у іх, 
Госпаду памолімся. 

Каб нам выратавацца ад усялякага гора, гневу, небясьпекі і нядолі, Госпаду 
памолімся. 

Абарані, ратуй, памілуй і захавай нас, Божа, ласкаю Тваёй. 
Успомніўшы ўсясьвятую, ўсясчыстую, найбольш дабраслаўлёную Ўладарку нашу 

Багародзіцу і ўвесь час Дзеву Марыю і ўсіх сьвятых, самых сябе і адзін аднаго, і ўсё 
жыцьцё наша Хрысту Богу аддамо. 

Архірэй: Бо Ты ёсьць Бог наш, на пацярпеўшых за Цябе годных 
мучаніках спачываеш, і Табе славу ўзносім, Айцу, і Сыну, і Сьвятому 
Духу, цяпер і заўсёды, і на вякі вякоў. 

Сьвятары: Амін. 
Прыносіцца сасуд зь цёплае вадой, чырвонае віно і ружовая вада. 

Дыякан: Госпаду памолімся. 
Архірэй схіляе галаву і ціха моліцца над вадой і віном. 

Архірэй: Гасподзь Бог наш, выратавальным Тваім зьяўленьнем 
асьвяціўшы бруі Ярданскія, Сам і цяпер пашлі дабрыню Сьвятога Твайго 
Духа, і дабраславі ваду і віно гэтыя дзеля асьвячэньня і сьцьвярджэньня 
гэтага ахвярніка Твайго, бо Ты дабраслаўлёны ёсьць ва ўсе стагодзьдзі. 
Амін. 
Вылівае на трапэзу тройчы цёплую ваду са словамі: 

Архірэй: У імя Айца, і Сына, і Сьвятога Духа. Амін. 
Дыякан альбо іпадыякан прыносіць чатыры ручніка. Архірэй бярэ адзін і дабраслаўляе 

сьвятароў узяць іншыя. Усе разам праціраюць Сьвятую Трапэзу. У час праціраньня сьпяваюць 
альбо прамаўляюць наступную псальму: 

Псальма 83 
Якія жаданыя селішчы Твае, Госпадзе сіл! Душа мая стужылася, прагнучы ў двары 

Гасподнія; сэрца маё і цела маё імкнуцца да Бога жывога. І птушка знаходзіць сабе 
жытло, і ластаўка гняздо сабе, дзе пакласьці птушанятак сваіх, каля алтароў Тваіх, 
Госпадзе сіл, Цару мой і Божа мой! Дабрашчасныя тыя, што жывуць у доме Тваім; яны 
няспынна будуць славіць Цябе. Дабрашчасны чалавек, сіла Якога ў Табе, і ў якога ў 
сэрцы сьцежкі вядуць да Цябе. Ідучы далінаю плачу, яны адчыняюць у ёй крыніцы, і 
дождж пакрывае яе дабраславеньнем; прыходзяць ад сілы ў сілу, паўстаюць прад Богам 
на Сіёне Госпадзе, Божа сіл! Пачуй малітву маю, уважы, Божа Якаваў! Божа, абаронца 
наш! Прынікні і дагледзь аблічча памазанца Твайго. Бо адзін дзень у дварах Тваіх 
лепшы за тысячу. Хачу лепей быць каля парога ў доме Божым, чым жыць у намётах 
няславы. Бо Гасподзь Бог ёсьць сонца і шчыт, Гасподзь дае мілату і славу; дабра не 
адмаўляе тым, хто ў беззаганнасьці ходзіць. Госпадзе сіл! Дабрашчасны той чалавек, 
які на Цябе спадзяецца! 
Пасьля зьдзяйсьненьня мыцьця трапэзы архірэй прамаўляе: 

Архірэй: Слава Богу нашаму ва ўсе стагодзьзі. 
Сьвятары: Амін. 
Архірэй прымае з рук дыякана альбо іпадыякана чырвонае віно, зьмешанае з ружовай вадой, 

і лье тройчы на трапэзу ў выглядзе крыжа. І напойваюць трапэзу, расьціраючы рукамі. Тым 
жа віном, зьмяшаным з ружовай вадой, крапіць і асьвячаемыя антымінсы. У час акрапленьня 
архірэй прамаўляе: 

Архірэй: Акрапі мяне ісопам, і ачышчуся: абмый мяне, і бялей за сьнег 
адбялюся. 
Пасьля акрапленьня пасаду і антымінсаў дадае архірэй і наступнае: 

Архірэй: ай мне ўцеху пачуць і радасьць, і ўзрадуюцца косьці, Табою 
паламаныя. Адвярні аблічча Тваё ад грахоў маіх і загладзь усе беззаконьні 
мае. Чыстае сэрца ўмацуй ува мне, Божа, і дух справядлівы аднаві ўва мне. 
Не адкінь мяне ад аблічча Твайго і Духа Твайго Сьвятога не адбірай у 
мяне. Вярні мне радасьць збавеньня Твайго, і Духам Уладным мяне 
падтрымай. Я навучу беззаконцаў дарогам Тваім, і бязбожныя да Цябе 
навернуцца. Вызваль мяне ад крывавасьці, Божа, Божа ратунку майго; і 
язык мой уславіць праўду Тваю. Госпадзе! адкрый вусны мае, і вусны мае 
прагалосяць славу Табе: бо калі б ахвяры Ты пажадаў, я даў бы яе; 
цэласпаленьне Табе не падабаецца. Ахвяра Богу — дух упакораны; сэрца 
ўпакоранае і зьміранае Бог ня зьнішчае. Ушчасьліві, Госпадзе, добрай 
воляй Тваёю Сіён, і хай паўстануць муры Ерусалімскія. Тады ўпадабаеш 
Ты ахвяру праўды, прынашэньні і цэласпаленьні; тады пакладуць на алтар 
Твой цялят. 
Дыякан альбо іпадыякан прыносіць чатыры губкі. Архірэй бярэ адну губку, а тры іншых 

бяруць сьвятары, і выціраюць трапэзу. Потым зьверху трапэзы кладзецца антымінс. 

Архірэй: Дабраслаўлёны Бог наш, цяпер і заўсёды, і на вякі вякоў. 
Сьвятары: Амін. 
Потым прыносіць дыякан альбо іпадыякан сьвятое міро і памазок. Архірэй бярэ сасуд зь 

сьвятым міро і памазок. 

Дыякан: Будзем уважны. 
Архірэй памазвае трапэзу ў выглядзе крыжа і малюе на ёй тры крыжы: адзін у сярэдзіне, а 

два па баках, крыху ніжэй за першы. У час маляваньне крыжоў прамаўляе: 

Архірэй: Алілуя. (3) 
Памазвае архірэй і слупы пасаду зь двух бакоў і ў сярэдзіне, і на рэбрах. Потым сьвятары 

бяруць антымінс (антымінсы) і кладуць на пасад (калі некалькі – адзін за адным) крыху ніжэй 
крыжоў. Архірэй робіць сьвятым міром на кожным антымінсе таксама тры крыжа, як і на 
пасадзе. У час, калі антымінсы памазваюцца сьвятым міром, сьпяваецца: 

Псальма 132 
Як добра і як прыемна жыць разам з братамі! Гэта — як каштоўны алей на галаве, які 

сьцякае на бараду, бараду Ааронавую, сьцякае на край ягонае шаты; як раса Ярмонская, 
што ападае на горы Сіёнскія, бо там наказаў Гасподзь дабраславеньне і жыцьцё 
навечна. 

Архірэй: Слава Табе, Сьвятая Тройца, Божа наш ва ўсе стагодзьдзі. 
Сьвятары: Амін. 
Адкладаецца антымінс (антымінсы) на блюда. Потым сьвятары прыносяць сарочку, 

архірэй крапіць яе сьвятой вадой унутры і зьнешне, і апранаюць на трапэзу. Архірэй крапіць 
вяроўку і абвязвае пасад. Абвязвае наступным чынам: Ад правага боку ў першага слупа архірэй 
трымае канец вяроўкі, і крочаць па колу да другога слупа да Ўсходу; ад другога слупа 
зьніжаюцца ўніз да трэцяга слупа, і ўздымаюць уверх да чацьвёртага слупа. Ад чацьвёртага 
слупа спускаюць уніз да першага слупа, так атрымліваецца крыж зь пераду. Потым ад 
першага слупа крочым нізам да другога слупа, ад другога – уздымаем уверх да трэцяга, і так 
будзе крыж на Ўсход. Ад трэцяга слупа нізам крочым да чацьвёртага, і так будзе крыж з 
паўночнага боку. Потым ад чацьвёртага слупа крочым нізам колам да першага слупа, а ад 
першага ад нізу крочым уверх да другога слупа, і так будзе крыж на Паўднёвым баку. І 
абыходзім колам, каб тры вяроўкі ўверсе, другой канец вяроўкі зьвязваем з першым канцом у 
першага слупа. 
Калі гэта зьдзяйсьняем, значыцца апранаем сарочку і абвязваем вяроўкай, прамаўляем альбо 

сьпяваем адзін раз, два разы і тры разы: 

Псальма 131 
Спамяні, Госпадзе, Давіда, і ўсе ягоныя пакуты: як ён прысягаў Госпаду, даваў зарок 

Моцнаму Якава; «не ўвайду ў палатку дома майго, ня ўзыду на ложак мой; ня дам сну 
вачам маім і павекам маім дрымоты, пакуль не знайду месца Госпаду, жытлішча 
Моцнаму Якава». Вось, мы чулі пра яго ў Эфраце, знайшлі яго на палях Ярыма. 
Пойдзем да жытлішча Ягонага, паклонімся падножжу ног Ягоных. Стань, Госпадзе, на 
месца пакою Твайго, Ты і каўчэг магутнасьці Тваёй. Сьвятары Твае апранаюцца ў 
праўду, і сьвятыя Твае ўзрадуюцца. Дзеля Давіда, раба Твайго, не адвярні аблічча 
памазанца Твайго. Прысягаў Гасподзь Давіду ў ісьціне, і не зрачэцца яе; “ад плоду 

ўлоньня твайго пасаджу на троне тваім. Калі сыны твае будуць шанаваць запавет Мой і 
Мае сьведчаньні, якім Я іх навучу: дык і іхнія сыны вечна сядзецьмуць на троне тваім”. 
Бо выбраў Гасподзь Сіён; пажадаў яго жытлом Сабе. “Гэта — спакой Мой навечна; тут 
пасялюся, бо Я пажадаў яго. Ежу ягоную дабраслаўляючы дабраслаўлю, убогіх ягоных 
накармлю хлебам; сьвятароў ягоных апрану ў выратаваньне, і сьвятыя ягоныя радасьцю 
ўзрадуюцца. Там згадую рог Давіду, пастаўлю сьветач памазанцу Майму. Ворагаў 
ягоных апрану ў сорам; а на ім будзе зьзяць вянок ягоны”. 
Па заканчэньні прамаўляе архірэй: 

Архірэй: Слава Богу нашаму ва ўсе стагодзьдзі. 
Потым прыносяць сьвятары індзітыю, значыцца верхнюю вопратку пасаду. Архірэй 

крапіць яе сьвятой вадой зь нутры і зьнешне, і апранаюць яе на Сьвяты пасад. Кладуць ілітон, 
а на ілітон кладуць антымінс (антымінсы), Сьвятое Эвангельле і годны крыж. Усё 
накрываюць адпаведным ручніком і крапяць сьвятой вадой. 
Пры зьдзяйсьненьні ўсяго гэтага прамаўляюць альбо сьпяваюць: 

Псальма 92 
Царуе Гасподзь; Ён у веліч убраны, убраны Гасподзь у магутнасьць і перапаясаны: 

сусьвет таму цьвёрды, ня зрушыцца. Трон Твой угрунтаваны спаконвечна; Ты — ад 
вечнасьці. Узвышаюць рэкі, Госпадзе, узвышаюць рэкі голас свой, узвышаюць рэкі 
хвалі свае. Але над шумам водаў вялікіх, моцных хваляў марскіх, моцны ў вышыных 
Гасподзь. Сьведчаньні Твае бяз сумненьня пэўныя. Дому Твайму, Госпадзе, належыць 
сьвятасьць на доўгія дні. 

Архірэй: Дабраслаўлёны Бог наш, цяпер і заўсёды, і на вякі вякоў. 
Сьвятары: Амін. 
Таксама загадвае архірэй старшаму з прысутных сьвятароў упрыгожыць прапанову зь 

акрапленьнем сьвятой вадой, і ставяцца сасуды, і пакровы, і накрываюцца належным 
ручніком. Пры гэтым зьдзяйсьняючы сьвятар пры акрапленьні нічога не прамаўляе, а толькі 
крапіць сьвятой вадой. Пасьля здымаецца зь архірэя фартух і нарукаўнікі, а дыякан прыносіць 
архірэю кадзіла (Царская брама адчынена). Архірэй кадзіць па колу пасад, ахвярнік і ўвесь 
алтар, а дыякан крочыць прад ім са сьвечкай і прамаўляе псальму 25 (Шмат разоў, пакуль 
архірэй згодна звычаю кадзіць алтар і ўсю царкву). 

Дыякан (шмат разоў, да канца каджэньня архірэйскага): Рассудзі мяне, 
Госпадзе, бо хадзіў я ў беспахібнасьці маёй, і, у надзеі на Госпада не пахіснуся. 
Выпрабуй мяне, Госпадзе, растапі мне вантробы і сэрца маё, бо міласьць Твая перад 
маімі вачыма, і ў праўдзе Тваёй я хадзіў, не сядзеў я зь людзьмі аблуднымі і з 
падступнымі не пайду; я зьненавідзеў зборню зламысьнікаў, і зь бязбожнікамі ня сяду; 
буду мець у нявіннасьці рукі мае і абыходзіць Твой ахвярнік, Госпадзе, каб абвяшчаць 
Табе голасна славу і пра ўсе цуды Твае расказаць. Госпадзе! палюбіў я жытло Твайго 
дома і месца, дзе слава Твая жыве. Не загубі душы мае з грэшнікамі і жыцьця майго з 
крыважэрнымі, у чыіх руках ліхадзейства, і чыя правіца поўная зьдзірства. А я хаджу ў 
сваёй беззаганнасьці; вызвалі мяне, і ўмілажалься зь мяне. Нага мая стаіць на роўным; 
на сходах праслаўлю Госпада. 
За зьдзяйсьняючым каджэньне архірэям крочаць два сьвятара, адзін зь іх крапіць сьцены 

храму сьвятой вадой, а другі, трымаючы сасуд са сьвятым міром, памазвае памазком сьцены 

храму ў вобразе крыжу. Першы раз памазвае ў алтары над горным месцам (над вакном); 
потым – над царкоўнае брамай; потым – на заходней, паўночнай і паўднёвай сьценах над 
вокнамі. 
Пасьля каджэньня і канца чарговага сьпеву псальмы, крочыць архірэй у алтар і прамаўляе: 

Архірэй: Слава Айцу, і Сыну, і Сьвятому Духу, цяпер і заўсёды, і на вякі 
вякоў. Амін. 

Дыякан прымае ў архірэя кадзіла і кадзіць архірэя тройчы. Становіцца па левы бок 
архірэя і прамаўляе малую екценьню 

Дыякан: Зноў і зноў у спакоі Госпаду памолімся. 
Клір (на кожную просьбу): Госпадзі, памілуй. 
Абарані, ратуй, памілуй і захавай нас, Божа, Тваёй дабрынёю 
Успомніўшы ўсясьвятую, усячыстую, найбольш дабраслаўлёную Ўладарку нашу 

Багародзіцу і ўвесь час Дзеву Марыю і ўсіх сьвятых, самых сябе і адзін аднаго, і ўсё 
жыцьцё наша Хрысту Богу аддамо. 

Клір: Табе, Госпадзі. 
Дыякан: Госпаду памолімся. 
Архірэй здымае мітру і прад Сьвятым пасадам прамаўляе голасна наступную малітву: 

Архірэй: Гасподзь неба і зямлі, што сьвятую Тваю Царкву невымоўнай 
прамудрасьцю заснаваўшы, у вобразе анёльскага на нябёсах служэньня, 
сьвятарскі чын на зямлі паставіўшы. Ты, Уладыка Усяміласьцівы, прымі і 
цяпер маленьня нашы, не як годнасьць маючых нешта прасіць, але 
выяўляючы веліч Тваёй дабрыні. Бо не спыніў Ты шмат вобразна дабрыню 
рабіць роду чалавечаму. Галоўнае нам дараваўшы зь дабрадзеяў – у плоці 
адзінароднага Твайго Сына прыход, што на зямлі зьявіўся і прынёс 
зьмешчаным у цемры сьвятло выратаваньня, прынёс Сябе за нас у ахвяру і 
быў усяму сусьвету ачышчэньнем, нас саўдзельнікамі Свайго 
уваскрэсеньня зрабіў, і ўзьнёсься на нябёсы, надзяліўшы Сваіх вучняў і 
апосталаў, як і абяцаў, сілай зь вышыні, якой ёсьць Дух Сьвяты, 
усяшануемы і ўсямоцны, ад Цябе, Бога і Айца, сыходзячы. Ягонай сілай і 
словам узмоцненыя, перадалі яны сьвятасьць хросту, царквы ўзьвялі, 
замацавалі ахвярнікі, сьвятарства правы і законы паклалі. Іх жа 
трымаючыся паданьня, мы, грэшныя, прыпадаем да Цябе, вечнаму Богу, і 
молімся Табе ў добрай набожнасьці: Да Твайго праслаўленьня створаны 
храм гэты напоўні боскай Тваёй славай; выяві ў ім узьведзеныя ахвярнік 
сьвятым пакажы нам, стоячым пры ім, як страшнаму пасаду ўладарства 
Твайго, каб неасуджана служылі Табе, маленьні аб нас і аб людзях усіх 
узносячы, і бяскроўную ахвяру Табе дабрыні прыносячых, у атрыманьне 
вольных і міжвольных грахах прабачэньня, у кіраўніцтва жыцьця, у 
атрыманьне дабрабыту жыцьця, у выкананьне ўсялякай добрай просьбы. 

(голасна): Бо дабраслаўлёнае Тваё імя ўсясьвятое, Айца, і Сына, і 

Сьвятога Духа, цяпер і заўсёды, і на вякі вякоў. 
Сьвятары: Амін. 

Архірэй: Мір усім. 
Дыякан: Галовы вашы прад Госпадам схіліце. 

Архірэй: Дзякуем Табе, Гасподзь Бог сіл, як мілату праліўшаму на 
сьвятых Тваіх апосталаў, і на звышгодных айцоў нашых, удастоіўшаму, 
праз Твае невымоўнае чалавекалюбства, нават нас, грэшных і нягодных 
слуг Тваіх, мілаты дарунку. І молімся Табе, Уладыка вялікі ў міласьці, 
напоўні славай і гэты ахвярнік (альбо гэтыя ахвярнікі), каб пераўтварыцца 
на ім прынесеныя Табе бяскроўныя ахвяры ва ўсячыстае Цела і ўсягодную 
Кроў адзінароднага Сына Твайго, Госпада Бога і Выратавальніка нашага 
Ісуса Хрыста, дзеля выратаваньня ўсіх людзей Тваіх, і нас, нягодных. 

(голасна): Бо Ты ёсьць Бог наш, Бог міласьці і выратаваньня, і Табе славу 
ўзносім, Айцу, і Сыну, і Сьвятому Духу, цяпер і заўсёды, і на вякі вякоў. 

Сьвятары: Амін. 
Пачынаецца падрыхтоўка выхаду за сьвятымі мошчамі. Іпадыякан прыносіць архірэю 

сьвечку. Архірэй запальвае яе сваімі рукамі і ўсталёўвае на горным месцы каля пасаду. Пасьля 
гэтага архірэй аддае Эвангельля і крыж сьвятарам, раздае ім таксама сьвечкі. Сьвятарам, 
акрамя чатырох старэйшых (з іх адзін нясе Эвангельле, іншы Крыж, а яшчэ двое — 
падтрымліваюць архірэя пад рукі пры перанясеньні мошчаў), раздаюцца падпаленыя сьвечкі.  
Выходзіць зь алтару і раздае сьвечкі вернікам, павяртаецца ў алтар. Выходзіць зь Царскай 
брамы, прад ім крочаць сьвятары. Каля Царскай брамы бярэ ў іпадыякана жазло і кажа: 

Архірэй:  Зь мірам выйдзем. 
Пачынаецца поўны звон званоў. Па сьвятыя мошчы крочаць наступным чынам: уперадзе 

крочаць з харугвамі, крыжам і зь абразамі. Пасьля прад архірэям крочаць два сьвятара, якія 
нясуць Эвангельля і Крыж, а дыяканы кадзяць. У час выхаду і ходу працэсіі хор сьпявае 
наступныя трапары. 

Трапар, тон 4 
Царква, Твая, Хрысьце Божа, упрыгожылася ва усім сьвеце крывёй мучанікаў Тваіх, 

як пурпурам і баграніцамі, вуснамі іх кліча да Цябе: падай людзям Тваім шчодрыя 
дарункі Твае, даруй сьвет Твайму жыльлю і душам нашым вялікую міласьць 

Слава Айцу, і Сыну, і Сьвятому Духу, цяпер і заўсёды, і на вякі вякоў. Амін. 

Трапар, тон 8 
Як пачатку быцьця Стваральніку і ўсіх стварэньняў, сусьвет прыносіць Табе , 

Гасподзь, баганосных мучанікаў. Малітвамі іх і Багародзіцы, Міласьцівы, захоўвай у 
міры Царкву, жыльлё Твае. 
Калі ў непасрэднай блізкасьці знаходзіцца іншы храм, то па дабраслаўленьню архірэя, 

магчыма шэсьце хросным ходам за мошчамі ў гэтую царкву. Аднак у цяперашні час у 
большасьці выпадкаў сьвятыня звычайна ужо з вечара знаходзіцца ў храме, які будзе 
асьвячацца. 

Дыякан: Зноў і зноў у спакоі Госпаду памолімся. 
Людзі (на кожную просьбу): Госпадзі, памілуй. 
Абарані, ратуй, памілуй і захавай нас, Божа, Тваёй дабрынёю 
Успомніўшы ўсясьвятую, усячыстую, найбольш дабраслаўлёную Ўладарку нашу 

Багародзіцу і ўвесь час Дзеву Марыю і ўсіх сьвятых, самых сябе і адзін аднаго, і ўсё 
жыцьцё наша Хрысту Богу аддамо. 

Архірэй: Бо Ты сьвяты ёсьць, Божа наш, на пацярпеўшых за Цябе годных 
мучаніках спачываеш, і Табе славу ўзносім, Айцу, і Сыну, і Сьвятому 
Духу, цяпер і заўсёды, і на вякі вякоў. 

Людзі: Амін. 
Сьвяты Божа, Сьвяты Моцны, Сьвяты Несьмяротны, памілуй нас. (3) 
Слава Айцу, і Сыну, і Сьвятому Духу, цяпер і заўсёды, і на вякі вякоў. Амін. 
Дыякан: Госпаду памолімся. 
Людзі: Госпадзі, памілуй. 
Зь архірэй здымаецца мітра і пакладаецца на блюда. 

Архірэй: Гасподзь Бог наш, верны ў словах Тваіх, і праўдзівы ў 
абяцаньнях Тваіх, дараваўшы сьвятым Тваім мучанікам подзьвігам добрым 
паслужыць, і ход набожнасьці зьдзейсьніць, і праўдзівае спавяданьне веры 
захаваць. Сам, Уладыка Усячысты, іх маленьні пачуй і падай нам, 
нягодным слугам Тваім, годнасьць і спадчыну мець зь імі, пераймальнікамі 
іх быць удастоімся і праз гэта – дарункаў добрых. 

(голасна): Міласьцю і чалавекалюбствам адзінароднага Сына Твайго, зь 
Ім жа дабраслаўлёны ёсьць зь Сьвятым, Добрым, і Жыватворчым Тваім 
Духам, цяпер і заўсёды, і на вякі вякоў. 

Людзі: Амін. 

Архірэй: Мір ўсім. 
Дыякан: Галовы вашы прад Госпадам схіліце. 

Архірэй: Гасподзь Бог наш, малітвамі Ўсячыстай Уладыкі нашай 
Багародзіцы, і ўсіх сьвятых Тваіх, справу рук нашых, нягодных слуг Тваіх, 
скіруй. І ва ўсім дагаджаць Тваёй дабрыні ўдастой. 

(голасна): Будзь дзяржава Царства Твайго дабраслаўлёная і праслаўленая, 
Айца, і Сына, і Сьвятога Духа, цяпер і заўсёды, і на вякі вякоў. 

Людзі: Амін. 
Архірэй бярэ кадзіла ў дыякана і кадзіць сьвятыя мошчы тройчы па тройчы, аддае кадзіла 

дыякану. Бярэ сьвяты дыскас і, падтрыманы двума сьвятарамі з бакоў, крочыць да храму які 
асьвячаецца (калі сьвятыя мошчы ўжо знаходзіліся ў храме, які асьвячаецца, — пачынаецца 
крыжовая хада вакол храму). У час крыжовай хады сьпяваюцца наступны трапар: 

Трапар, тон 3 

Ты на камяні веры стварыў Царкву Тваю, Добры, у ёй выканай маленьні нашы, і 
прымі людзей Тваіх, што сьпяваюць Табе: Выратуй нас, Божа наш, выратуй нас. 
Потым, калі хапае часу, сьпяваюцца наступныя ірмасы: 

Песьня 3, тон 8 
Нябеснага кола Вярхоўны Творца, Гасподзь, і Царквы Заснавальнік, Ты мяне 

замацуй у любові Тваёй, мяжа жаданьняў, вернікаў сьцьверджаньне, адзіны 
Чалавекалюца 

Песьня 3, тон 5 
Стварыўшы зь нічога зямлю загадам Тваім, і павесіўшы непахісна існуючую на 

нерухомым, Хрыстос, камяні запаветаў Тваіх, Царкву Тваю зацьвердзі, адзіны Добры і 
Чалавекалюбца. 
Калі дайшлі да новага храму, а калі крыжовая хада вакол храму – адразу, крочаць ад 

заходніх дзьвярэй у паўднёвы бок, а крочачы наперадзе сьвятар крапіць вадой сьцены храму. 
Калі ж прыходзяць да вялікай царкоўнаей брамы, сьпяваюцца наступныя трапары: 

Трапары, тон 7 
Сьвятыя мучанікі, добра пакуты пацярпеўшыя і ўвенчаныя, маліцеся да Госпада, каб 

памілаваў душы нашы. (2) 
Слава Табе, Хрыстос Бог, апосталаў пахвала, мучанікаў радасьць, іх спавяданьне 

Тройца Азінасутная. 
Архірэй здымае з галавы дыскас зь сьвятымі мошчамі і ставіць яго на падрыхтаваны 

столік прад царкоўнае брамай. Кланяецца сьвятым мошчам тройчы, апранае мітру і 
дабраслаўляе сьвятароў па абодва бакі. Калі прасьпяваюць трапары, усе крочаць у храм. 
Архірэй стаіць прад сьвятымі мошчамі і прамаўляе: 

Архірэй: Дабраслаўлёны ёсьць Хрыстос, Бог наш заўсёды, цяпер і 
заўсёды, і на вякі вякоў. 

Людзі (унутры храму): Амін. 

Архірэй: Адчыніце браму Ўладару вашаму, і адчыніцца брама вечная, і 
ўвойдзе Цар Славы. 
Знутры хор і людзі запытвае падобна таму, як пры таямнічым прыходзе Выратавальніка, 

калі адкрыліся Яму нябесная брама, анёлы, бачачы Яго ў выяве чалавечым, зьдзіўляліся: 

Людзі (унутры храму): Хто ёсьць Цар Славы? 
Дыякан прыносіць архірэю кадзіла. Архірэй, узяўшы кадзіла, кадзіць сьвятой дзіскас, 

Сьвятое Эвангельля і Крыж, абразы (з пачатку правы бок, потым – левы бок), таксама 
кадзіць сьвятароў. Царская брама і заслона застаюцца зачыненымі. Зь Сьвятым Эвангельлям і 
з крыжамі стаяць сьвятары каля стала прад Царскае Брамай, тварам на Захад. На стале 
пасьцелены адмысловы абрус, па вуглам стаяць чатыры сьвечкі, а дыяканы трымаюць рапіды 
над сьвятымі мошчамі. Пасьля каджэньня дыякан прымае ад архірэя кадзіла і кадзіць архірэя 
тройчы. 
Архірэй, пасьля сьпеву – запытаньня: 

Архірэй: Адчыніце браму Ўладару вашаму, і адчыніцца брама вечная, і 

ўвойдзе Цар Славы. 
Людзі (унутры храму): Хто ёсьць Цар Славы? 
Дыякан: Госпаду памолімся. 
Людзі: Госпадзі, памілуй. 
Зь архірэя здымаюць мітру. 

Архірэй: Божа і Айцец Госпада нашага Ісуса Хрыста, дабраслаўлёны ва 
ўсе стагодзьдзі, што завесай плоці Ягонай адчыніў нам ў першасную 
Царкву на нябёсах уваход, дзе жыльлё сьвяткуючых і голас радасьці. Сам, 
Уладыка Чалавекалюбца, паглядзі на нас, грэшных і нягодных слуг Тваіх, 
абнаўленьне сьвяткуючых годнага храму гэтага, (назва храму), створанага 
па вобразу нашаму,  значыцца жывой Царквы, чальцоў цела Хрыстовага, 
як вуснамі сьвятога апостала Паўла менаваць удастоіў. І ўмацуй яго стаяць 
непахісна да канца вякоў, праслаўлена ў Табе. Удастой нас у ім хвалу і 
праслаўленьне годна прыносіць славе Тваёй, і адзінароднаму Твайму 
Сыну, Госпаду нашаму Ісусу Хрысту, і Сьвятому Твайму Духу, у 
разумнасьці і вялікім пачуцьці, у шанаваньні схіляючыся прад Табой у 
страху Тваім, каб выявіцца годнымі удастоіцца шчодрых боскіх Тваіх 
дарункаў. Быць добра прыемнымі дабрыні Тваёй малітвамі гэтымі, якія ад 
нас і ўсіх людзей Тваіх невымоўнай Тваёй дабрыні прыносяцца. Малітвамі 
Усячыстай Уладаркі нашай Багародзіцы і Заўсёды Дзевы Марыі. 

(голасна): Бо Ты ёсьць Бог наш, на сьвятых спачываючы, і Табе славу 
ўзносім, Айцу, і Сыну, і Сьвятому Духу, цяпер і заўсёды, і на вякі вякоў. 

Людзі: Амін. 

Архірэй: Галовы вашы прад Госпадам схіліце. 
Людзі: Табе, Госпадзі. 

Архірэй: Уладыка, Гасподзь Бог наш, усталяваўшы на нябёсах чыны і 
войска анёлаў і архангелаў дзеля служэньня Тваёй славе. Ствары зь 
уваходам нашым, уваходу сьвятых анёлаў зьдзейсьніцца, саслужачых нам і 
праслаўляючых Тваю дабрыню. 

(голасна): Бо Табе належыць уся слава, гонар і пакланеньне, Айцу, і 
Сыну, і Сьвятому Духу, цяпер і заўсёды, і на вякі вякоў. 

Людзі: Амін. 
Архірэй бярэ дыскас зь сьвятымі мошчамі і дабраслаўляе браму храму. 

Архірэй: Гасподзь сіл, значыцца Цар Славы. 
Людзі: Гасподзь сіл, значыцца Цар Славы. 
Архірэй ставіць дыскас зь сьвятымі мошчамі на галаву сваю і ўсе крочаць у храм належным 

чынам. У час хады сьпяваецца наступны трапар: 

Трапар, тон 4 
Госпадзі, як вышыня Тваёй цьвердзі прыгожая, такой і ў нізе выявіў прыгажосьць 

сьвятой сялібы славы Тваёй. Замацуй гэта на ўсе стагодзьдзі, прымі нашы маленьня, 
што Табе няспынна прыносяцца ў храме гэтым, малітвамі Багародзіцы, усіх Жыцьцё і 
Ўваскрэсеньня. 
Архірэй уваходзіць у сьвяты алтар праз Царскую браму і ставіць дыскас зь сьвятымі 

мошчамі на сьвяты пасад, кланяецца сьвятым мошчам і апранае мітру. Дыякан падае архірэю 
кадзіла і кадзіць архірэй сьвятыя мошчы тройчы па тройчы, таксама клір па абодва бакі 
пасаду. Потым архірэй аддае кадзіла дыякану, а той кадзіць архірэя тройчы. Архірэй 
дабраслаўляе саслужачых сьвятароў, здымае зь дыскасу паветра і зорку, а дыякан падносіць 
сьвятое міро і скрыню (ківот) дзеля сьвятых мошчаў, воскамастыку. Архірэй бярэ часткі 
сьвятых мошчаў, аблепленых воскам, мажа міром, кладзе ў скрыню і залівае воскамастыкам. 
Потым аддае скрыню зь сьвятымі мошчамі аднаму зь сьвятароў (звычайна – раней абранаму ў 
настаяцелі храму). Сьвятар, пацалаваўшы архірэю руку і прыняўшы скрыню, закрывае яе і 
кладзе ў адмыслова зробленую драўляную скрыню пад пасадам на сярэднім слупе. Таксама 
архірэй і антымінс (антымінсы), раней памазаўшы мяшочкі сьвятым міром, кладзе 
падрыхтаваныя часткі сьвятых мошчаў і ўмацоўвае воскамастыкам адмысловай рыдлёвачкай. 

Дыякан: Госпаду памолімся. 
Сьвятары: Госпадзі, памілуй. 

Архірэй: Гасподзь Бог наш, што і гэтую славу за Цябе пацярпеўшым 
мучанікам дараваўшы, каб сьвяціліся мошчы іх па ўсёй зямлі ў сьвятых 
храмах Тваіх, плады выздараўленьня падаючы. Сам Уладар, усіх дабротаў 
падаўца, малітвамі сьвятых, якімі добра пажадаў пакладаньню сьвятых 
мошчаў у гэтым годным ахвярніку Тваім зьдзейсьніцца, удастой без 
асуджэньня на ім бяскроўную ахвяру Табе прыносіць, падай нам ўсё 
карыснае дзеля прабачэньня грахоў і выратаваньня, узнагароду падай і 
ўсім пацярпеўшым за сьвятое імя Тваё, каб цуды зьдзяйсьнялі дзеля 
нашага выратаваньня. 

(голасна): Бо Твая ёсьць дзяржава, і сіла, і слава. Айца, і Сына, і Сьвятога 
духа, цяпер і заўсёды, і на вякі вякоў. 

Сьвятары: Амін. 
Дыкан: Яшчэ і яшчэ, калені схіліўшы, Госпаду памолімся. 
Архірэй і ўсе прысутныя становяцца на калені. 

Архірэй: Гасподзь Бог наш, усе стварэньня адзіным словам стварыўшы, і ў 
быцьцё прывёўшы, невымоўным чынам усё стварэньне па рознаму 
ўпрыгожыўшы, скіраваўшы на нас Твой Дух вышэйшы, і сонечнае гэта 
сьвятло нам даўшы ў абнаўленьня ўсяго, натхніўшы хвалой вялікай 
дагаджальніка Твайго Майсея, пакласьці вырашыўшы добраму Твайму 
стварэньню: Бачыць сьвятло Тваё як добрае і днём назваўшы гэта. Ягож 
цяпер і мы бачым, і сьвятлейшае Тваё сонца, што абнаўляе кожны дзень 

тварэньне, ды славім сонца праўдзівага дня і сьвет Твой невячэрні. Што 
Сынам Тваім нам запаведзь даў абнавіцца нашае сутнасьці Тваім духам, і 
праз дарунак гэты праўдзіва зазьзяць як сонца. Табе молімся, і Цябе 
просім,Айца Слова, Госпада і Бога нашага. Праз невымоўную Тваю любоў да 
людзей, і бясконцую Тваю міласьць, паказаўшы паказаў тварэньню Твайму, у 
Старым Запавеце, Новы Запавет у добрым бачаньні на гары Сінайскай, і ў 
купіне гэтай дзіўнай, і ў іншых сьведчаньнях, а таксама і ў дабрэйшым храме 
салямонавым гэта абнаўленьне паказаўшы. Малітоўным вокам паглядзі на 
нас, грэшных і нягодных слуг Тваіх, што знаходзяцца ў гэтым доме 
падобным на неба, сусьветнае хвале, праўдзівым ахвярніку невымоўнае 
Тваёй славы, і пашлі Ўсясьвятога Твайго Духа на нас і на спадчыну Тваю. І 
па боскаму загаду абнаві ў нашых сэрцах дух ісьціны, і Духам Уладарным 
зацьвердзі нас. Падай нам мір і аднадумства. Старана стварыўшым будынак 
гэты, і храму асьвячэньне, па любові да Цябе – Бога, прабачэньне грахоў 
падай. Падаруй ім таксама і водпуск правінаў дзеля выратаваньня. Уздымі 
дзея выкананьня запаветаў Тваіх. Падай ім аднаўленьня дарунка Сьвятога 
Твайго Духа. Таксама і магчымасьць не асуджанымі пакланяцца Табе, 
адзінаму праўдзіваму Богу Ісусу Хрысту, малітвамі Багародзіцы, (сьвятога, у 
гонар якога храм) і ўсіх сьвятых Тваіх. Амін.  
Пасьля малітвы архірэй і ўсе іншыя ўстаюць. 

Дыякан: Зноў і зноў у спакоі Госпаду памолімся. 
Людзі (на кожную просьбу): Госпадзі, памілуй. 
Абарані, ратуй, памілуй і захавай нас, Божа, Тваёй дабрынёю 
Успомніўшы ўсясьвятую, усячыстую, найбольш дабраслаўлёную Ўладарку нашу 

Багародзіцу і ўвесь час Дзеву Марыю і ўсіх сьвятых, самых сябе і адзін аднаго, і ўсё 
жыцьцё наша Хрысту Богу аддамо. 

Архірэй: Бо Ты сьвятой ёсьць Божа наш, і на сьвятых за Цябе 
пацярпеўшых, годных мучаніках спачываеш, і Табе славу ўзносім, Айцу, і 
Сыну, і Сьвятому Духу, цяпер і заўсёды, і на вякі вякоў. 

Людзі: Амін. 
Архірэй крочыць на адмысловае архірэйскае месца ў храме зь жазлом, а калі адмысловага 

архірэйскага месца няма – устае на прадалтарным амбоне, а сьвятары становяцца па абодва 
бакі ад яго па чыну. Архірэй, устаўшы на належнае месца і ціха памаліўшыся, дабраслаўляе 
людзей. 

Дыякан: Памілуй нас Божа па вялікай міласьці Тваёй, молімся Табе, пачуй і 
памілуй. 

Людзі на кожную просьбу: Госпадзі, памілуй. (3) 
Яшчэ молімся за сьвяцейшага патрыярха нашага (імя), і за прысьвятога мітрапаліта 

(архіяпіскапа альбо япіскапа) нашага (імя), і за ўсіх у Хрысьці братах нашых. 
Яшчэ молімся за Богазахаваную краіну нашу Беларусь, за ўвесь народ і ўладу яе, ды 

ціхае і мірнае жыцьцё правядзем ва ўсялякай набожнасьці і чысьціні. 
Яшчэ молімся аб добрых і заўсёды ўзгадаваных стваральніках сьвятога храму гэтага. 
Яшчэ молімся аб міласьці, жыцьці, міры, здароўі, выратаваньні, наведваньні, 

прабачэньні і водпуску грахоў слугаў Боскіх, братоў і сёстраў нашых. 
Яшчэ молімся аб прыносячых ахвяраваньня і ствараючых добрае ў сьвятым  храме 

гэтым, аб у ім працуючых, сьпяваючых і прадстоячых людзях, якія чакаюць ад Цябе 
вялікай і невычарпальнай міласьці. 

Архірэй: Бо Ты – міласэрны і чалавекалюбца Бог, і Табе славу аддаём, 
Айцу, і Сыну, і Сьвятому Духу, цяпер і заўсёды, і на вякі вякоў. 

Людзі: Амін. 
Сьвятар, у беларускае праваслаўнае традыцыі – настаяцель храму, падносіць архірэю 

крыж на блюдзе. Архірэй дабраслаўляе ўсіх на чатыры бакі тройчы. У час архірэйскага 
дабраслаўленьня дыякан кадзіць у бок дабраслаўленьня і прамаўляе: 

Дыякан: Госпаду памолімся. 
Людзі: Госпадзі, памілуй. (3) 
Архірэй, паклаўшы крыж на блюда, крочыць (калі не стаяў) на прадалтарны амбон зь 

жазлом. 

Архірэй: Усясьвятая Багародзіца, выратуй нас. 
Людзі: Гонарам вышэйшую Хэрувімаў / і без параўнаньня больш слаўную за 

Сэрафімаў, / нявінна Бога-Слова нарадзіўшую, / праўдзівую Багародзіцу – Цябе 
ўзьвялічваем. 

Архірэй: Слава Табе, Хрыстос Бог, надзея наша, слава Табе. 
Хор: Слава Айцу, і Сыну, і Сьвятому Духу, цяпер і заўсёды, і на вякі вякоў. 

Амін.  
Госпадзі, памілуй. (3)  
Уладыка, дабраславі. 
Архірэй, выходзіць на амбон і, аддаўшы жазло іпадыякану, прыме ў сьвятара–настаяцеля 

крыж. Прамаўляе належны дню водпуск з крыжам. Пасьля водпуску дыякан абвяшчае шмат 
гадоў кіраўніку Царквы (патрыярху, мітрапаліту альбо архіяпіскапу). 
Пасьля дыякан падносіць архірэю сьвятую ваду і крапіла. Архірэй крапіць на чатыры бакі. 

Пасьля акрапленьня сам архірэй цалуе сьвяты крыж, а за ім – сьвятары, клір і прысутныя 
людзі. Кожнага цалуючага крыж, архірэй крапіць сьвятой вадой. У час цалаваньня крыжа хор 
сьпявае “шмат гадоў” да канца цалаваньня. 
Пачынаюцца гадзіны, а потым служым архірэйскую літургію па чыну. 

 
 



ssssssssssssssssss 
ÀÐÕIÐÝÉÑÊÀß ÌÀËIÒÂÀ ÍÀ À×ÛØ×ÝÍÜÍÅ ÕÐÀÌÓ, ßÊI 

ÅÐÝÒÛÊÀÌI ÀÏÀÃÀÍÅÍÛ 
Дыякан: Госпаду памолімся. 

Архірэй: Уладыка, Гасподзь Бог наш, Цябе молім, міласьцівага і 
літасьцівага да нас, грэшных, пачуй маленьне слуг Тваіх. І калі нейкая дзея 
ерэтыкаў прынесла зьнявагу сьвятому Твайму ахвярніку, ачысьці яго як 
добры і чалавекалюбца. Каб удастоіцца неасуджана стаяць прад сьвятой 
славай Тваёй, служыць на ім і прыносіць Табе бяскроўныя ахвяры 
праўдзівага нашага служэньня, і атрымаць вечныя даброты, якія Ты 
падрыхтаваў дзеля любячых Цябе, Гасподзь. 

(голасна): Бо Ты ёсьць асьвячэньне наша, і Табе славу ўзносім, Айцу, і 
Сыну, і Сьвятому Духу, цяпер і заўсёды, і на вякі вякоў. Амін. 

ÀÐÕIÐÝÉÑÊÀß ÌÀËIÒÂÀ ÍÀ À×ÛØ×ÝÍÜÍÅ ÕÐÀÌÓ, ßÊI 
ßÇÛ×ÍIÊÀÌI I ÅÐÝÒÛÊÀÌI ÀÏÀÃÀÍÅÍÛ 

Дыякан: Госпаду памолімся. 

Архірэй: Гасподзь Бог наш, храм гэты паказаўшы жыльлём Тваім, 
прыходам жыватворчага Твайго Духа ў годным памазаньні, асьвяціўшым 
прарокаў і апосталаў. Таксама праз грахі нашы апаганіцца дазволіўшы яму, 
і быць зьняважаным годнаму Твайму ахвярніку бязбожнікамі, якія 
праслаўленае і прыгожае імя Тваёй славы не вызнаюць. Сам зноў 
міласьціва паглядзі вокам Тваім на нас, зь верай праўдзіва прыходзячых, і 
зь нашым спавяданьнем грахоў і пакаяньні, жадаючых зноў бяскроўныя 
ахвяры ў храме гэтым Табе прыносіць, ачысьці яго ад бруду апаганеньня, і 
напоўні ранейшае чысьцінёй, як адзіная праўдзівая чысьціня, і дасканалая 
сьвятасьць. Адзіны шматлікіх асьвячаеш, зьвяртаючых сэрцы да Цябе, і 
ачышчаць нас дасканала здольны ад сумневаў сумленьня, і ўсялякага 
няведаньня і раздваеньня. 

(голасна): Бо Ты ёсьць асьвячэньне наша, і Табе славу ўзносім, Айцу, і 
Сыну, і Сьвятому Духу, цяпер і заўсёды, і на вякі вякоў. Амін. 

 

 



ssssssssssssssssss 
×ÛÍ ÇÀÑÍÀÂÀÍÜÍß ÍÎÂÀÃÀ ÌÀÍÀÑÒÛÐÀ I ÀÃÀÐÎÄÆÛ 

ßÃÎÍÀÉ 
Найперш робіцца вымярэньня і адзначэньне месца, дзе будзе стаяць новы манастыр і ягоная 

агароджа. Рыхтуецца чатыры камяні як да заснаваньня будынку, але на кожным камяні 
малюецца альбо разьбіцца праваслаўны крыж. Кожны камень пакладаецца на сярэдзіны 
паўночнага, паўднёвага, заходняга і ўсходняга бакоў. Таксама на пляцоўцы будучага манастыра 
ўсталёўваюць Сьвяты Крыж. 
Пасярэдзіне ставіцца адмысловы стол альбо пераносны пасад, упрыгожаны абрусам і 

скіраваны на Ўсход. На стол кладзецца Эвангельле і крыж. Архірэй, у амафоры, мантыі 
мітры, з жазлом у руцэ. 
Архірэй кадзіць Сьвятое Эвангельля і Крыж крыжавобразна і пачынае звычайна 

Архірэй: Дабраслаўлёны Бог наш, цяпер і заўсёды, і на вякі вякоў. 
Клір: Амін. 
Пачынаецца сьпеў. У час сьпеву архірэй стаіць прад Сьвятым Эвангельлям і зноў пачынае 

кадзіць. Потым кадзіць усе чатыры бакі, пачынаючы ад усходняга і рухаючыся супраць 
супраць сонца. Прайшоўшы з каджэньнем па колу, павяртаецца да стала і кадзіць клір, людзей 
і зноў Сьвятое Эвангельля. 

Уладару нябесны, Суцяшальнік, Духу ісьціны, што ўсюды прысутны і ўсё 
напаўняеш, Скарбніца дабра й Жыцьцядаўца, прыйдзі і ўсяліся ў нас і ачысьці нас ад 
усяго благога, і збаў, Добры, душы нашы. 

Сьвяты Божа, Сьвяты Моцны, Сьвяты Несьмяротны, памілуй нас. (3) 
Слава Айцу, і Сыну, і Сьвятому Духу, цяпер і заўсёды, і на вякі вякоў. Амін. 
Усясьвятая Тройца, зьлітуйся над намі. Госпадзе, ачысьці правіны нашы. Уладару, 

выбач бяспраўе наша. Сьвяты, наведай нас і аздараві немачы нашы дзеля імя Твайго. 
Госпадзі, памілуй. (3) 
Слава Айцу, і Сыну, і Сьвятому Духу, цяпер і заўсёды, і на вякі вякоў. Амін. 
Ойча наш, каторы ёсьць у небе, сьвяціся імя Твае, прыйдзі ўладарства Твае, будзь 

воля Твая як у небе, так і на зямлі. Хлеба нашага штодзённага дай нам сёньня, і 
адпусьці нам грахі нашы, як і мы адпускаем вінаватым нашым; і ня ўводзь нас у 
спакусу, але збаў нас ад злога. 

Архірэй: Бо Тваё ёсьць валадарства, і сіла, і слава, Айца, і Сына, і Сьвятога 
Духа, цяпер і заўсёды, і на вякі вякоў. 

Клір: Амін 
Госпадзі, памілуй. (12) 
Слава Айцу, і Сыну, і Сьвятому Духу, цяпер і заўсёды, і на вякі вякоў. Амін. 
Прыйдзеце, паклонімся Ўладару нашаму Богу. 
Прыйдзеце, паклонімся й прыпадзем да Хрыста, Уладара, нашага Бога. 
Прыйдзеце, паклонімся й прыпадзем да самога Хрыста, Уладара й Бога нашага. 

Псальма 14 
Госпадзе! Хто можа быць у жытле Тваім? хто можа жыць на сьвятой гары Тваёй? 

Той, хто ходзіць бязгрэшна і робіць па праўдзе, і гаворыць ісьціну ў сэрцы сваім; хто не 
паклёпнічае языком сваім, хто ня робіць блізкаму шкоды і ня прымае наганы суседу; 
той, хто пагарджае злачынцам, але славіць богабаязных; хто прысягае, хай хоць ліхому, 
і ня здраджвае; хто срэбра сваё на ліхву не здае, і ня купляецца супроць невінаватага. 
Хто робіць так, не пахісьнецца ніколі.  

Слава Айцу, і Сыну, і Сьвятому Духу, цяпер і заўсёды, і на вякі вякоў. Амін. 
Алілуя. (3) 

Вялікая, альбо мірная екцяньня 
Дыякан: У спакоі Госпаду памолімся. 
Клір (на кожную просьбу): Госпадзі, памілуй. 
За спакой з нябёсаў і выратаваньня душаў нашых, Госпаду памолімся. 
За спакой ва ўсім сусьвеце, за непахіснасьць сьвятых Божых цэркваў і за зьяднаньня 

ўсіх, Госпаду памолімся. 
За сьвятыню гэтую і за ўсіх, хто з вераю і з страхам Божым уваходзіць у яе, Госпаду 

памолімся. 
За сьвяцейшага патрыярха нашага (імя), і аб прысьвятым мітрапаліце (альбо: 

архіяпіскапе, альбо: япіскапе) нашым (імя), шаноўным сьвятарстве, у Хрысьце 
дыяканстве, аб усім кліры і народзе Божым, Госпаду памолімся. 

За Богазахаваную краіну нашу Беларусь, за ўвесь народ і ўладу яе Госпаду 
памолімся. 

За месца гэтае, за ўсе месцы і краіны, і за веруючых людзей, што жывуць у іх, 
Госпаду памолімся. 

За спрыяльнае надвор’я, багаты ўраджай пладоў зямных і за часы мірныя, Госпаду 
памолімся 

За вандруючых па вадзе, зямлі і ў паветры, за нядужых, і за тых, што пакутваюць, за 
зьняволеных і за выратаваньня іх, Госпаду памолімся. 

Каб зьвярнуў позірк Свой на месца гэтае, абранае дзеля заснаваньня манастыра 
гэтага, прызначанага дзеля няспыннага праслаўленьня ўсясьвятога імя Ягонага, і 
пажадаў дабраслаўленьнем Сваім нябесным дабраславіць яго, Госпаду памолімся. 

За добры намер заснаваньня і справу слуг Тваіх (тут, калі патрэбна альбо архірэй 
пажадае, называюцца імёны заснавальнікаў і фундатараў), Госпаду памолімся. 

Каб дабраславіў будаўніцтва агароджы манастыра і будынкаў ягоных, што добра ў 
праслаўленьне імя Ягонага пачынаецца, каб хутка ўзьняліся будоўлі гэтыя ў 
дасканаласьці, сілай дзейнасьці і мілатой Усясьвятога Духа, Госпаду памолімся. 

Каб усім у ім працуючым ва ўсіх справах хутка посьпех падаў, і справу рук іхніх 
скіраваў да добрага, сілай, дзеяй і мілатой Усясьвятога Духа, Госпаду памолімся. 

Каб добрай справе слуг Тваіх, (калі архірэй жадае – пералічвае імёны), пасьпяхова і 
зь вялікім плёнам скончыцца, праз пададзеную сілу, дзею і мілату Ўсясьвятога Духа, 
Госпаду памолімся. 

Каб прыставіў да справы гэтай і працуючых на зьдзяйсьненьне яе сьвятога Твайго 
анёла – ахоўніка, каб нябачна абараняў ад нападаў злых, бачнага і нябачнага ворага; і ва 
ўсіх справах дапамагаў мудра і дасканала, сілай, дзейнасьцю і мілатой Усясьвятога 
Духа, Госпаду памолімся. 

Каб нам выратавацца ад усялякага гора, гневу, небясьпекі і нядолі, Госпаду 
памолімся. 

Абарані, ратуй, памілуй і захавай нас, Божа, ласкаю Тваёй.  
Успомніўшы ўсясьвятую, ўсясчыстую, найбольш дабраслаўлёную Ўладарку нашу 

Багародзіцу і ўвесь час Дзеву Марыю і ўсіх сьвятых, самых сябе і адзін аднаго, і ўсё 
жыцьцё наша Хрысту Богу аддамо. 

Людзі: Табе, Госпадзі. 

Архірэй (ціха): Госпадзі Божа наш, Чыя улада непараўнальная і слава 
неспасьціжная, чыя міласьць бязьмерная і чалавекалюбства невымоўна! 
Сам, Уладар, па добрасардэчнасьці Тваёй паглядзі на нас і на месца 
заснаваньня манастыра гэтага, і выяві нам і молячымся з намі багатыя 
міласьці Твае і шчадроты Твае. 

(голасна): Бо Табе належыць уся слава, гонар і пакланеньня, Айцу, і 
Сыну, і Сьвятому Духу, цяпер і заўсёды, і на вякі вякоў. 

Клір: Бог – Гасподзь, і Ён зьявіўся нам! Дабраслаўлёны Крочачы ва імя Госпада 

Трапар заснаваньню, тон 3 
Творца і Стваральнік усяго, Божа, справу рук нашых дзеля славы Тваёй распачатую, 

дабраслаўленьнем Тваім хутка на верны шлях скіруй, і сілай Сваёй хутка да 
завяршэньня прывядзі, бо Ты адзіны Усямоцны і Чалавекалюбца. 

Слава Айцу, і Сыну, і Сьвятому Духу, цяпер і заўсёды, і на вякі вякоў. Амін. 
Абарона хрысьціянаў надзейная, Хадайніцтва да Творцы нязьменнае, не пагрэбуй 

малітоўнымі галасамі грэшнікаў, але хутка прыйдзі, як Добрая, на дапамогу нам, зь 
вераю клікаючых Табе: “Пасьпяшайся зь абаронай і зрабі хуткімі маленьня, 
Багародзіца, заўсёды абараняючая шануючых Цябе!” 
Пачынаюць сьпяваць Псальму. У часе сьпеву прыносяць два сасуды: са сьвятой вадой (альбо 

простай, калі будзе Чын малога асьвячэньня вады) і зь ялеем, і ставяць на стол прад архірэям. 

Псальма 50 
Зьлітуйся, Божа, зь мяне ў вялікай ласцы Тваёй, і ў мностве шчадротаў Тваіх 

загладзь беззаконьні мае! Адмый мяне шматкроць ад беззаконьня майго, і ад грэху 
майго ачысьці мяне: бо беззаконьне маё я ўсьведамляю, і грэх мой заўсёды перада 
мною. Табе, Табе аднаму я зграшыў і прад вачыма Тваімі благое ўчыніў: таму 
справядлівы Ты будзеш у прысудзе Тваім, і чысты ў судзе Тваім. Вось, я ў беззаконьні 
зачаты, і ў грэху маці мая нарадзіла мяне. Вось, палюбіў Ты праўду ў сэрцы і ўліў у 
мяне тайную мудрасьць. Акрапі мяне ісопам, і ачышчуся: абмый мяне, і бялей за сьнег 
адбялюся. Дай мне ўцеху пачуць і радасьць, і ўзрадуюцца косьці, Табою паламаныя. 
Адвярні аблічча Тваё ад грахоў маіх і загладзь усе беззаконьні мае. Чыстае сэрца 
ўмацуй ува мне, Божа, і дух справядлівы аднаві ўва мне. Не адкінь мяне ад аблічча 
Твайго і Духа Твайго Сьвятога не адбірай у мяне. Вярні мне радасьць збавеньня Твайго, 
і Духам Уладным мяне падтрымай. Я навучу беззаконцаў дарогам Тваім, і бязбожныя 
да Цябе навернуцца. Вызваль мяне ад крывавасьці, Божа, Божа ратунку майго; і язык 
мой уславіць праўду Тваю. Госпадзе! адкрый вусны мае, і вусны мае прагалосяць славу 
Табе: бо калі б ахвяры Ты пажадаў, я даў бы яе; цэласпаленьне Табе не падабаецца. 

Ахвяра Богу – дух упакораны; сэрца ўпакоранае і зьміранае Бог ня зьнішчае. 
Ушчасьліві, Госпадзе, добрай воляй Тваёю Сіён, і хай паўстануць муры Ерусалімскія. 
Тады ўпадабаеш Ты ахвяру праўды, прынашэньні і цэласпаленьні; тады пакладуць на 
алтар Твой цялят. 
Тут, калі архірэй жадае, адбываецца Чын малага асьвячэньня вады. Ён можа адбывацца 

цалкам альбо у скароце, як гэта пададзена ў Трэбніку сьвяціцеля Пятра Магілы. 

Трапар, тон 3 
Збаў Божа людзей Сваіх, і дабраславі спадчыну Тваю, перамогу ўладарам нашым 

над варварамі даруй, і Крыжам гэтым захавай людзей Тваіх. 

Кандак заснаваньню, тон 6 
Хуткі ў абароне, і моцны ў дапамозе, усясьвятой мілатой Тваёй сёньня 

дабраславіўшы ўмацуй у выкананьні справы слуг Тваіх. Бо як усясільны Бог усё 
тварыць здольны. 

Слава Айцу, і Сыну, і Сьвятому Духу. 
Абарона хрысьціянаў надзейная, Хадайніцтва да Творцы нязьменнае, не пагрэбуй 

малітоўнымі галасамі грэшнікаў, / але хутка прыйдзі, як Добрая, на дапамогу нам, зь 
вераю клікаючых Табе: “Пасьпяшайся зь абаронай і зрабі хуткімі маленьня, 
Багародзіца, / заўсёды абараняючая шануючых Цябе!” 

Цяпер і заўсёды, і на вякі вякоў. Амін. 
Дыякан: Зь замілаваньнем усе, калені схіліўшы, Госпаду памолімся. 
Клір: Госпадзі, памілуй. 

Усе становяцца на калені і моляцца разам зь архірэям. 

Архірэй: Уладыка Гасподзь Бог Усётрымаючы, Айцец Госпада нашага 
Ісуса Хрыста, стварыўшы нябёсы і зямлю на водах зацьвердзіўшы, 
абраўшы гару Сіёну вышэй усіх пагоркаў зямных, і вышэй усіх сяліб 
Якава, і сялібу ў ёй сябе зрабіўшы. Ты і цяпер магутным Тваім вокам 
паглядзі на месца гэтае, моцна молім Цябе, і абяры яго ў набытак Твой, і 
дабраслаўленьне нябеснае пашлі на заснаваньне манастыра гэтага, на славу 
Табе, і адзінароднаму Твайму Сыну, і Усясьвятога Жыватворчага Твайго 
Духа пачатае. І як у старажытнасьці абраных жыхароў Ерусаліму збавіў ад 
усіх ворагаў, так і ад месца гэтага адгані ўсе злыя напады бачных і 
нябачных ворагаў. І пабудуй у дасканаласьці агароджу заснаванага 
манастыра гэтага, верным тваім слугам Тваім, што сьвет пакінулі і Табе, 
Адзінага Ўладара, служыць прыйшлі. Каб у праслаўленьня імя Твайго тут 
мірна і ў бясьпецы, агароджаныя ад усялякага злу, запаветы Твае 
выконваўчы, і ў набожнасьці посьпех маючы жыць пажадалі. Заснаваньне 
манастыра ж гэтага, ў імя Твае пачатае, умацуй, зацьвердзі, і непарушным 
заўсёды захоўвай. Дух жа нядбаласьці, нуды, срэбралюбасьці і гневу; ерасі 
і паганства ўсялякага, ад месца гэтага і жыцьця нашага адгані. Духам жа 
бадзёрасьці і цьвярозасьці, сьціпласьці ў патрэбах і любові да братоў, 

вясельля духоўнага сэрцы слуг Тваіх напоўні. Цішыню і мір Твой, і да 
подзьвігаў духоўных сілу і моц малітоўную падавай. І загадай зараз да 
месца гэтага прыставіць Анёла Твайго, мірнага настаўніка і ахоўніка месца 
гэтага і на ім жыць жадаючых у праслаўленьне Твае, каб абараняў ён ад 
бачных і нябачных ворагаў, умацоўваў і заўсёды скіроўваў да добрай 
справы выкананьня ўсіх запаветаў Тваіх. 

(голасна): Бо Ты ёсьць Бог міласьцівы і шчодры, і ад Цябе, Айца 
сусьвету, заўсёды падаецца добрае, і Табе славу ўзносім зь адзінародным 
Тваім Сынам, і Усясьвятым, і Добрым, і Жыватворчым Тваім Духам, цяпер 
і заўсёды, і на вякі вякоў. 

Клір: Амін. 
Устаўшы з кален, архірэй, разам з клірам і людзьмі, крочыць да выратай ямы альбо 

іншага адзначэньня будучага храму манастыра і крапіць усё сьвятой вадой, 
прамаўляючы: 

Архірэй: У імя Айца, і Сына, і Сьвятога Духа. Амін. 
У час крапленьня клір сьпявае альбо чытае наступную псальму: 

Псальма 120 
Падымаю вочы мае ўгору, адкуль прыйдзе дапамога мая. Дапамога мая ад Госпада, 

Які стварыў неба й зямлю. Ня дасьць Ён пахіснуцца назе тваёй, не задрэмле Той, Хто 
асланяе цябе: ня дрэмле і ня сьпіць, Хто асланяе Ізраіля. Гасподзь - ахавальнік твой; 
Гасподзь - шата твая з правай рукі Тваёй. Удзень сонца цябе не заб'е, ані месяц уночы. 
Гасподзь аслоніць цябе ад усякага ліха; ахавае душу тваю Гасподзь. Гасподзь будзе 
ахоўваць твой выхад і ўваход ад сёньня і вечна.  

Слава Айцу, і Сыну, і Сьвятому Духу, цяпер і заўсёды, і на вякі вякоў. Амін. 
Алілуя. (3) 
Падышоўшы ж на да месца, дзе ляжыць падмуркавы камень, архірэй крапіць яго сьвятой 

вадой, прамаўляючы: 

Архірэй: Дабраслаўляецца камень гэты, акрапленьням гэтай сьвятой вады 
ў непарушнае заснаваньне манастыра гэтага пакладзены. У імя Айца, і 
Сына, і Сьвятога Духа. Амін. 
Пасьля асьвячэньня архірэй бярэ камень і кладзе яго ў раней выкапаную яму падмурка 

агароджы зь наступнымі словамі: 

Архірэй: У падмурак на заснаваньне манастыра гэтага, у славу вялікага 
Бога і выратавальніка нашага Ісуса Хрыста, у шанаваньне і памяць (тут 
называецца сьвята Госпада, Багародзіцы альбо імя сьвятога ў гонар якога 
будзе называцца манастыр і (альбо) манастырскі храм). У імя Айца, і 
Сына, і Сьвятога Духа. Амін. 
Потым архірэй крапіць усё месца заснаваньня новага манастыра, у вобразе крыжа, 

пачынаючы з паўночнага боку: 

Архірэй: У імя Айца, і Сына, і Сьвятога Духа. Амін. 
Клір сьпявае наступную псальму: 

Псальма 86 
Падмурак ягоны на горах сьвятых. Гасподзь любіць браму Сіёна больш за ўсе 

паселішчы Якава. Славутае абвяшчаецца пра цябе, горадзе Божы! Згадаю тым, хто знае 
мяне, пра Раава і Вавілон; вось Філістымляне, і Тыр з Эфіопіяю, - скажуць: “такі-а-такі 
нарадзіўся там”. А пра Сіён казаць будуць: “такі-а-такі і такі-а-такі муж нарадзіўся ў ім, 
і Сам Усявышні ўмацаваў яго”. Гасподзь у перапісе народу напіша: “такі-а-такі 
нарадзіўся там”. І ўсе, хто сьпявае і грае, - усе крыніцы мае ў табе.  

Слава Айцу, і Сыну, і Сьвятому Духу, цяпер і заўсёды, і на вякі вякоў. Амін. 
Алілуя. (3) 
Пасьля сканчэньня сьпеву псальмы, архірэй асьвячае і закладае падмуркавы камень, 

прамаўляючы ўсё як і пры закладцы асноўнага каменя. Потым крочыць супраць сонца да 
наступнага месца асьвячэньня. Так усё, апрача псальмы, паўтараецца на кожным месцы 
асьвячэньня. 
На другое месца асьвячэньня клір сьпявае: 

Псальма 23 
Гасподняя зямля і ўсё, што на ёй, сусьвет і ягоныя жыхары, бо Ён заснаваў яе на 

морах, і на рэках яе ўгрунтаваў. Хто падымецца на гару Гасподнюю, альбо хто стане на 
сьвятым месцы Ягоным? Той, у каго рукі невінаватыя і чыстае сэрца, не прысягаў хто 
душою сваёю напуста і не бажыўся хлусьліва, той атрымае дабраславеньне ад Госпада і 
літасьць ад Бога, Збаўцы свайго. Такі род усіх, што шукаюць Яго, шукаюць аблічча 
Твайго, Божа Якаваў! Падымеце шчыты свае, брамы, і падымецеся, дзьверы вечныя, і 
ўвойдзе Цар славы! Хто гэты Цар славы? - Гасподзь, моцны і дужы, Гасподзь, дужы ў 
змаганьні. Падымеце шчыты вашыя, брамы, і падымецеся, дзверы вечныя, і ўвойдзе 
Цар славы! Хто гэты Цар славы? - Гасподзь сілаў, Ён - Цар славы. 

Слава Айцу, і Сыну, і Сьвятому Духу, цяпер і заўсёды, і на вякі вякоў. Амін. 
Алілуя. (3) 
На трэцяе месца асьвячэньня клір сьпявае: 

Псальма 14 
Госпадзе! Хто можа быць у жытле Тваім? хто можа жыць на сьвятой гары Тваёй? 

Той, хто ходзіць бязгрэшна і робіць па праўдзе, і гаворыць ісьціну ў сэрцы сваім; хто не 
паклёпнічае языком сваім, хто ня робіць блізкаму шкоды і ня прымае наганы суседу; 
той, хто пагарджае злачынцам, але славіць богабаязных; хто прысягае, хай хоць ліхому, 
і ня здраджвае; хто срэбра сваё на ліхву не здае, і ня купляецца супроць невінаватага. 
Хто робіць так, не пахісьнецца ніколі.  

Слава Айцу, і Сыну, і Сьвятому Духу, цяпер і заўсёды, і на вякі вякоў. Амін. 
Алілуя. (3) 
На чацьвёртае месца асьвячэньня клір сьпявае: 

Псальма 45 
Бог нам прыстанішча і сіла, хуткі памочнік у нягодах. Таму не ўбаімся, хоць бы 

зямля здрыганулася і горы рушыліся б у сэрцы мораў. Хай шумяць, уздымаюцца воды 
іх, трасуцца горы ад хваляваньня іх. Рачныя патокі весяляць горад Божы, сьвятое 
жытло Ўсявышняга. Бог сярод яго; ён не пахісьнецца: Бог дапаможа яму з самае 
раніцы. Зашумелі народы; пахіснуліся царствы: а Ён голас падаў Свой, і растала зямля. 
Гасподзь сілы з намі, Бог Якава заступнік наш. Прыйдзеце і пабачце дзеі Гасподнія, - 
якія ўчыніў Ён на зямлі спусташэньні: спыняючы войны да краю зямлі, зламаў лук і 
струшчыў дзіду, калясьніцы спаліў вагнём. Спынецеся і ўведайце, што Я - Бог: буду 
праслаўлены сярод народаў, праслаўлены на зямлі. Гасподзь сілы з намі, заступнік наш 
Бог Якава.  

Слава Айцу, і Сыну, і Сьвятому Духу, цяпер і заўсёды, і на вякі вякоў. Амін. 
Алілуя. (3) 
Пасьля асьвячэньня апошняга месца, усе павяртаюцца да стала і ўсе разам моляцца: 

Уладару нябесны, суцяшальнік, Духу ісьціны, што ўсюды прысутны і ўсё 
напаўняеш, Скарбніца дабра й Жыцьцядацелю, прыйдзі і ўсяліся ў нас і ачысьці нас 
ад усяго благога, і збаў, Добры, душы нашы. 

Сьвяты Божа, Сьвяты Моцны, Сьвяты Несьмяротны, памілуй нас. (3) 
Слава Айцу, і Сыну, і Сьвятому Духу, цяпер і заўсёды, і на вякі вякоў. Амін. 
Усясьвятая Тройца, зьлітуйся над намі. Госпадзе, ачысьці правіны нашы. Уладару, 

выбач бяспраўе наша. Сьвяты, наведай нас і аздараві немачы нашы дзеля імя Твайго. 
Госпадзі, памілуй. (3) 
Слава Айцу, і Сыну, і Сьвятому Духу, цяпер і заўсёды, і на вякі вякоў. Амін. 
Ойча наш, каторы ёсьць у небе, сьвяціся імя Твае, прыйдзі ўладарства Твае, будзь 

воля Твая як у небе, так і на зямлі. Хлеба нашага штодзённага дай нам сёньня, і 
адпусьці нам грахі нашы, як і мы адпускаем вінаватым нашым; і ня ўводзь нас у 
спакусу, але збаў нас ад злога. 

Архірэй: Бо Тваё ёсьць валадарства, і сіла, і слава, Айца, і Сына, і Сьвятога 
Духа, цяпер і заўсёды, і на вякі вякоў. 

Клір: Амін. 
Дыякан: Госпаду памолімся. 
Клір: Госпадзі, памілуй. 

Архірэй: Гасподзь Бог наш, паклікаўшы на месцы гэтым на 
праслаўленьне Твае заснаваць гэты манастыр у агароджы гэтай дзеля 
знаходжаньня сябе забіўшых дзеля сьвету і сябе Табе, Богу і Ўладыку, у 
ахвяру жывую аддаўшых, і няспыннымі Цябе праслаўленьнем і малітвамі 
да Цябе за людзей грэшных жывучых. Сам Твая ад Тваіх Табе прыносячых 
у заснаваньне манастыра гэтага, малітоўна прымі і шматлікія Твае 
нябесныя і зямныя даброты падай. Усім жа, пабудове манастыра гэтага 
дапамагаючым, цялеснае здароўе і душэўны супакой падай; працуючых жа 
ўмацуй і ад усялякага злу абарані. Заснаваньне ж гэтае непарушным і 
непахісным захавай і манастыр гэты да дасканалай пабудовы хутка 
прывядзі, каб у ім слугі Твае няспынна праслаўлялі Цябе сьпевам гімнам і 
псальма ўхвальных, і заўсёды малітвамі Цябе ўміласьцівілі, маліліся за нас 

і за ўсіх людзей Тваіх. 
(голасна): Бо Табе належыць ўся слава, гонар і пакланеньне: адвечнаму 

Айцу зь адзінародным Сынам, і ўсясьвятым, добрым і жыватворчым Тваім 
Духам, цяпер і заўсёды, і на вякі вякоў. 

Клір: Амін. 

Архірэй: Мір усім! 
Клір: І твайму духу. 
Дыякан: Зь замілаваньнем калені прыхіліўшы, Госпаду памолімся! 
Клір: Госпадзі, памілуй. 
Усе становяцца на калені, а архірэй, стаўшы на калені на падрыхтаваным дыване, пачынае 

прамаўляць наступную малітву: 

Архірэй: Хвалім Цябе, Гасподзь Бог Выратавальнік наш, вялікай Тваёй 
дабрынёй і чалавекалюбствам абраўшы месца гэта дзеля заснаваньня і 
пабудовы манастыра гэтага ў Усясьвятога імя Твайго, і намі, нягоднымі 
слугамі Тваімі, падаўшы. Молім ад сэрца Цябе, пакорліва калені душаў і 
цел нашых схіліўшы, пажадай Тваёй Боскай сілай хутка пабудову 
манастыра гэтага да дасканалага сканчэньня будаўніцтва прывесьці, каб 
вечна, да сканчэньня вякоў, тут у вялікай набожнасьці і годнасьці манаскай 
жыўшыя, няспынна славілі Ўсясьвятое імя Тваё, у сьвятым і жаданым Табе 
праваслаўі знаходзіліся.  

(голасна): Бо няма немагчымага дзеля Цябе ў Тваёй вялікай любові да 
людзей і Табе славу ўзносім зь адзінародным Тваім Сынам, і Ўсясьвятым, і 
добрым, жыватворчым Тваім Духам, цяпер і заўсёды, і на вякі вякоў. 

Клір: Амін. 
Усе ўстаюць з кален. 

Дыякан: Памілуй нас, Божа, па вялікай міласьці Тваёй, молімся Табе, пачуй і 
памілуй. 

Клір (на кожную просьбу): Госпадзі, памілуй. (3) 
Дыякан: За Богазахаваную краіну нашу Беларусь, за ўвесь народ і ўладу яе, ды 

ціхае і мірнае жыцьцё правядзем ва ўсялякай набожнасьці і чысьціні.  
За сьвяцейшага патрыярху нашым (імя), і аб прысьвятога мітрапаліце (альбо: 

архіяпіскапе, альбо: япіскапе) нашым (імя), шаноўнае сьвятарства, у Хрысьці 
дыяканства, аб усім кліры і народзе Божым, Госпаду памолімся. 

За набожных заснавальніках і фундатарах манастыра гэтага, аб іх здароўі, спакоі і 
водпуску грахоў іх, Госпаду памолімся. 

Аб добрым і хуткім заканчэньні будаўніцтва манастыра гэтага, Госпаду памолімся. 
Каб прыставіў Ён да справы гэтай сьвятога Анёла – Ахоўніка, абаронцы ад усіх 

бачных і нябачных ворагаў, у справах добрага памагатага, Госпаду памолімся. 
Каб заснавальнікам манастыра гэтага і нам выратавацца ад усялякага гора, гневу, 

небясьпекі і нядолі, Госпаду памолімся. 

Абарані, ратуй, памілуй і захавай нас, Божа, ласкаю Тваёй. 
Успомніўшы ўсясьвятую, ўсясчыстую, найбольш дабраслаўлёную Ўладарку нашу 

Багародзіцу і ўвесь час Дзеву Марыю і ўсіх сьвятых, самых сябе і адзін аднаго, і ўсё 
жыцьцё наша Хрысту Богу аддамо. 

Людзі: Табе, Госпадзі. 

Архірэй: Пачуй нас, Божа, Выратавальнік наш, спадзяваньня людзей на 
ўсіх канцах зямлі і ў моры далёкім, міласьцівы будзь да нас, грэшных, і 
памілуй нас, і заснавальнікаў манастыра гэтага. 

(голасна): Бо Ты ёсьць Бог міласьцівы і чалавекалюбца, і Табе славу 
ўносім Айцу, і Сыну, і Сьвятому Духу, цяпер і заўсёды, і на вякі вякоў. 

Клір: Амін. 
Потым адбываецца звычайны водпуск дня. Архірэй, падаўшы дабраслаўленьне людзям, ідзе 

распранаць архірэйскія рызы. 

ÍÎÂÀÏÀÁÓÄÀÂÀÍÀÃÀ ÌÀÍÀÑÒÛÐÀ 
Пасярод манастырскага двара ставіцца столік, на які ставіцца асьвячоная вада (калі 

архірэй жадае, робіцца малое асьвячэньне вады), крыж і Эвангельля. Дыякан падносіць да 
архірэя сасуд зь ялеем і кажа: 

Дыякан: Госпаду памолімся. 
Архірэй дабрслаўляе ялей тройчы, пры гэтым тройчы прамаўляе: 

Архірэй: У імя Айца, і Сына, і Сьвятога Духа. Амін. 
Архірэй, пасьля дабраслаўленьня ялею, пачынае чытаць наступную малітву: 

Архірэй: Гасподзь Бог наш, скіруй сёньня позірк на маленьне мяне, 
пакорлівага і нягоднага слугі Твайго, і пашлі мілату Ўсясьвятога Твайго 
Духа на ялей гэты і асьвяці яго, каб быў у асьвячэньне месца гэтага і на ім 
пабудаваных дамоў, і ўсіх жывучых у іх; каб адганяў усялякія варожыя 
сілы, спакусы і напады нячысьцікаў. 

(голасна): Бо Ты ёсьць добры і сапраўды вялікі, Хрыстос Бог наш, і Табе 
славу ўзносім, Айцу, і Сыну, і Сьвятому Духу, цяпер і заўсёды, і на вякі 
вякоў. 

Клір: Амін. 
Дыякан: Зь замілаваньнем, калені схіліўшы, Госпаду памолімся. 
Архірэй, устаўшы са ўсімі на калені, прамаўляе наступную малітву: 

Архірэй: Гасподзь Бог наш, маючы Пасадам неба, і прыступкам зямлю, 
якога нельга асягнуць, ні словам апісаць, якога аніякае месца ўмясьціць 
няздольнае. У натуральным адзіным законе на гары Аўрааму ў 
прынашэньне Табе ахвяру паказаўшы. Майсею ж купіну, і Ісусу Навіну 
пры Іерыхоне праз Архістратэга Міхала абяцаўшы аддаць усе мясьціны, 
куды ступіць нага ягоная. Праз гэта Гару Сіён, і Ерусалім у жыльлё 
сьвятога імя Твайго абраўшы, і горадам сьвятым і ўлюблёным яго 
назваўшы. У новай жа мілаце мясьціны розныя ў славу імя Твайго 
абраўшы, асьвяціўшы і ў іх цуды зьдзяйсьняючы. Ты і цяпер, Уладыка 
Ўсетрымаючы, Тваім невымоўным дабраслаўленьнем, і месца гэтае ў 
жыльлё і ў славу ўсясьвятога імя Твайго абраць добра пажадаўшы, на 
каленях пакорліва молімся Табе, зь вышыні сьвятога жыльля Твайго 
добрым усебачным Сваім вокам паглядзі на яго, працягні ўсемоцную руку 
Тваю і дабраславі яе. Паслаўшы на яе ўсячыстую Тваю мілату і дарунак 
Усясьвятога Духа, ад усякага бруду ачысьці і цнатлівай ствары. Адгані 

сілай Тваёй непераможнае ўсялякі напад злога, і нячысьцікаў спакусы і 
дзеі, недатычным захавай ад: жаху начнога; рэчаў злых ноччу 
прыходзячых; стрэлаў злых, што днём ляцяць; спакусы і нячысьціка часу 
паўднёвага. Непераможнае Войска анёлаў Тваіх прыстаў да месца гэтага 
аховай ад бачных і нябачных ворагаў. Каб да скону часу цэлым і 
непахісным у Тваім дабраслаўленьні, міры і вялікім дастатку Тваім 
валадарствам заставалася. 
Паглядзі Госпадзі і на манахаў, пакорлівых слуг Тваіх, што зьбіраюцца 

жыць на месцы гэтым у славу Тваю і ў выратаваньня людзей Тваіх, і 
дабраславі іх уваходы і выхады. І жыцьцё ціхае і мірнае, днём і ноччу, і ва 
ўсялякі час і ва ўсялякай дзейнасьці, а ад нападу сатаны і ўсіх ворагаў 
ахоўвай. Адгані ад месца гэтага і жывучых на ім слуг Тваіх духа нудоты, 
разбэшчваньня, спакусы розуму і думкі злыя. Падай ім бадзёрасьць і 
цьвярозасьць розуму дзеля выкананьня ўсіх запаветаў Тваіх, каб заўсёды 
навучаліся і разважалі над Тваёй дабрынёй, і Боскім задумам аб 
выратаваньні роду нашага; каб заўсёды назіралі і працавалі над сваёй і 
блізкага набожнасьцю ва славу ўсясьвятога імя Твайго і веры 
Праваслаўнае пашырэньня і памнажэньня. Адгані ад іх дух блуду, 
распаленьня і ўсялякага плоцкага запалу, любасьці да асалоды сьвецкай. 
Анёлаў Тваіх, ахоўнікаў і захавальнікаў ім падай, каб войскам анёльскім 
захаваныя і кіраваньнем ў праваслаўі знаходзіліся, у чысьціні душы і цела, 
у ісьцінам послуху, пакоры і цноце. Каб жылі пераймаючы 
першапачатковаму агульнаму жыцьцю апосталаў: разам; у аднадумстве і 
згодзе; нічога асабістага нямеючы, але толькі на агульную патрэбу, 
знаходзячыся няспынна і аднадушна ў праслаўленьні Цябе – праўдзівага 
Бога; у вывучэньні Боскага Пісаньня; у зносінах і пераламленьні хлебу; у 
штодзённых малітвах у Царкве; у радасьці і прастаце сардэчнага 
трапятаньня. Дай ім, Гасподзь Бог наш, таксама як ў першапачатковай 
Тваёй Царкве, быць іх сэрцу і душы адзінымі, каб не было ў нейкага зь іх 
асобнага майна альбо думкі, але было ўсё агульнае. Падай ім сьмеласьць 
заўсёды ўзносіць сьведчаньне праўдзівага ў Цябе вераваньня, навучаць без 
страху людзей запаветам Тваім і апраўданьням Тваім, і ўсім добрым 
навукам і добрай набожнасьці. 
Падаруй ім мілату Тваю вялікую, якая ў Табе самім і ва ўсіх людзях 

Тваіх мусіць знаходзіцца. Дай ім спакой у думках, і цягу да Цябе розуму, 
бадзёрасьць і добрае цярпеньне. Прымі іх на гэтым месцы як кадзіла 
прыемнае ў добрым водары, малітве і мальбе, сьлязах і стогну, 
каленасхіленьні, няспаньні, прыніжэньні і ўсёй працы манаскай, што ў 
сваіх грахах і недасьведчанасьці чалавечай, і цішыні, і міры, і ў 

набожнасьці, прыносіцца Тваёй Сьвятой Царкве і будзе прыемным Табе. 
Падай ім доўгія гады ў здароўі і ўсіх дабротах, у праведнасьці і праўдзе 
посьпех. 
Зноў пакорліва молім Цябе Госпадзі: дабраславі месца гэтае і на ім 

пабудаваны сьвяты манастыр гэты, напоўні і нагадуй яго пшаніцай, віном і 
ялеем, і ўсяго таго ўжываньнем, што дзеля жыцьця Ты слугам Тваім 
падаеш. Зрабі так, каб усяго ў дастатку мелі слугі Твае, і посьпех у любой 
добрай справе мелі. 
Стваральнікаў жа і ўсіх фундатараў сьвятога манастыра гэтага 

дабраславі, здароўем, доўгімі гадамі жыцьця і ўсімі Тваімі дабротамі 
абдаруй, а ў вызначаны час спачыну ўдастой жыцьця вечнага ў сялібах 
сьвятых Тваіх. 

(голасна): Бо ад Цябе, Айца сусьвету, сыходзіць вялікі і добры дар, і 
ўсялякі падарунак дасканалы, і Табе славу ўзносім, зь адзінародным Тваім 
Сынам, і Ўсясьвятым, і добрым, і жыватворчым Тваім Духам, цяпер і 
заўсёды, і на вякі вякоў. 

Клір: Амін. 

Архірэй: Мір усім. 
Дыякан: Галовы вашы прад Госпадам схіліце. 

Архірэй: Гасподзь Ісус Хрыстос, Божа наш, у вышынях жывучы і на 
пакорлівых глядзячы. Да Цябе, душы і целы нашы схіліўшы, слугі Твае 
моляцца: Паглядзі цяпер, Чалавекалюбца, міласьцівым вокам Сваім на 
месца гэтае і наведай яго сілаю, дабрынёй, і прысутнасьцю Сьвятога 
Твайго Духа, і ачысьці ад усялякага бруду; адгані цяпер і назаўсёды ўсіх 
злых ворагаў, бачных і нябачных напады; і дабраславі месца, абранае ў 
жытло сьвятога імя Твайго, і жывучых на ім слуг Тваіх; дабраславі і сялібу 
гэтую, пабудаваную дзеля жыхарства іх; і наведай Тваім Боскім 
наведаньнем. 

(голасна): Бо Ты ёсьць асьвячэньня душаў і целаў нашых, і Табе славу 
ўзносім, зь Айцом і Сьвятым Духам, цяпер і заўсёды, і на вякі вякоў. 

Клір: Амін. 

Пасьля гэтага архірэй уваходзіць да будынку з кельлямі і ўстае пасярэдзіне. 

Дыякан: Госпаду памолімся. 

Архірэй: Гасподзь Бог выратаваньня нашага, Сын і Слова Бога жывога, 
сядзячы на Хэрувімах, вышэйшы за ўсялякае кіраўніцтва і ўладу. Ты ёсьць 
вялікім і страшным над усім існуючым вакол Цябе. Ты паставіў неба як 
купал. Ты стварыў зямлю сілай, і напоўніў сусьвет мудрасьцю Тваёй. Ты 

стварыў падмурак усяму і ўмацаваў кола нябеснае на слупах непарушных. 
Загадаў сьвятлу сонечнаму ў час пакуты Тваёй у ноч пераўтварыцца, а 
месяцу і зоркам не зьзяць у той час. Ты падзяляў мора і адганяў яго. Тваёй 
жыватворчай сьмерцю зваявана кіраўніцтва і ўлада цемры веку гэтага, 
камень раскалоўся, брама медная разбурылася і аковы жалезныя скінутыя. 
Ты Боска сышоў у пекла, злога перамог, і ягоных паланёных вызваліў. 
Ката крыжам Сваім перамог, а зьмея, спакусьніка чалавека Твайго, схапіў і 
ў кайданы цемры бяздоннай кінуў. Сам будучы сьцьверджаньнем і сілай на 
Цябе надзею маючым, пачуй руплівую малітву молячых, адгані ад сялібы 
гэтай і зьвярні ў уцёкі ўсялякую дзею д’ябла, і ўсялякія задумы сатанінскія, 
ўсялякія напады ворага бачнага і нябачнага. Зрабі насельнікаў сялібы 
гэтай, знак крыжа на сябе носячых і праваслаўна заклікаючых імя Тваё 
добрае, страшнымі і непераможнымі дзеля ўсіх нячысьцікаў. Бо Ты, 
Гасподзь Бог наш, легіёны нячысьцікаў выганяў, глухому і нямому 
нячысьціку, і шматлікім духам нячыстым сыходзіць з чалавека і 
беззваротна загадаўшы, і ўсё войска бачных і нябачных ворагаў нашых 
цалкам перамогшы, а верным і вызнаўшым цябе прамовіўшы: Гэтым даю 
вам уладу наступаць на зьмея і скарпіёна, і на ўсё войска варожае. 
Сам і цяпер, Уладыка добры, ад усялякага жадаючага шкоду і бяду 

зрабіць у доме гэтым, Тваёй сілай захавай. Вызвалі іх ад жаху начнога, і ад 
дзённых стрэл ворага, ад рэчаў у цемры прыходзячых, і нячысьціка часу 
паўдзённага, і ад усялякага таемнага і відавочнага нападу ворага. Каб слугі 
Твае, атрымліваючы асалоду ад дапамогі Тваёй, і анёльскім войскам 
захаваныя, усе адзінымі вуснамі і адзінай думкай верна Табе сьпяваць 
будуць: Гасподзь дапамога мая і не спужаюся створанага чалавекам. І зноў 
кажу: не спужаюся злога, бо Ты ёсьць са мной. Бо Ты ёсьць Бог і 
сьцьверджаньне наша, моцны Ўладар, Князь сьвету, Айцец будучага веку і 
Царства Тваё – Царства вечнае. 

(голасна): Бо Ты ёсьць уладарства, і сіла, і слава Айца, і Сына, і Сьвятога 
Духа, цяпер і заўсёды, і на вякі вякоў. 

Клір: Амін. 
Дыякан: Госпаду памолімся. 

Архірэй: Гасподзь Бог наш, пажадаўшы ўвайсьці ў дом Закхея, 
выратаваньне яму і ўсяму дому ягонаму прынёсшы. Ты і цяпер дабрынёй 
Усясьвятога Твайго Духа дабраславі, ачысьці сялібы і кельлі гэтыя, і 
зацьвердзі на моцным камяні, каб іх, па Боскаму Твайму вялікаму загаду, 
ні ветрык, ні вада, ні вагонь, ні нешта іншае, што паклікана разбураць і 
пашкодзіць, бясьсільныя былі супраць будынкаў гэтых і жадаючых тут 
жыць, малітвы і хваленьне сьпеўнае няспынна Табе ўзносіць і Тваю 

магутнасьць праслаўляць. Падай жыхарам сялібы гэтай манастырскае 
жыцьцё бестурботнае, ад усяго злога і нападаў ворага захавай, абдаруй іх 
багатымі Тваімі дарункамі, мірам, спакоем, згодай і ўсялякім вялікім 
багацьцем зямных і нябесных Тваіх дабротаў. 

(голасна): Бо Ты ёсьць выратавальнік і наведвальнік душаў і целаў 
нашых, і Табе славу ўзносім зь адвечным Тваім Айцом, і ўсясьвятым, і 
добрым, і жыватворчым Тваім Духам, цяпер і заўсёды, і на вякі вякоў. 
Пасьля гэтага архірэй бярэ сьвятую ваду і крапіць ёй сялібу, кельлі і іншае са словамі 

Архірэй: У імя Айца, і Сына, і Сьвятога Духа, акрапленьнем гэтай 
сьвятой вады ды зьвернецца ва ўцёкі ўся злая дзейнасьць сатанінская. 
Пасьля гэтага архірэй ялей і мажа ім сьцены сялібы, прамаўляючы: 

Архірэй: Дабраслаўляецца і асьвячаецца сяліба гэтая памазаньнем гэтага 
сьвятога ялею, у імя Айца, і Сына, і Сьвятога Духа. Амін. 
У часе памазаньня клір сьпявае наступную вершыру: 

Вершыра, тон 6 
Дабраславі Гасподзь сялібу гэтую дабраслаўленьнем Тваім сьвятым, і войскам 

анёльскім абарані яе, выконваючы ўсе малітвы і маленьня слуг Тваіх, што як кадзіла 
Табе прыносяцца, шматміласьцівы Гасподзь, слава Табе. 
Пасьля памазаньня ўсіх кельляў архірэй зьдзяйсьняе звычайны Водпуск. 

Прад днём асьвячэньня антымінсаў загадвае архірэй прызначанаму сьвятару падрыхтаваць 
усё дзеля асьвячэньня, а менавіта: антымінсы з кішэнькамі дзеля мошчаў пакласьці на 
адпаведнае блюда; прынесьці ў царкву і паставіць Сьвятую Трапэзу. Таксама рыхтуе сьвятар 
воскамастыку, мошчы сьвятых мучанікаў у асобным ківоце; ружовую ваду альбо віно 
царкоўнае; сьвятое міро ў сасудзе і адпаведны памазок, якім намошчваюцца сьвятым міром 
антымінсы. 

Аб складзе воскамастыкі 

Воскамастык складаецца зь воску і тоўчанага белага ладану, ружовага ладану і алоэ. Усё 
кладзецца ў новы гаршчок. Раней за ўсё кладзецца воск і награваецца, а калі растопіцца – 
кладуць усё іншае. І мяшаюць уважна і асьцярожна, а калі пачынае кіпець – адстаўляюць ад 
вагню ў бок. 
У дзень асьвячэньня антымінсаў сьвятар кладзе часткі сьвятых мошчаў на дыскас. 

Колькасьць частак вызначаецца па колькасьці асьвячаемых антымінсаў. 
Прад служэньнем Сьвятой Літургіі архірэй апранаецца ў поўнае аблачэньне, а паверх яго ў 

адмысловы фартух (ленціён) і нарукаўнікі (убрусы). 
Пасьля апрананьня, архірэй, у атачэньні сьвятароў і дыяканаў, уваходзіць у алтар і дыякан 

пачынае: 

Дыякан: Госпаду памолімся. 

Архірэй: Гасподзь Бог наш, што ўсё робіш і ствараеш дзеля выратаваньня 
чалавека, прымі малітву нашу, нягодных слуг Тваіх, і ўдастой нас у 
цяперашні час, не ў асуджэньне зьдзейсьніць гэтае наша служэньне 
ахвярнікам гэтым, што да Твайго праслаўленьне зьдзяйсьняем, ва імя Тваё 
сьвятое, і сьвятога, (імя), (альбо сьвятых, (імя)), і зьдзяйсьненьне ў іх 
адбудзецца Сьвятым Трапэзам. 

(голасна): Бо Табе належыць ўся слава, гонар і пакланеньне, Айцу, і 
Сыну, і Сьвятому Духу, цяпер і заўсёды, і на вякі вякоў. Амін. 
Пасьля расьцеліцца дыван прад Царскай брамай. Архірэй выходзіць са сьвятарствам зь 

алтару і становіцца на дыване. 

Дыякан: Яшчэ і яшчэ, калені схіліўшы, Госпаду памолімся. 
Архірэй і сьвятары, а таксама дыякан у алтары становяцца на калені.  

Архірэй: Божа адвечны і заўсёды існуючы, што ад нябыту ў быцьцё усё 
прывёў, жывучы ў сьвятле недаступным і маючы пасадам нябёсы, 
прыступкам жа зямлю. Майсею закон даўшы і пісаньне. У вернікаў 
старажытных дух вясельля і прамудрасьці ўклаўшы, скіраваўшы іх да 
выкананьня сьведчаньня скініі, у ёй жа служэньне і апраўданьне бачыць, 
вобраз ісьціны і наканаваньня; што Саламону шырыню і веліч сэрца 

дараваўшы і тым некалі старажытны храм паставіўшы, сьвятым жа і 
прыпраслаўленым Тваім апосталам даўшы службы, і скініі праўдзівую 
мілату аднаўленьня і гэтым сьвятыя царквы і ахвярнікі Твае, Гасподзь 
сілы, па ўсей зямлі паставіўшы дзеля прынашэньня Табе малітоўных і 
бяскроўных ахвяраў, таксама і цяпер гэтаму ахвярніку пажадаў 
ачысьціцца, у славу Тваю, і адзінароднага Твайго Сына, і Сьвятога Твайго 
Духа. Сам несьмяротны і шчодры Ўладар, узгадай шчодрасьць Тваю, і 
міласьці Твае, якія ад веку выяўляліся. Ды не гневайся на нас, апаганеных 
грахамі шматлікімі. Ды зьнішчыш дзеля запавету Твайго ўвесь бруд грахоў 
нашых. Але зьняваж цяпер грахамі нашымі, і ўмацуй нас, і абдаруй 
мілатой і прыходам жыватворчага Сьвятога Твайго Духа зьдзейсьніць без 
асуджэньня асьвячэньне ахвярніка гэтага. Ды дабраславім Цябе ў гэтым 
псальмамі, сьпевамі, і таямнічымі службамі, і Тваю дабрыню вялікую 
праслаўляем. 
Сьвяты Ўладыка, Гасподзь Бог, Выратавальнік наш, надзея і 

спадзяваньня ўсіх канцоў зямлі, пачуй маленьня нас грэшных і пашлі 
Усясьвятога, праслаўленага, усясільнага Духа, і асьвяці ахвярнік гэты, 
напоўні яго сьвятлом заўсёды існуючым, абяры яго ў жытло Сябе. Зрабі 
яго сялібай славы Тваёй. Упрыгож яго Боскімі дарункамі. Зрабі яго 
прытулкам бурай апанаваных, лекарам запалаў, прыстанкам нямоглых, 
нячысьцікаў зьнішчэньнем. Каб былі скіраваны на яго адчыненыя вочы 
Твае няспынна; і вушы Твае ўслухоўваліся ў малітвы, з належным страхам 
і набожнасьцю ў іх уваходзячыя, і заклікаючыя ўсягоднае і шанаванае імя 
Твае. Каб калі нешта папросяць у Цябе, дык Ты пачуеш на нябеснай гары, і 
зробіш, і міласьцівы будзеш. Захавай яго да сканчэньня веку непахісным. 
Ахвярнік гэты выяві сьвятое сьвятых сілай і дзеяй Сьвятога Твайго Духа. 
Праслаў яго больш чым па закону ачысьціцца, каб на ім зьдзяйсьнянае 
сьвятое дзейства да сьвятога, нябеснага, і ўяўнага Твайго ахвярніка 
дасягала, і нам прыносіла мілату Твайго ўсясьвятога асьвячэньня. 
Адважваемся, бо не нашых нягодных рук служэньне, але Тваёй 
невымоўнай дабрынёй. 
Пасьля архірэй устае і крочыць ў алтар да Сьвятой Трапэзы, Царская брама зачыняецца. 

Дыякан прамаўляе ўнутры алтара: 

Дыякан: Абарані, выратуй, памілуй і захавай нас, Божа, Тваёй дабрынёй. 
Людзі (на кожную просьбу): Госпадзі, памілуй. 
За спакой з нябёсаў і выратаваньня душаў нашых, Госпаду памолімся. 
За спакой ва ўсім сусьвеце, за непахіснасьць сьвятых Божых цэркваў і за зьяднаньня 

ўсіх, Госпаду памолімся. 
За сьвятыню гэтую і за ўсіх, хто з вераю і з страхам Божым уваходзіць у яе, Госпаду 

памолімся. 

За сьвяцейшага патрыярха нашага (імя), і аб прысьвятым мітрапаліце (альбо: 
архіяпіскапе, альбо: япіскапе) нашым (імя), шаноўным сьвятарстве, у Хрысьце 
дыяканстве, аб усім кліры і народзе Божым, Госпаду памолімся. 

За Богазахаваную краіну нашу Беларусь, за ўвесь народ і ўладу яе Госпаду 
памолімся. 

За месца гэтае, за ўсе месцы і краіны, і за веруючых людзей, што жывуць у іх, 
Госпаду памолімся. 

За спрыяльнае надвор’я, багаты ўраджай пладоў зямных і за часы мірныя, Госпаду 
памолімся 

За вандруючых па вадзе, зямлі і ў паветры, за нядужых, і за тых, што пакутваюць, за 
зьняволеных і за выратаваньня іх, Госпаду памолімся. 

Каб нам выратавацца ад усялякага гора, гневу, небясьпекі і нядолі, Госпаду 
памолімся. 

Абарані, ратуй, памілуй і захавай нас, Божа, ласкаю Тваёй. 
Успомніўшы ўсясьвятую, ўсясчыстую, найбольш дабраслаўлёную Ўладарку нашу 

Багародзіцу і ўвесь час Дзеву Марыю і ўсіх сьвятых, самых сябе і адзін аднаго, і ўсё 
жыцьцё наша Хрысту Богу аддамо. 

Архірэй: Бо Ты сьвяты ёсьць, Божа наш, што па Табе пацярпеўшых, у 
годных сьвятых мучаніках спачываеш, і Табе славу ўзносім, Айцу, і Сыну, 
і Сьвятому Духу, цяпер і заўсёды, і на вякі вякоў. 

Людзі: Амін. 
Дыякан: Госпаду памолімся. 
Архірэй схіліўшы галаву моліцца над ружовай вадой (віном). 

Архірэй:  Гасподзь Бог наш, асьвяціўшы бруі Ярдану выратавальным 
Тваім зьяўленьнем, Сам і цяпер пашлі мілату Сьвятога Твайго Духа і 
дабраславі ваду гэтую дзеля асьвячэньня і стварэньня гэтага ахвярніка 
Твайго, бо дабраслаўлёны Ты ёсьць ва ўсе стагодзьдзі. Амін. 
Пасьля тройчы дабраслаўляе сасуд з ружовай вадой і тройчы палівае ёй антымінсы 

ў вобразе крыжа, прамаўляючы тройчы: 

Архірэй: У імя Айца, і Сына, і Сьвятога Духа. Акрапі мяне ісопам, і 
ачышчуся: абмый мяне, і бялей за сьнег адбялюся. 
Пасьля чытае 50 псальму да канца: 

Архірэй: Зьлітуйся, Божа, зь мяне ў вялікай ласцы Тваёй, і ў мностве 
шчадротаў Тваіх загладзь беззаконьні мае! Адмый мяне шматкроць ад 
беззаконьня майго, і ад грэху майго ачысьці мяне: бо беззаконьне маё я 
ўсьведамляю, і грэх мой заўсёды перада мною. Табе, Табе аднаму я 
зграшыў і прад вачыма Тваімі благое ўчыніў: таму справядлівы Ты будзеш 
у прысудзе Тваім, і чысты ў судзе Тваім. Вось, я ў беззаконьні зачаты, і ў 
грэху маці мая нарадзіла мяне. Вось, палюбіў Ты праўду ў сэрцы і ўліў у 
мяне тайную мудрасьць. Акрапі мяне ісопам, і ачышчуся: абмый мяне, і 

бялей за сьнег адбялюся. Дай мне ўцеху пачуць і радасьць, і ўзрадуюцца 
косьці, Табою паламаныя. Адвярні аблічча Тваё ад грахоў маіх і загладзь 
усе беззаконьні мае. Чыстае сэрца ўмацуй ува мне, Божа, і дух справядлівы 
аднаві ўва мне. Не адкінь мяне ад аблічча Твайго і Духа Твайго Сьвятога 
не адбірай у мяне. Вярні мне радасьць збавеньня Твайго, і Духам Уладным 
мяне падтрымай. Я навучу беззаконцаў дарогам Тваім, і бязбожныя да 
Цябе навернуцца. Вызваль мяне ад крывавасьці, Божа, Божа ратунку 
майго; і язык мой уславіць праўду Тваю. Госпадзе! адкрый вусны мае, і 
вусны мае прагалосяць славу Табе: бо калі б ахвяры Ты пажадаў, я даў бы 
яе; цэласпаленьне Табе не падабаецца. Ахвяра Богу - дух упакораны; сэрца 
ўпакоранае і зьміранае Бог ня зьнішчае. Ушчасьліві, Госпадзе, добрай 
воляй Тваёю Сіён, і хай паўстануць муры Ерусалімскія. Тады ўпадабаеш 
Ты ахвяру праўды, прынашэньні і цэласпаленьні; тады пакладуць на алтар 
Твой цялят.  

(голасна): Дабраслаўлёны Бог наш, цяпер і заўсёды, і на вякі вякоў. Амін. 
Архірэй бярэ сасуд зь вялікім міром. 

Дыякан: Будзем уважны. 

Архірэй: Алілуя. (3) 
У час сьпеву “Алілуя”, архірэй бярэ адмысловым памазком сьвятое міро і памазвае 

антымінсы: пасярэдзіне і па баках. Кал антымінсаў некалькі – памазваецца кожны антымінс. 
Пасьля памазаньня архірэй чытае 132 псальму (над кожным антымінсам). 

Архірэй:  Як добра і як прыемна жыць разам з братамі! Гэта - як 
каштоўны алей на галаве, які сьцякае на бараду, бараду Ааронавую, 
сьцякае на край ягонае шаты; як раса Ярмонская, што ападае на горы 
Сіёнскія, бо там наказаў Гасподзь дабраславеньне і жыцьцё навечна.  

(голасна): Слава Табе, Сьвятая Тройца, Божа наш, ва ўсе стагодзьдзі. 
Архірэй прамаўляе псальму 131 

Архірэй: Спамяні, Госпадзе, Давіда, і ўсе ягоныя пакуты: як ён прысягаў 
Госпаду, даваў зарок Моцнаму Якава; “не ўвайду ў палатку дома майго, ня 
ўзыду на ложак мой; ня дам сну вачам маім і павекам маім дрымоты, 
пакуль не знайду месца Госпаду, жытлішча Моцнаму Якава”. Вось, мы 
чулі пра яго ў Эфраце, знайшлі яго на палях Ярыма. Пойдзем да жытлішча 
Ягонага, паклонімся падножжу ног Ягоных. Стань, Госпадзе, на месца 
пакою Твайго, Ты і каўчэг магутнасьці Тваёй. Сьвятары Твае апранаюцца ў 
праўду, і сьвятыя Твае ўзрадуюцца. Дзеля Давіда, раба Твайго, не адвярні 
аблічча памазанца Твайго. Прысягаў Гасподзь Давіду ў ісьціне, і не 
зрачэцца яе; “ад плоду ўлоньня твайго пасаджу на троне тваім. Калі сыны 
твае будуць шанаваць запавет Мой і Мае сьведчаньні, якім Я іх навучу: 

дык і іхнія сыны вечна сядзецьмуць на троне тваім”. Бо выбраў Гасподзь 
Сіён; пажадаў яго жытлом Сабе. “Гэта - спакой Мой навечна; тут 
пасялюся, бо Я пажадаў яго. Ежу ягоную дабраслаўляючы дабраслаўлю, 
убогіх ягоных накармлю хлебам; сьвятароў ягоных апрану ў выратаваньне, 
і сьвятыя ягоныя радасьцю ўзрадуюцца. Там згадую рог Давіду, пастаўлю 
сьветач памазанцу Майму. Ворагаў ягоных апрану ў сорам; а на ім будзе 
зьзяць вянок ягоны”.  
Пасьля псальмы архірэй і сьвятары крочаць да прапановы, дзе стаіць дыскас са 

сьвятымі мошчамі, з кадзілам і лямпадамі. Пасьля таго, як ўсе спыніліся прад 
сьвятымі мошчамі: 

Дыякан: Госпаду памолімся. 

Архірэй: Гасподзь Бог наш, верны ў слове сьвятых Тваіх і праўдзівы ў 
абяцаньнях Тваіх. Даўшы сьвятым мучанікам Тваім у подзьвігам добрым 
паслужыць, цячэньне набожнасьці зьдзейсьніць і веру праўдзівага 
спавяданьня захаваць. Сам, Усясьвяты Ўладыка, іх маленьнем перакананы 
будзь і даруй нам, нягодным слугам Тваім, долю і спадчыну зь імі мець. 
Ды пераймальнікамі іх будучы, удастоімся дабротаў іх. 

(голасна): Міласьцю, шчодрасьцю і любоўю да людзей адзінароднага 
Сына Твайго, зь якім дабраслаўлёны ёсьць, зь усясьвятым, і добрым, і 
жыватворчым Тваім Духам, цяпер і заўсёды, і на вякі вякоў. Амін. 

Архірэй: Мір усім. 
Дыякан: Галовы вашы прад Госпадам схіліце. 

Архірэй: Гасподзь Бог наш, малітвамі Ўсясьвятой Уладарцы нашай 
Багародзіцы і ўсіх сьвятых Тваіх, справу рук нашых, нягодных слуг Тваіх, 
скіруй і ва ўсім дагаджаць нам Тваёй мілаце ўдастой. 

(голасна): Будзе дзяржава Царства Твайго дабраслаўлёная і праслаўленая, 
Айца, і Сына, і Сьвятога Духа, цяпер і заўсёды, і на вякі вякоў. Амін. 
Пасьля малітвы бярэ архірэй дыскас са сьвятымі мошчамі, пакрыты паветрам, і 

паставіўшы на галаву сваю, робіць уваход паўночнымі дзьвярамі са сьвятарамі і дыяканамі, з 
кадзілам, лямпадамі і рыпідамі. Усе выходзяць згодна чыну і становяцца прад Царскай брамай. 
У час выхаду сьпяваецца наступны трапар: 

Трапар, тон 6 

Стварыўшы на камяні веры Царкву Тваю, Добры, у ёй выканай маленьні нашы і 
прымі людзей, зь верай сьпяваючых Табе: Выратуй нас, Божа наш, выратуй нас. 
Архірэй павяртаецца да Царскае брамы і прамаўляе: 

Архірэй: Адчыняйся, брама, прад Князем сваім. 
Царская брама адчыняецца і архірэй, разам зь сьвятарамі, уваходзіць у алтар. Яны 

абыходзяць вакол Сьвятой Трапэзы са сьпевам трапароў: Сьвятыя мучанікі: і Слава 

Табе, Хрыстос Бог, апосталаў хвала: І ставяць дыскас на Сьвятую Трапэзу. 
Даецца архірэю кадзіла і ён кадзіць у вобразе крыжа Сьвятую Трапэзу. У часе каджэньня 

архірэй прамаўляе псальму 25 

Архірэй: Рассудзі мяне, Госпадзе, бо хадзіў я ў беспахібнасьці маёй, і, у 
надзеі на Госпада не пахіснуся. Выпрабуй мяне, Госпадзе, растапі мне 
вантробы і сэрца маё, бо міласьць Твая перад маімі вачыма, і ў праўдзе 
Тваёй я хадзіў, не сядзеў я зь людзьмі аблуднымі і з падступнымі не пайду; 
я зьненавідзеў зборню зламысьнікаў, і зь бязбожнікамі ня сяду; буду мець 
у нявіннасьці рукі мае і абыходзіць Твой ахвярнік, Госпадзе, каб 
абвяшчаць Табе голасна славу і пра ўсе цуды Твае расказаць. Госпадзе! 
палюбіў я жытло Твайго дома і месца, дзе слава Твая жыве. Не загубі 
душы мае з грэшнікамі і жыцьця майго з крыважэрнымі, у чыіх руках 
ліхадзейства, і чыя правіца поўная зьдзірства. А я хаджу ў сваёй 
беззаганнасьці; вызвалі мяне, і ўмілажалься зь мяне. Нага мая стаіць на 
роўным; на сходах праслаўлю Госпада.  

Дыякан: Госпаду памолімся. 

Архірэй: Гасподзь неба і зямлі, што Сьвятую Тваю Царкву невымоўнай 
мудрасьцю заснаваўшы і ў выглядзе вобразу анёлаў нябесных служэньня 
чын сьвятарскі на зямлі паставіў, Ты, Уладыка Шчодры, прымі і цяпер 
маленьня нашы, не як годных нейкую частку прасіць, але як непарушную 
надзею маючых на Твае вялікія міласьці. Бо не пакінуў Ты род чалавечы 
без Тваёй шматлікай міласьці, галоўнае ж нам дараваў з Тваёй міласьці: у 
плоці прыход Сына Твайго адзінароднага, які на зямлі зьявіўся і запаліў 
жыўшым у цемры сьвятло выратаваньня, аддаў Сябе за нас ў ахвяру, быў 
усяму сусьвету ачышчэньнем, нас саўдзельнікамі Свайго ўваскрэсеньня 
зрабіў, узьнёсься на неба, падараваўшы Сваім вучням і апосталам, як і 
абяцаў, сілу зь вышыні, якой ёсьць Дух Сьвяты, якому пакланяемся і які 
ўсямоцны, бо от Цябе, Бога і Айца, сыходзіць. Ім жа будучы моцным 
справай і словам, хрост перадаўшы падмуркам, Царкву заснаваўшы, 
зацьвердзіўшы ахвярнікі, сьвятарства, паклаўшы правілы і законы, іх жа 
мы, грэшныя, трымаючы паданьне, прыпадаем да Цябе, адвечнага Бога, і 
молімся Табе набожна, каб да Твайго апяваньня створаны храм напоўніў 
Тваёй славай і гэты ахвярнік сьвятога сьвятых паказаў. Таксама нам, 
стаячым прад ім, як прад страшным пасадам Уладарства Твайго, 
неасуджана служыць, маленьні аб нас і аб усіх людзях Тваіх узносячы, і 
бяскроўную ахвяру Тваю, мілату прыносячую, вольных і міжвольных 
грахоў прабачэньне, у сілкаваньне жыцьця, у скіраваньні да добрага 
жыцьця, у выкананьне ўсялякай праўды. 

(голасна): Бо дабраслаўлёнае імя пасаду Твайго, Айца, і Сына, і Сьвятога 

Духа, цяпер і заўсёды, і на вякі вякоў. Амін. 
Архірэй: Мір усім. 
Дыякан: Галовы вашы прад Госпадам схіліце. 

Архірэй: Дзякуем Табе, Гасподзь Бог сілы, бо праліць мілату на сьвятых 
Тваіх апосталаў і на звышгодных нашых айцоў пажадаў праз шматлікае 
чалавекалюбства, і нават нам, грэшным і нягодным слугам Тваіх, мілату 
падаў. Таму молімся Табе, Уладыка Ўсяміласьцівы, напоўні славай, 
сьвятасьцю, і мілатой, гэта ахвярнік Твой, каб пераўтваралася на ім Табе 
прынесеная бяскроўная ахвяра ва ўсячыстае Цела, і ўсягодную Кроў 
вялікага Бога і Выратавальніка нашага Хрыста, адзінароднага Твайго 
Сына, дзеля выратаваньня ўсіх людзей Тваіх і нашай нягоднасьці. 

(голасна): Бо Ты ёсьць Бог наш, Бог літасьці і выратаваньня, і Табе славу 
ўзносім, Айцу, і Сыну, і Сьвятому Духу, цяпер і заўсёды, і на вякі вякоў. 
Амін. 
Пасьля заканчэньне малітвы, архірэй бярэ воскамасьтыку і кладзе ў адмысловую кішэню на 

тыльным баку антымінса. Потым бярэ тры часткі мошчаў і кладзе ў воскамасьтыку, якая 
ўжо знаходзіцца ў кішэні, а потым памазвае ўсё сьвятым міром. Усё умацоўвае добра ў 
воскамастыцы. 

Дыякан: Госпаду памолімся. 

Архірэй: Гасподзь Бог наш, што і гэтую славу пацярпеўшым за Цябе 
сьвятым мучанікам дараваў, каб славіліся па ўсёй зямлі мошчы іх ва 
сьвятых храмах Тваіх, і багатыя плады вылячэньня прыносілі. Сам, 
Уладыка, будучы ўсяго добрага падаўцам, малітвамі сьвятых, іх жа мошчы 
добра дазволіўшы быць ў гэтым чыстым ахвярніку Тваім, удастой нас 
неасуджанымі бяскроўную ахвяру Табе на ім прыносіць і падай нам усё 
належнае дзеля выратаваньня. Узнагароду падай і ўсім пацярпеўшым за 
сьвятое імя Тваё, каб ёй цуды тварыць дзеля нашага выратаваньня. 

(голасна): Бо Тваё ёсьць Уладарства, і сіла, і слава, Айца, і Сына, і 
Сьвятога Духа, цяпер і заўсёды, і на вякі вякоў. Амін. 
Пасьля архірэй здымае фартух і наруаўнікі. 

Архірэй: У міры выйдзем. 
Потым выходзіць архірэй зь алтару і становіцца на сваім звычайным месцы. 

Распачынаюцца гадзіны, а потым Сьвятая Боская літургія згодна чыну. Антымінсы, калі 
ёсьць такая магчымасьць, застаюцца на пасадзе сем дзён і кожны дзень на іх служаць 
Сьв.Літургія.  

 



 

 

ssssssssssssssssss 
×ÛÍ ÌÛÖÜÖß ÑÜÂßÒÎÉ ÒÐÀÏÝÇÛ 

Архірэй пачынае кадзіць Сьвятую Трапэзу і ў час каджэньня прамаўляе наступную малітву: 

Архірэй:  Гасподзь Бог наш, жыватворчай Тваёй сьмерцю сьмерць 
зваяваўшы і нас ад сьмерці грахоўнае ўваскрэсіў. Сам і цяпер нас, стаячых 
вакол вобраза выратавальнай Тваёй труны і належнаю сьвятой службай ад 
запалаў ачышчаных, прымі па шматлікай шчодрасьці Тваёй, і таемнай 
вячэры ўдзельнікамі быць удастой, і прычасьнікамі нябеснага Твайго 
царства, і дабра пераймальнікамі, і несьмяротнае славы. 

(голасна): Бо ў Табе крыніца жыцьця, і Табе славу ўзносім, Айцу, і Сыну, 
і Сьвятому Духу, цяпер і заўсёды, і на вякі вякоў. Амін. 
Па сканчэньні малітвы распранаюць Сьвятую Трапэзу, сьпяваючы ціха: 

Псальма 50 
Зьлітуйся, Божа, зь мяне ў вялікай ласцы Тваёй, і ў мностве шчадротаў Тваіх загладзь 

беззаконьні мае! Адмый мяне шматкроць ад беззаконьня майго, і ад грэху майго ачысьці 
мяне: бо беззаконьне маё я ўсьведамляю, і грэх мой заўсёды перада мною. Табе, Табе аднаму 
я зграшыў і прад вачыма Тваімі благое ўчыніў: таму справядлівы Ты будзеш у прысудзе 
Тваім, і чысты ў судзе Тваім. Вось, я ў беззаконьні зачаты, і ў грэху маці мая нарадзіла мяне. 
Вось, палюбіў Ты праўду ў сэрцы і ўліў у мяне тайную мудрасьць. Акрапі мяне ісопам, і 
ачышчуся: абмый мяне, і бялей за сьнег адбялюся. Дай мне ўцеху пачуць і радасьць, і 
ўзрадуюцца косьці, Табою паламаныя. Адвярні аблічча Тваё ад грахоў маіх і загладзь усе 
беззаконьні мае. Чыстае сэрца ўмацуй ува мне, Божа, і дух справядлівы аднаві ўва мне. Не 
адкінь мяне ад аблічча Твайго і Духа Твайго Сьвятога не адбірай у мяне. Вярні мне радасьць 
збавеньня Твайго, і Духам Уладным мяне падтрымай. Я навучу беззаконцаў дарогам Тваім, і 
бязбожныя да Цябе навернуцца. Вызваль мяне ад крывавасьці, Божа, Божа ратунку майго; і 
язык мой уславіць праўду Тваю. Госпадзе! адкрый вусны мае, і вусны мае прагалосяць славу 
Табе: бо калі б ахвяры Ты пажадаў, я даў бы яе; цэласпаленьне Табе не падабаецца. Ахвяра 
Богу - дух упакораны; сэрца ўпакоранае і зьміранае Бог ня зьнішчае. Ушчасьліві, Госпадзе, 
добрай воляй Тваёю Сіён, і хай паўстануць муры Ерусалімскія. Тады ўпадабаеш Ты ахвяру 
праўды, прынашэньні і цэласпаленьні; тады пакладуць на алтар Твой цялят.  

Псальма 50 
Рассудзі мяне, Госпадзе, бо хадзіў я ў беспахібнасьці маёй, і, у надзеі на Госпада не 

пахіснуся. Выпрабуй мяне, Госпадзе, растапі мне вантробы і сэрца маё, бо міласьць 
Твая перад маімі вачыма, і ў праўдзе Тваёй я хадзіў, не сядзеў я зь людзьмі аблуднымі і 
з падступнымі не пайду; я зьненавідзеў зборню зламысьнікаў, і зь бязбожнікамі ня 
сяду; буду мець у нявіннасьці рукі мае і абыходзіць Твой ахвярнік, Госпадзе, каб 
абвяшчаць Табе голасна славу і пра ўсе цуды Твае расказаць. Госпадзе! палюбіў я 
жытло Твайго дома і месца, дзе слава Твая жыве. Не загубі душы мае з грэшнікамі і 
жыцьця майго з крыважэрнымі, у чыіх руках ліхадзейства, і чыя правіца поўная 

зьдзірства. А я хаджу ў сваёй беззаганнасьці; вызвалі мяне, і ўмілажалься зь мяне. Нага 
мая стаіць на роўным; на сходах праслаўлю Госпада.  

Псальма 83 
Якія жаданыя селішчы Твае, Госпадзе сіл! Душа мая стужылася, прагнучы ў двары 

Гасподнія; сэрца маё і цела маё імкнуцца да Бога жывога. І птушка знаходзіць сабе жытло, і 
ластаўка гняздо сабе, дзе пакласьці птушанятак сваіх, каля алтароў Тваіх, Госпадзе сіл, Цару 
мой і Божа мой! Дабрашчасныя тыя, што жывуць у доме Тваім; яны няспынна будуць 
славіць Цябе. Дабрашчасны чалавек, сіла Якога ў Табе, і ў якога ў сэрцы сьцежкі вядуць да 
Цябе. Ідучы далінаю плачу, яны адчыняюць у ёй крыніцы, і дождж пакрывае яе 
дабраславеньнем; прыходзяць ад сілы ў сілу, паўстаюць прад Богам на Сіёне Госпадзе, Божа 
сіл! Пачуй малітву маю, уважы, Божа Якаваў! Божа, абаронца наш! Прынікні і дагледзь 
аблічча памазанца Твайго. Бо адзін дзень у дварах Тваіх лепшы за тысячу. Хачу лепей быць 
каля парога ў доме Божым, чым жыць у намётах няславы. Бо Гасподзь Бог ёсьць сонца і 
шчыт, Гасподзь дае мілату і славу; дабра не адмаўляе тым, хто ў беззаганнасьці ходзіць. 
Госпадзе сіл! Дабрашчасны той чалавек, які на Цябе спадзяецца!  
У часе сьпеву псальмаў, прыносяцца губкі і працірае архірэй Сьвятую Трапэзу. Таксама 

прыносяцца сасуды зь цеплынёй і віном. І кажа сьвятар альбо дыякан: 

Сьвятар: Дабраславі, уладыка. 
Атрымаўшы дабраслаўленьне, вылівае цеплыню і віно на Сьвятую Трапэзу. Архірэй раздае 

сьвятарам белае палатно і ім яны праціраюць Сьвятую Трапэзу. Потым раздае ім губкі і 
гэтымі губкамі праціраюць яе. Калі пачынаюць апранаць Сьвятую Трапэзу, архірэй прамаўляе 
наступную малітву: 

Архірэй: Міласьцівы і шчодры Божа, невымоўнай дабрынёй прымаючы 
нашу нягоднасьць да служэньня усясьвятому і ўсячыстаму ахвярніку 
Твайму, Сам і цяпер паглядзі на нас у шматлікасьці шчодрасьці Тваёй, і 
ўдастой нас, нягодных, прыемнага служэньня ў сьвятой Тваёй трапэзы 
зьдзейсьненай зараз, зь належным страхам і трапятаньнем, і ачысьці нас 
зьдзейсьненым над ёй прычыстым мыцьці ад усялякага бруду плоці і 
душы, ачысьці нашы пачуцьця ад бруднага граху і прадстаў нас чыстымі і 
нявіннымі прад страшным і Боскім сьвятым служэньнем жыватворчага 
Цела і Крыві, Табе, што дзеля нашага нятленьня ў магілу лёг, і са славай 
уваскрэсшы ў трэці дзень, і зрабіўшы ўсячыстую Тваю магілу няспыннае 
крыніцай жыцьця і нятленьня. Бо ў ёй сьмерць была зваявана і джала граху 
зруйнаванае Тваёй Боскай уладай і сілай. Ажыўляемся і ўваскрасаем з 
Табой, славім Цябе, кіраўніка нашага ўваскрэсеньня, дзеля нас 
прыняўшага ўкрыжаваньне, пахаваньне і ўваскросшага. 

(голасна): Бо Ты ёсьць Бог наш, і ўваскрэсеньне, і выратаваньне, і Табе 
славу ўзносім, зь адвечным Тваім Айцом, і зь ўсясьвятым, і жыватворчым 
Тваім Духам, цяпер і заўсёды, і на вякі вякоў. Амін. 
Пасьля гэтага архірэй кадзіць Сьвятую Трапэзу ў вобразе крыжа. 

Адбываецца літургія Васіля Вялікага згодна чыну, а пасьля заамбонае малітвы пачынаецца 
архірэйскі чын мыцьця ног. 
Архірэй выходзіць зь Царскае брамы і, нікім не падтрымліваем, без жазла, крочыць на 

месца архірэйскага апрананьня ў храме. Прад ім дыякан нясе Сьвятое Эвангельля, а два 
дыякана таз і срэбны сасуд з вадой. На месца апрананьня іпадыякан ставіць крэсла. У час 
хады архірэя, настаяцель храму і сьвятары сьпяваюць павольна: 

Псальма 50 
Зьлітуйся, Божа, зь мяне ў вялікай ласцы Тваёй, і ў мностве шчадротаў Тваіх загладзь 

беззаконьні мае! Адмый мяне шматкроць ад беззаконьня майго, і ад грэху майго ачысьці 
мяне: бо беззаконьне маё я ўсьведамляю, і грэх мой заўсёды перада мною. Табе, Табе 
аднаму я зграшыў і прад вачыма Тваімі благое ўчыніў: таму справядлівы Ты будзеш у 
прысудзе Тваім, і чысты ў судзе Тваім. Вось, я ў беззаконьні зачаты, і ў грэху маці мая 
нарадзіла мяне. Вось, палюбіў Ты праўду ў сэрцы і ўліў у мяне тайную мудрасьць. Акрапі 
мяне ісопам, і ачышчуся: абмый мяне, і бялей за сьнег адбялюся. Дай мне ўцеху пачуць і 
радасьць, і ўзрадуюцца косьці, Табою паламаныя. Адвярні аблічча Тваё ад грахоў маіх і 
загладзь усе беззаконьні мае. Чыстае сэрца ўмацуй ува мне, Божа, і дух справядлівы аднаві 
ўва мне. Не адкінь мяне ад аблічча Твайго і Духа Твайго Сьвятога не адбірай у мяне. Вярні 
мне радасьць збавеньня Твайго, і Духам Уладным мяне падтрымай. Я навучу беззаконцаў 
дарогам Тваім, і бязбожныя да Цябе навернуцца. Вызваль мяне ад крывавасьці, Божа, Божа 
ратунку майго; і язык мой уславіць праўду Тваю. Госпадзе! адкрый вусны мае, і вусны мае 
прагалосяць славу Табе: бо калі б ахвяры Ты пажадаў, я даў бы яе; цэласпаленьне Табе не 
падабаецца. Ахвяра Богу — дух упакораны; сэрца ўпакоранае і зьміранае Бог ня зьнішчае. 
Ушчасьліві, Госпадзе, добрай воляй Тваёю Сіён, і хай паўстануць муры Ерусалімскія. 
Тады ўпадабаеш Ты ахвяру праўды, прынашэньні і цэласпаленьні; тады пакладуць на 
алтар Твой цялят.  
Архірэй, дайшоўшы да месца, садзіцца ў крэсла, а прад ім ставяць зэдлік, пакрыты 

чырвоным сукном. На зэдлік ставіцца таз і сасуд зь вадой, ручнік і губка. Сьвятары, якія 
будуць браць удзел у чыне мыцьця ног, сядзяць паважна ў алтары на сваіх месцах. 
Да архірэя падыходзяць протадыякан і дыякан. Бяруць дабраслаўленьне і выводзяць зь 

алтару па два архімандрыта альбо сьвятара. Архімандрыты кланяюцца архірэю згодна чыну і 
садзяцца на належнае месца па чыну. У гэты час хор сьпявае 5 песьню канону, што сьпяваецца 
ў Вялікі Чацьвер. 

Песьня 5 
Ірмас: Сувязьзю любові злучаюцца Апосталы, / уладарыўшаму над усім Хрысту 

сябе аддаючы, / прымалі абмываньне ног выдатных, / дабравесьціўшых усім мір. 
Трымаючая нястрымную / і узьнёслую ў паветры ваду, / упакорыўшая бездані і моры 

/ Прамудрасьць Боская ваду ў умывальніцу улівае / і Уладар абмывае ногі слугам. 
Вучням падае / Уладар прыклад пакоры; / і Апранаючы аблокамі неба / ручніком 

апяразваецца, / і схіляе калены, каб абмыць ногі слугам, / Той, у Чыёй руцэ дыханьне / 
усяго наяўнага. 

Таксама сьпяваюцца вершыры саматонныя чыну мыцьця ног. 

Тон 1: Ручніком апяразваецца і мые ногі вучням, Хрыстос Бог, памый душы нашай 
думкі і апяразвай нас саюзам духоўным, каб тварыць запаветы Тваёй дабрыні. 

Тон 2: Вялікую дабрыню прыняць жадаючы, вернікі, набожна да годнага мыцьця 
прыйдзем, не бруд плоці змываючы, але душы таемна асьвячаючы. Бо Хрыстос 
Выратавальнік наш, гледзячы з вышыні на зямлю і прымушаючы яе трымцець, скарае 
Самога Сябе  і стопамі дакранаецца да часовага, над усякім ворагам злым даруючы 
перамогу. Таму ўдзячна засьпяваем: Добрага ўзыходжаньня шлях паказаўшы нам – 
пакору, выратуй нас, Божа, як Чалавекалюбца. 

Тон 3: Пятро набожна баіцца прыняць мыцьцё ад Усячыстых рук, якімі Адам быў 
створаны, пачуў: Калі не памыю цябе, не будзеш мець часткі са Мной. Трымценьнем 
вялікім апанаваны, адказваў Табе, Гасподзь: Не толькі ногі мае памый, але і рукі, і 
галаву. О веліч дарункаў Уладара! Саўдзельнікамі Сваёй мілаты робіць вучняў і частку 
ім абяцае невымоўнае славы, як і на Таемнае Вячэры за Чарай казаў, новую гэтую чару 
піць зь імі ў Царстве Нябесным і нас удастой, як міласьцівы і Чалавекалюбца. 

Тон 8: Сёньня Непрыступны сутнасьцю за справу слугі ўзяўся, ручніком аперазаўся 
Той, што апранае неба аблокамі. Ваду ўлівае ва ўмывальнік Той, хто Чорнае мора 
падзяліў. І схіліўшы калені пачынае мыць ногі вучням і выціраць ручніком, якім раней 
аперазаўся. Калі ж памыў ногі вучням, то прамовіў: Вы чыстыя ёсьць, але не ўсе. Гэтым 
паказаў знак здрадзіўшага Яго.  

Лепш бы табе, Юда, не быць зачатым ва ўлоньні маці; лепш бы табе, здраднік, не 
нарадзіцца на сьвет, адпрэчыўшы Сына Боскага. Праз цябе разарваўся збор вучняў 
Хрыстовых і ў праўдзівы вінаграднік пракраўся разбойнік. Праз цябе разбураецца 
горад, і храм нерукатворны разараюць беззаконныя. Калі міро грэшнае шанаваў як 
вельмі каштоўнае, як праведную Кроў у рукі беззаконных здрадзіць не спужаўся? Лепш 
табе, здраднік, не нарадзіцца, адпрэчыўшы Сына Боскага. 

Слава Айцу, і Сыну, і Сьвятому Духу, цяпер і заўсёды, і на вякі вякоў. Амін. 
Дрымотай д’ябльскае паланёны Юда, заснуў сном сьмяротным. Час бадзёрыцца, час 

ацьвярозіцца. Ды застогне сэрца, зьявіцца сьляза, пачне сьпявацца псальма. Бо вялікая 
моц Крыжа. Хрыстос каля дзьвярэй, чаканы Вялікдзень надыходзіць. Слава Табе, 
Гасподзь, слава Табе. 
Калі колькасьць сьвятароў, прыведзеных дыяканамі, дасягне дванаццаці (што адпавядае 

колькасьці вучняў Хрыстовы), архірэй загадвае дыякану стаць побач яго з правага боку і 
распачаць екценьню. 

Дыякан: У спакоі Госпаду памолімся. 
Людзі (на кожную просьбу): Госпадзі, памілуй. 
За спакой з нябёсаў і выратаваньня душаў нашых, Госпаду памолімся. 
За спакой ва ўсім сусьвеце, за непахіснасьць сьвятых Божых цэркваў і за зьяднаньня 

ўсіх, Госпаду памолімся. 
За сьвятыню гэтую і за ўсіх, хто з вераю і з страхам Божым уваходзіць у яе, Госпаду 

памолімся. 
За сьвяцейшага патрыярха нашага (імя), і аб прысьвятым мітрапаліце (альбо: 

архіяпіскапе, альбо: япіскапе) нашым (імя), шаноўным сьвятарстве, у Хрысьце 
дыяканстве, аб усім кліры і народзе Божым, Госпаду памолімся. 

За Богазахаваную краіну нашу Беларусь, за ўвесь народ і ўладу яе Госпаду 

памолімся. 
За месца гэтае, за ўсе месцы і краіны, і за веруючых людзей, што жывуць у іх, 

Госпаду памолімся. 
За спрыяльнае надвор’я, багаты ўраджай пладоў зямных і за часы мірныя, Госпаду 

памолімся 
За вандруючых па вадзе, зямлі і ў паветры, за нядужых, і за тых, што пакутваюць, за 

зьняволеных і за выратаваньня іх, Госпаду памолімся. 
Каб дабраславіцца і асьвяціцца гэтаму мыцьцю ног сілай, дзеяй і наведаньнем 

Сьвятога Духа, Госпаду памолімся. 
Каб мыць яму мыцьцём ад бруду грахоў нашых, Госпаду памолімся. 
Каб нам выратавацца ад усялякага гора, гневу, небясьпекі і нядолі, Госпаду 

памолімся. 
Абарані, ратуй, памілуй і захавай нас, Божа, ласкаю Тваёй. 
Успомніўшы ўсясьвятую, ўсясчыстую, найбольш дабраслаўлёную Ўладарку нашу 

Багародзіцу і ўвесь час Дзеву Марыю і ўсіх сьвятых, самых сябе і адзін аднаго, і ўсё 
жыцьцё наша Хрысту Богу аддамо. 

Архірэй: Бо Ты ёсьць ачышчэньня душаў нашых і Табе славу ўзносім, 
Айцу, і Сыну, і Сьвятому Духу, цяпер і заўсёды, і на вякі вякоў. 

Клір: Амін. 
У час чытаньня архірэй і сьвятары сядзяць на сваіх месцах. Потым устае толькі архірэй і 

прамаўляе наступную малітву. 

Архірэй: Божа вялікі ў дабрыні, непрыступны ў Боскасьці, што дзеля 
ўзору слуг вобраз служыцеля прыняў і, у выяўленьне выратавальнае 
пакоры, ногі вучняў Тваіх ўсячыстымі рукамі памыў і ручніком абцёр! 
Паглядзі і цяпер на нас, нягодных слуг Тваіх, частцы Тваёй пакоры 
пераймаючых добра, і ўдастой ад бруду плоці і душы адмыцца нам 
дотыкам вады гэтай. Даруй нам Усясьвятога Духа нябачнае наведваньне, 
агарадзі нас ад зьмея лісьлівага, што бруі бруду на нас вылівае, каб будучы 
чыстымі прыемна паслужылі Табе, пераможцу зьмеяў і скарпіёнаў, і ўсіх 
нападаў сіл варожых. 

(голасна): Бо Табе належыць уся слава, гонар і пакланеньне, з адвечным 
Тваім Айцом, і сьвятым, і добрым, і жыватворчым Тваім Духам, цяпер і 
заўсёды, і на вякі вякоў. 

Клір: Амін. 
Дыякан: Галовы вашы прад Госпадам схіліце. 

Архірэй: Гасподзь Бог наш, паказаўшы нам меру пакоры ў сваім 
найвысокім сыходжаньні, і апошняга пажадаўшы першым назваць, нас 
навучыўшы адзін аднаму служыць. Узьнясі нас боскай пакорай, захавай 
нас ад бруду, заўсёды сьлязамі амытымі, ачышчаныя чыстай асьветай 
Тваёй мілаты, праўдзіва да Цябе заўсёды прыпадаючыя, атрымаем 

міласьць і шчодрасьць на страшным судзе Тваім. 
(голасна): Бо Ты ёсьць Бог міласьцівы і чалавекалюбца, і Табе славу 

ўзносім, зь адвечным Тваім Айцом, і ўсясьвятым, і добрым, і жыватворчым 
Тваім Духам, цяпер і заўсёды, і на вякі вякоў. 

Клір: Амін. 
Архірэй сядае ў свае крэсла, а протадыякан, атрымаўшы дабраслаўленьне архірэя, крочыць 

на амбон. Стаўшы насупраць архірэя, прамаўляе: 

Дыякан: Каб удастоіцца нам слуханьня Сьвятога Эвангельля, Госпаду памолімся. 
Клір: Госпадзі, памілуй. (3) 
Дыякан: Прамудрасьць, просім, будзем слухаць Сьвятое Эвангельля. 

Архірэй: Мір усім. 
Клір: І твайму духу. 
Дыякан: Паводле Яна Сьвятога Эвангельля чытаньне. 
Людзі: Слава Табе Гасподзь, слава Табе. 
Дыякан: Будзем уважныя. 
Архірэй і сьвятары сідзяць. 

Дыякан: Перад сьвятам Пасхі Ісус, ведаючы, што прыйшла гадзіна Ягоная 
перайсьці ад сьвету гэтага да Айца, паказаў справаю, што, палюбіўшы Сваіх сутных у 
сьвеце, да канца палюбіў іх. І падчас вячэры, калі д'ябал ужо схіліў сэрца Юды 
Сымонавага Іскарыёта выдаць Яго, Ісус, ведаючы, што Айцец усё аддаў у рукі Ягоныя, 
і што Ён ад Бога прыйшоў і адыходзіць да Бога, устаў зь вячэры. (3) 
Архірэй устае. 

Дыякан: Распрануўся. (гэта шмат разоў паўтарае ў час распрананьня архірэя) 
Архірэй сам  здымае зь сябе мітру і аддае дыякану, потым здымае панагію і крыж, кладзе 

на крэсла. Таксама і іншае аблачэньне, застаецца толькі ў падрызьніку, поясе, нарукаўніках і 
эпітрахілі. Потым бярэ ў дыякана мітру і апранае яе сам. Бярэ адмысловы вялікі ручнік альбо 
маленькі абрус: адзін канец закладае сябе за пояс, а другі апускаецца да зямлі (як бы фартух). 
Архірэй бярэ ручнік. 

Дыякан: Узяўшы ручнік, аперазаўся. 
Архірэй апяразваецца ручніком: ад левай рукі праз сьпіну на правае плячо і канец кладзе на 

левую руку. 

Дыякан: Потым уліў вады ва ўмывальніцу. 
Архірэй улівае ваду зь сасуда ў таз вобразам крыжа.. У час уліваньня прамаўляе: 

Архірэй (ціха): У імя Айца, і Сына, і Сьвятога Духа. Амін. 
Дыякан: Потым уліў вады ва ўмывальніцу. 
Архірэй улівае ваду зь сасуда ў таз вобразам крыжа.. У час уліваньня прамаўляе: 

Архірэй (ціха): У імя Айца, і Сына, і Сьвятога Духа. Амін. 
Дыякан: Потым уліў вады ва ўмывальніцу. 

Архірэй улівае ваду зь сасуда ў таз вобразам крыжа.. У час уліваньня прамаўляе: 

Архірэй (ціха): У імя Айца, і Сына, і Сьвятога Духа. Амін. 
Дыякан: І пачаў абмываць ногі вучням і абціраць ручніком, якім быў аперазаны. 
Архірэй крочыць са свайго места, а два дыякана нясуць таз зь вадой. Пачынае мыць ногі ад 

свайго месца па левы бок, паступова крочачы да Царскае брамы. Ад Царскае брамы мые тым 
сьвятарам, што сядзяць па правы бок. Той, у каго архірэй памыў ногі, цалуе архірэя ў мітру. 
Так крочыць да апошняга сьвятара, сядзячага па правы бок, які ўвасабляе сьвятога апостала 
Пятра. Архірэй, у час мыцьця, пасьля мыцьця ног тром сьвятарам, дадае ваду ў таз, 
прамаўляючы ўсё як пададзена вышэй. У час мыцьця ног архімандрыты сядзяць у мітрах. 
Падышоўшы да апошняга сьвятара, які ўвасабляе сабой сьвятога апостала Пятра, 

спыняецца. 

Дыякан: Падыходзіць да Сымона Пятра, і той кажа Яму. 
Дванаццаты сьвятар ўстае і прамаўляе: 

Сьвятар: Госпадзе! ці Табе абмываць мае ногі? 
Дыякан: Ісус сказаў яму ў адказ. 

Архірэй: Што Я раблю, цяпер ты ня ведаеш, а ўразумееш пасьля. 
Дыякан: Пётр кажа Яму. 
Сьвятар: Не абмыеш ног маіх вавек. 
Дыякан: Ісус адказваў яму. 

Архірэй: Калі не абмыю цябе, ня маеш долі са Мною. 
Дыякан: Сымон Пётр кажа Яму. 
Сьвятар: Госпадзе! ня толькі ногі мае, але рукі і галаву. 
Дыякан: Ісус кажа яму. 

Архірэй: Абмытаму трэба толькі ногі ўмыць, бо чысты ўвесь; і вы 
чыстыя, але ня ўсе. 
Архірэй мые ногі апошняму сьвятару, а потым павяртаецца на сваё месца, дзе здымаў 

рызы. За ім дыяканы нясуць за архірэям таз зь вадой. Прыйшоўшы на сваё месца, архірэй 
здымае зь сябе фартух і ручнік.  

Дыякан: Бо ведаў Ён прадажніка Свайго, таму і сказаў: “ня ўсе вы чыстыя”. 
Клірыкі: Слава Табе, Гасподзь, слава Табе. 

Дыякан зноў пачынае: 

Дыякан: Прамудрасьць, просім, будзем слухаць Сьвятое Эвангельля. 
Дыякан: Паводле Яна Сьвятога Эвангельля чытаньне. 
Людзі: Слава Табе Гасподзь, слава Табе. 
Дыякан: Будзем уважныя. 
Дыякан: А калі абмыў ім ногі і надзеў вопратку Сваю. 
Архірэй сам апранаецца ва ўсе рызы. Ніхто яму не дапамагае. Як толькі архірэй апрануўся: 

Дыякан: Узьлёгшы зноў. 
Архірэй садзіцца ў крэсла. 

Дыякан: Сказаў ім 
Дыякан падносіць архірэю Сьвятое Эвангельля. Усе ўстаюць. 

Архірэй: Ці ведаеце, што Я зрабіў вам? Вы называеце Мяне Настаўнікам і 
Госпадам, і слушна кажаце, бо Я сапраўды гэта. Дык вось, калі Я, Гасподзь 
і Настаўнік, абмыў ногі вам, дык і вы павінны абмываць ногі адзін аднаму: 
бо Я даў вам прыклад, каб і вы рабілі тое самае, што Я зрабіў вам. Праўду, 
праўду кажу вам: раб ня большы за гаспадара свайго, і пасланец ня 
большы за таго, хто паслаў яго. Калі гэта ведаеце, дабрашчасныя вы, калі 
выконваеце. 

Людзі: Госпадзі, слава вялікаму цярпеньню Твайму. 
Дыякан: Госпаду памолімся. 

Архірэй: Гасподзь Бог наш, што па вялікай міласьці Тваёй зьмірыўшы 
Сябе і вобраз слугі прыняўшы. І пажадаўшы ў час Тваіх выратавальных і 
жыватворчых пакут вячэраць са сьвятымі Тваімі вучнямі і апосталамі, у 
час гэтага ручніком аперазаўся і памыў ногі вучням, паказаўшы ім узор 
пакоры і любові адзін да аднаго, і прамовіўшы: Як я зрабіў вам, так і вы 
рабіце адзін аднаму. Сам і цяпер, Уладыка, пасярод нягодных слуг Тваіх, 
Твайму прыкладу пераймаючых, зьявіся і змый усялякі бруд і брыдоту 
душаў нашых, каб змыўшы прыляпіўшыся да нас прах грахоўны і 
ручнікамі любові адзін аднаго абцёршы, здолеем добра дагаджаць Табе ва 
ўсе дні жыцьця нашага, і атрымаць дабрыню Тваю. 

(голасна): Бо Ты ёсьць усё дабраслаўляючы і асьвячаючы, Хрыстос Бог 
наш, і Табе славу ўзносім, зь адвечным Тваім Айцом, і ўсясьвятым, і 
добрым, і жыватворчым Тваім Духам, цяпер і заўсёды, і на вякі вякоў. 

Людзі: Амін. 
Архірэй крапіць сьвятароў і людзей сьвятой вадой. У час крапленьня ўсе сьпяваюць 

наступны трапар: 

Трапар, тон 6 

Цяпер памыўшы ногі і ачысьціўшыся таемным прычасьцем Тваім, Хрыстос, боскія 
Твае служыцелі, ад гары Сіёна да эліёнскай вялікай гары з Табой узышоўшы, апяваюць 
Табе, чалавекалюбца. 

Будзь імя Госпада дабраслаўлёна ва ўсе стагодзьдзі. (3) 

Псальма 33 

Дабраслаўляю Госпада ва ўсякую пору; хвала Яму няспынная ў вуснах маіх. Госпадам 
будзе хваліцца душа мая; пачуюць пакорныя і ўзьвяселяцца. Вялічайце Госпада зь мною, і 
ўзносьма імя Ягонае разам. Я шукаў Госпада, і Ён пачуў мяне і ад усякіх небясьпекаў маіх 
вызваліў мяне. Хто прыглядваўся да Яго, тыя прасьвятліліся, і твары іхнія ня зьведаюць 
сораму. Вось убогі паклікаў, – і Гасподзь пачуў і ўратаваў яго ад усіх ягоных бедаў. 
Гасподні анёл паўстае вакол тых, хто баіцца Яго, – і іх вызваляе. Паспытайце і ўбачыце, які 

добры Гасподзь! Дабрашчасны той чалавек, што на яго спадзяецца! Бойцеся Госпада, усе 
сьвятыя Ягоныя; бо ня маюць нястачы тыя, што баяцца Яго. Ільвяняты церпяць нягоды і 
голад, а богашукальнікі ня церпяць нястачы ні ў якім дабры. Прыйдзеце, дзеці, паслухайце 
мяне: страху Гасподняму вас навучу. Ці хоча чалавек жыць і ці любіць дабрадзенства, каб 
бачыць дабро? Трымай язык свой ад злога і вусны свае ад падступных словаў. Ухіляйся ад 
ліха і рабі дабро; шукай міру і йдзі за ім. Вочы Гасподнія – на праведных, і вушы Ягоныя – 
на скаргу іхнюю. А аблічча Гасподняе – супроць тых, што робяць ліхое, каб зьвесьці зь 
зямлі памяць пра іх. Клічуць, і Гасподзь чуе, і ад усіх уціскаў іх вызваляе. Блізкі Гасподзь 
да тых, у каго зламанае сэрца, і пакорлівых духам – уратуе. Многа турботаў у праведніка, і 
ад усіх іх Гасподзь вызваляе. Ён хавае ўсе косткі ягоныя; і ніводная не паламаецца! Зло 
заб'е грэшніка, і ненавісьнікі праведнасьці загінуць. Гасподзь вызваліць душу рабоў Сваіх, 
і не загіне ніхто, хто на Яго спадзяецца. 

Архірэй (водпуск): Дзеля вялікай дабрыні, дасканалы шлях пакоры 
паказаўшы ў мыцьці ног вучням, і нават да крыжа і магілы сышоўшы 
Хрыстос, праўдзівы Бог наш, малітвамі усячыстай Сваёй Маці, сьвятых 
слаўных і усяхвальных апосталаў, (сьвятых храма і дня), сьвятых і 
справядлівых Якіма і Ганны і усіх сьвятых, памілуе і выратуе нас, як 
добры і Чалавекалюбца. 

Хор: Амін.  

У час вялікага выхаду старэйшы сьвятар бярэ сасуд зь мірам, падрыхтаваны дзеля 
асьвячэньня, і нясе яго наперадзе сьвятых дароў. У Царскае браме сьвятар, нясучы сасуд зь 
міром, спыняецца, а архірэй, пакланіўшыся, прымае ў сьвятара сасуд зь міром і ставіць на 
сьвяты пасад. Потым прымае сьвятыя дары згодна чыну. На пасадзе сасуд зь міром стаіць зь 
левага боку ад дыскасу. Працягваецца Боская літургія. 

Калі архірэй прамовіць: 

Архірэй: І ды будзе міласьці вялікага Бога і Збаўцы нашага Ісуса Хрыста 
зь усімі вамі. 
Адкрывае пакрывец зь сасуду зь міром і дабраслаўляе ў вобразе крыжа тройчы. 

Архірэй (ціха): У імя Айца, і Сына, і Сьвятога Духа. Амін. 
Паклаўшы руку далоньню ўніз над мірам, архірэй прамаўляе: 

Архірэй: Гасподзь міласьці і Айцец сьвету, ад якога ўсялякае дабро 
адбываецца, падай і нам, нягодным, мілату ў служэньне гэтае вялікае і 
жыватворчае таямніцы, як даў Майсею вернаму дагаджальніку Твайму, і 
Самуілу, вернаму слуге Твайму, і сьвятым апосталам Тваім. Пашлі, 
Госпадзі, Усясьвятога Твайго Духа на міро гэтае, і ствары яго памазаньнем 
духоўным, дзеля захаваньня жыцьця, асьвячэньня душаў і целаў, ялеем 
радасьці, бо прыйшоўшае пры законе старым, цяпер асьвяцілася ў новым 
запавеце, ім жа памазаны былі цары, архірэі і прарокі, і ўсе ад іх і потым 
прыйшоўшыя, аж да сёньняшняга дня. Бог Гасподзь усятрымаючы, выяві 
міро гэтае праз сыход сьвятога і праслаўленага Твайго Духа, вопраткай 
нетленьня, пячаткай дасканалай, выяўляючай боскае Тваё імя, і 
адзінароднага Сына, і Сьвятога Духа, на прымаючых сьвяты хрост. Каб 
браты, родзічы і грамадзяне, слугі і служанкі, асьвячоныя душой і целам, і 
ўсялякае зло адкінуўшыя, і ад усялякага граху ачышчаныя, як бы ў рызы 
вопраткі годнай славы Тваёй апранутыя, гэтай пячаткай памазаныя, 
пазнаныя будуць сьвятымі анёламі і архангеламі, і ўсімі чынамі нябеснымі, 
і ды будуць страшнымі дзеля злых і нягодных нячысьцікаў. Будуць жа 
родам абраным, царствам асьвячоным, народам сьвятым, і гэтай годнай 
Тваёй таямніцай пазначаныя, Хрыста ў сэрцах сваіх, у жыльлё Твае, Бога 
Айца, у Сьвятым Духу прынясуць. 

(голасна): Бо Ты сьвяты ёсьць, Божа наш, і Табе славу ўзносім, Айцу, і 
Сыну, і Сьвятому Духу, цяпер і заўсёды, і на вякі вякоў. 

Людзі: Амін. 

Архірэй: Мір усім. 
Людзі: І твайму духу. 
Дыякан: Галовы вашы прад Госпадам схіліце. 
Людзі: Табе, Госпадзі. 

Архірэй: Гасподзь усяго, Уладар, Табе хвалу прыносячы, схіляем сэрца 
нашы, бо ўдастоіў нас служыцелямі быць гэтай боскай Тваёй таямніцы, 
праз гэта спавядаем міласэрнасьць Тваю, якая на нас ў вялікай колькасьці 
выяўляецца, і просім каб міру гэтаму асьвячэньня падаў, каб ялей 
памазаньня на галаву праліты, дзеяў асьвячаючы, бо ялей памазаньня 
праліты імя ёсьць адзінароднаму Сыну Твайму, Хрысту Богу нашаму, у ім 
увесь сусьвет бачны і нябачны напаўняецца водарам духмяным. Бо Табе 
пакланяюцца і праслаўляюць паўсюды, і Табе славу і гонар узносім, Айцу, 
і Сыну, і Сьвятому Духу, цяпер і заўсёды, і на вякі вякоў. Амін. 
Архірэй тройчы рукой дабраслаўляе міро і пакрывае яго, прамаўляючы. 

Архірэй: Гэтае зьмяшэньне ялею, ды будзе ўсім зь яго памазаным 
ачышчэньне і захаваньне карыснае душы. Амін. 
Дыякан прамаўляе екценьню просьбы. Калі сьпяваюць: Ды напоўняцца вусны нашы: 

Падыходзіць старэйшы сьвятар да архірэя і прыняўшы сьвятое міро пераносіць яго на 
ахвярнік. Архірэйская літургія працягваецца звычайным чынам. 

